
శ్రీ వేంకటేశ్వరుని కటాక్షం
‘శ్రీవేంకటేశం’ మాసపత్రిక పాఠకులకు శ్రీ శోభకృత్‌ నామ సంవత్సర శుభాకాంక్షలు. 

తిరుమల శ్రీ వేంకటేశ్వరుని కృపాకటాక్షములతో సర్వులు సుఖ సంతోషాలతో 
ఆయురారోగ్యాలతో ఉండాలని కోరుకుంటున్నాము. 

నేటితో ‘శ్రీ వేంకటేశం’ మాసపత్రిక 17 సం॥లు పూర్తి చేసుకొని 18వ సం॥లోనికి 
ప్రవేశించింది. ఈ పత్రికను తిరుమల శ్రీ వేంకటేశ్వరుని ఆజ్ఞచే ఏప్రిల్‌ 2007 సం॥ 
నుండి ప్రారంభించాము. ఏది ఆశించి శ్రీ వేంకటేశ్వరుడు ఈ పత్రికను మాచే 
ప్రారంభింపచేశాడో ఆ సంకల్పమును ‘శ్రీ వేంకటేశం’ పాఠకులకు ఈ నెల నుండి 
‘‘తిరుమల శ్రీ వేంకటేశ్వరుని దిశ – నా దశ’’ అనే శీర్షికతో ధారావాహికంగా 
ప్రచురించుచున్నాము. ఏప్రిల్‌ - మే నెలలో ప్రత్యేక సంచికగ వచ్చు ఈ ధారావాహికం, 
తరువాత పత్రికలో ఒక అంశంగా ప్రచురించబడును. తిరుమల శ్రీ వేంకటేశ్వరుడు 
ఈ కలియుగంలో కూడ భక్త సులభుడని, ఆయన ప్రతి లీల భక్తు ల ఉద్దరణనే లక్ష్యంగా 
చేసుకొని కొనసాగునని స్పష్టంగా తెలుస్తుం ది. శ్రీ వేంకటేశ్వరుని నామ స్మరణ వలన 
మన జఠిలమైన సమస్యలు తొలగిపోవడమే కాకుండ మన జీవితం కూడా పునీతం 
కాగలదు. శ్రీ వేంకటేశ్వర మహా మంత్రపీఠం ఆధ్వర్యంలో సం॥2002 నుండి ప్రతి 
సం॥ము కనీసం 70వేల మంది భక్తు లు భాగస్వాములుగ ఉంటు సమర్పించిన 7 కోట్ల  
జప సమర్పణలో పాల్గొ న్న ప్రతి భక్తు ని, శ్రీ వేంకటేశం మాసపత్రికను గత 17 సం॥ నుండి 
చదువుచున్న ప్రతి పాఠకున్ని, సం॥రమునకు రెండుసార్లు  నిర్వహించు ‘భజగోవిందం’ 
లో పాల్గొ న్న భక్తు లను, ‘నమో వేంకటేశాయ’ రథమును ఆహ్వానించి, క్రతువును 
సమర్పించిన ప్రతి భక్తు ని, అదే విధంగా తొలి ఏకాదశి 2021 నుండి నిర్వహించుచున్న శ్రీ 
శ్రీనివాస కళ్యాణాలను నిర్వహించిన వారిని, కళ్యాణం తిలకించిన వారిని స్వామివారు 
ఎంతో ఆనందంగా, తన యొక్క విశిష్ట మైన సేవలో భాగస్వాములైనంతగ భావించుచు, 
వారికి స్వామివారి ప్రత్యేక అనుగ్రహమును ప్రసాదించారని తెలుపుటకు ఎంతో 
సంతోషించుచున్నాను. పూర్వము శ్రీరామాయణంలో కాని మహాభారతంలో కాని 
పాల్గొ న్న ప్రముఖులకే స్వామివారి అనుగ్రహము పరిమితము కాలేదు, అందులో పాల్గొ న్న 
ప్రతి జీవికి లభించినట్లు  నేడు కూడా శ్రీ వేంకటేశ్వరుడు ఆశించిన లక్ష్యంను ఛేదించే 
క్రమంలో ఏర్పాటు చేసిన పైన పేర్కొన్న ప్రతి సేవలో పాల్గొ న్న ప్రతి జీవికి శ్రీ వేంకటేశ్వరుని 
ఆశీస్సులు దండిగా లభించాయని, ఇక ముందు కూడా లభించునని, నాకు శ్రీ 
వేంకటేశ్వరునిపైనున్న అచంచల విశ్వాసముతో చెప్పుచున్నాను. ఈ లోకములోని 
సమస్త కార్యములను తానే నిర్వహించుచున్నప్పటికీ, కొంత మంది భక్తు లచే తాను 
ఆశించిన కార్యములను సిద్ధింపచేసుకొని, ఆ కీర్తి ప్రతిష్ట లను ఆ భక్తు లకే ఆపాదించుచూ, 
ఆ భక్తు లు సంతోషించుటను చూచి ఈయన సంతోషించును. ఇది శ్రీవారికున్న ఒక 
అద్భుతమైన గుణము. శ్రీ వేంకటేశ్వరుడు భక్త సులభుడు. ఈ కలియుగములో కూడ, భక్తి 
పారవశ్యముతో సాధన చేసే ప్రతి భక్తు నికి వశము కాగలడనే విషయమును స్పష్ట ము 
చేయుట ఆయన యొక్క లక్ష్యంలోని ఒక అంశం. ఈ భూమి మీదికి వచ్చిన ప్రతి మనిషి, 
తన కుటుంబము యొక్క కాని, ఆర్థిక విషయాల పట్ల  కాని, అంతస్థు ల విషయాల పట్ల  
కాని వ్యామోహము చెందకుండ, తామరాకుపై నీటిబొట్టు  లాగ, అంటీ అంటనట్లు  
జీవించుచు, సదా శ్రీ వేంకటేశ్వరుని స్మరించుచు, ఆయనే మన అత్యంత ఆత్మీయుడని, 
మనవాడని, మనము ఆయన వారమనే ధృడమైన భావముతో జీవించువారు ధన్యులు. 

వ్యాఖ్యానం: డా।। తిరుమల శ్రీ నివాసాచార్య

సామంతం (జంపె)
గరుడధ్వజా! యేమని చెప్పెడిది నీ ప్రభావంబు నీ నాభికమలంబున
	 బుట్టెనట విరించి
నీ మహిమ దెలియ శక్తుండుగాఁడట
నానా వేదంబులు నీ మహిమలు చెప్పెడివట
నీ మూర్తి కడ గురుతు గానవట – రవిచంద్రులు నీ నయనంబులట
నీ యపార తేజోమహిమంబులెఱుంగవట
ఇంద్రాది దేవతలు నీయాజ్ఞా ధారులట
వొక్కక్క మరిని తొంగినిసి నిన్నెదరించలేక మఱియును నీశరణు వేఁడుకొందురట
పంచమహాభూతంబులు నీ ప్రకృతిగుణంబులట
నీ స్వభావం బిట్టిదియని తెలుపఁజాలవట
సముద్రంబులు నీ పానుపట – నీ గుణంబుల లోతెఱుంగవట
మునులు భవదీయస్వరూపసూచకవాదులట
మీమాయ దాఁటనోపరట – చరాచరజగత్తు  మీ సృష్టియట
మిమ్ముఁజూపిచెప్పనోపవట
నా శక్తియెంత నేనెంత నేను నీ పాదంబులు గతియని వుండంగ నీవే
	 దయదలంచి రక్షించెదవు శ్రీ వేంకటేశ్వరా!
గరుడధ్వజా! నీ ప్రభావాన్ని ఏమని చెప్పగలను. బ్రహ్మ నీ నాభిపద్మంలో పుట్టా డట. అయినా 

నీ మహిమను తెలిసికోలేదట. వేదాలన్నీ నీ మహిమలను వ్యకత్ం చేస్తా యట. కాని అవి నీ అంతును 
కనుక్కొలేవట. సూర్యచంద్రులు నీ కన్నులట. కాని అవి నీ అనంతమైన తేజోమహిమను ఎరుగవట. ఇంద్రుడు 
మొదలగు దేవతలు నీ ఆజ్ఞప్రకారం నడుచుకుంటారట. ఒక్కొక్కమారు వారు నీ ముందు వంగి, వాలి, నిన్ను 
ఎదిరించలేక నీవే దిక్కని వేడుకుంటారట. పంచభూతాలు నీ ప్రకృతి గుణాలట. అయినా అవి నీ స్వధర్మం 
(నీ లక్షణం) ఇటువంటిదని తెలుపజాలవట. ఎంతో లోతున్న సముద్రాలు నీ పానుపు అట ఋ అయినా 
అవి నీ గుణాల లోతును కనుక్కోలేవట. మునులు (జ్ఞా నులు) నీ స్వరూపాన్ని తెలుపుతూ వాదిస్తా రు. కాని నీ 
మాయను దాటలేరట. స్థా వర జంగమాత్మకమైన ఈ ప్రపంచం (జగత్తు ) మీ సృష్టి అట. అయినా మిమ్మల్ని 
చూపలేవు. మిమ్మల్ని గూర్చి చెప్పలేవు. ఇక – నా శక్తి ఎంత? నేనెంత? స్వామీ! శ్రీ వేంకటేశ్వరా! నీ చరణాలే 
నాకు శరణమని నమ్ముకున్నాను. నీవే నన్ను దయతో భావించి కాపాడుతావు.

శ్రీ వేంకటేశ్వర స్తు తి

చందా వివరాలు
(రూ.లలో)

  1 సం।।	 250-00
  2 సం।।	 500-00
  4 సం।।	 1,000-00
  జీవిత చందా	 3,000-00
  పోషకులు	 5,116-00
  రాజపోషకులు	 10,116-00

పూర్తి పేరు:______________________
_____________________________
చిరునామా:_____________________
_____________________________
_____________________________
_____________________________
_____________________________
పిన్‍కోడ్‍:_______________________
చందా వివరాలు:_________________

మా చిరునామా:
శ్రీ వేంకటేశం, ఆధ్యాత్మిక మాసపత్రిక

ఇం.నెం. 1-1-53, వీధి నెం. 1,
హబ్సిగూడ, హైదరాబాద్‍-500 007.

ఫోన్‍: 040-27175050
సెల్‍: 9348212354

Email: srivenkatesham@gmail.com

చందాదారులకు
స్వామివారి పవిత్ర పాదాలు

(10"x8") ఉచితం

9 3 4 8 2 1 2 3 5 4  
నంబర్‍కు పేటీఎం / ఫోన్‍పే / గూగుల్‍ పే 

ద్వారా జమచేసి మీ చిరునామాతోపాటు 
మాకు తెలపండి. 

లేదా 
శ్రీ వేంకటేశం పేరుపైన

ఎం.ఓ / డి.డి. / క్రాస్డ్‍ చెక్‍ను 
లేదా

Srivenkatesham
A/c no. S.B. 11002191002593

(Ifsc Code: PUNB0110010)
Punjab National Bank,

Habsiguda, Hyderabadలో 
చేరునట్లు  ఏదేని పీఎన్బీ కాని, ఆన్‍లైన్‍ ద్వారా కాని 

చెల్లించి మాకు తెలియజేయండి.

భావానువాదం:
శ్రీమాన్‍ సముద్రాల లక్ష్మణయ్య

భావము :- దేవా! నేనొక్కడను 
లేనిపక్షమున నీదయ ప్రసరించుట కనువైనచోటు 

ఇంకెక్కడ కలదు? ఎందును లేదు కాన నన్ను 
పూనికతో దయజాచుటద్వారా నా ఒక్కనివల్లనే కీర్తి 

కలుగవలసి యున్నది.
	 బొత్తిగా తెలివిలేని వారలలో నేను మొదటివాడను. 

పై పెచ్చు సాటిలేని మహా గర్వమనెడు పర్వతమునై 
యున్నాను. శ్రోత్రము, త్వక్కు, చక్షువు, జిహ్వ, ఘ్రాణము 

అనెడు పంచేంద్రిములే నా సంపద. ఇన్ని యోగ్యతలు గల్గిన 
నా వంటి వానిని వదలిపెట్టు ట నీకు తగునా?

	 ఇలలో నేను సంసారమనెడు సామ్రాజ్యమును 
పాలించు ప్రభువును. ఇహ లోకమున కర్మలచే నేను 

మిక్కిలి ప్రశస్తి గాంచియున్నాను. వివిధజన్మలలో 
పెక్కు యోనికూపములనెడు సంపదలో నేను మునిగి 

తేలుచున్నాను. నావంటివానిని పట్టు పట్టిjైున నీవు 
మరొకచోట వెదకి కట్టుకొ నవయ్యా!

	 నావంటి నీచునిపై దయదాల్చి విడిచిపుచ్చక 
కాపాడినప్పుడు గదా లోకమంతట వీ యశోగరిమను 

గానమొనర్తు రు. నన్ను రక్షించిన నావలన నీకు పుణ్యము 
రాగలదు. నీవలన నేను క్లేశములేని సుఖస్థితిని పొందగలను. 

శ్రీ వేంకటేశ్వరా! మన కిద్దరికి లంకె బాగుగా కుదిరినది. 
మనము పరస్పరము లాభపడు తరుణము వచ్చినది. కాన 

నన్ను కాపాడి పుణ్యము కట్టుకొ నవయ్యా!
విశేషాంశములు :- సకల కల్యాణగుణ సంపన్నుడైన 

సర్వేశ్వరుడు కరుణామయుడు. భగవంతుని గుణముల 
కన్నింటికి వన్నె దెచ్చునది ఆయన కరుణ. తన కృపను 

దేవుడు పుణ్యాత్ములపై ప్రసరింపజేయుటలో వింతలేదు. 
అందువల్ల ఆయన కీర్తి పెరుగదు. పాపాత్ములలో మేటిjైున 

జీవుని పరిరక్షించినప్పుడే ఆయన ఘనత నందరు 
కీర్తింపగలరు. కావుననే అజామిళాదులను కాపాడిన 

భగవంతుడు భాగవతాది గ్రంథములలో అనేకరీతుల 
ప్రశంసింపబడినాడు.

బౌళి రామక్రియ
	 నేనొక్కఁడ లేకుండితే - నీ కృపకు బాత్ర మేది 
	 పూని నావల్లనే కీర్తిఁ - బొందేవు నీవు	 ॥పల్లవి॥
1.	 అతి మూఢులలోన` నగ్రేసరుఁడ నేను 
	 ప్రతిలేని ఘనగర్వ - పర్వతమను, 
	 తతిఁబంచేంద్రియముల - ధనవంతుఁడను నేను 
	 వెతకి నా వంటివ ఆని - విడువఁగఁ జెల్లు నా? 	 ॥నేన॥
2.	 మహిలో సంసారపు సా - మ్రాజ్య మేలేవాడ నేను 
	 యిహమునఁ గర్మవహి - కెక్కితి నేను,
	 బహుయోని కూపసం - పదఁ దేలేవాఁడ నేను 
	 వహించుక నా వంటి - వానిఁదేనో పేవా?	 ॥నేనొ॥
3.	 భావించి నావంటి నీచుఁ - బట్టి  కాచినప్పుడుగా 
	 యే వంక నీ కీర్తిగడు - నెంతురు భువి,
	 వా వల్ల నీకుఁ బుణ్యము - నీ వల్లనే బ్రదుకుదు 
	 శ్రీవేంకటేశుఁడ యింత - చేరెఁ జుమ్మీ మేలు	 ॥నేనొ॥

ముల్లో కములకు గురువును, 
దేవతా శ్రేష్ఠు డును, సీత 
మనస్సున కధినాధుడును, 
నల్లని మేనుగలవాడును, 
నిండుచంద్రుని వంటి 
ముఖము గలవాడును, 
కౌస్తు భమణిని దాల్చినవాడును, 
శాంతాకారుడును, సత్య గుణము 
గలవారిలో నుత్తముడును, 
సరకూ నదీ తీరనివాసియును, 
రక్షకుడును, సకల 
వాంఛితములను దీర్చువాడును, 
రఘుపతిjైున శ్రీరామునకు 
ప్రణామము.

మానవజన్మ మహిమ 
గలది. మానవ జన్మము 
నందే తత్త్వజ్ఞా నము, ధర్మము 
ప్రాప్తిస్తా యి. కనుకనే దేవతలు 
మానవులుగా జన్మించాలని 
అభిలషిస్తుంటా రు. భగవంతుని 
మంగళమయ స్వరూపమును 
నిరంతరం  ధ్యానించాలి. 
అలా ధ్యానించడం వలన 
మనస్సు పరమానందములో 
మునిగిపోతుంది. తిరిగి 
వెనుకకు మరలదు. భగవంతుడి 
అనుగ్రహము పొందడానికి కొన్ని 
లక్షణములను అవలంబించ 
వలసి ఉంటుంది. 

రామాయణమునవ విధ భక్తులు
- చిల్లర సీతారామారావు

శ్లో ॥ ‘‘శ్రీరామంత్రి జగద్గు రు సురవరం సీతా మనో నాయకం
శ్యామాంగ శశికోటి పూర్ణ వదనం చంచత్కళా కౌస్తు భమ్‌

సౌమ్యం సత్త్వ గుణోత్తమంచ సరయూతీరే వసంతం ప్రభుం 
త్రాతారం సకలార్థ సిద్ధి సహితం వందేరఘూణాం పతిమ్‌’’

శ్లో ॥ ‘‘తి తిక్షయా కరుణయా మైత్య్రాచాఖిల జన్తు షు
సమత్వేనచ సర్వాత్మా భగవాన్‌ సమ్ప్రసీదతి’’
పె ద్దల యెడల సహనశీలత్వము, పిన్నల యెడ దయ, 

సమానుల యెడ మిత్రత్వము, సమస్త జీవుల యెడ 
సమత్వవర్తనము మున్నగు లక్షణములు కలిగి ఉండటము 
వలన శ్రీహరి ప్రసన్నుడవుతాడు. శాంత స్వభావము గలవారు, 
సమదర్శులు శుద్ధు లు,  ప్రాణులను సంతోషపరచువారు, 
భగవద్భక్తు లను తమ మిత్రులుగా భావించువారు 
సులభముగా భగవద్ధా మమును పొందగలరు.

మనసావాచా కర్మణా భగవంతుడిని స్తుత ించితే 
భగవంతుడు ప్రత్యక్షమవుతాడు. సంసార జలధి 
తరుణోపాయమునకు భక్తియే నావ. భగవంతుని యందు 
అపరిమితమైన ప్రేమ భావన కలిగియుండుటను భక్తి 
అని అంటారు. భక్లి అమీత స్వరూపము. భక్తి యనగా 
భగవంతుడి సగుణారాధన యందుగాని, నిర్గు ణారాధన 
యందుగాని, గల ప్రేమ భావనను భక్తి యను పేరుతో 
పిలుస్తా రు. వ్యాసుల వారు భక్తి యనగా అనురాగము 
అని, గర్గ మహర్షి భక్తి యనగా భగవంతుని యందు ఆసక్తి 
యని, శాండిల్యుడు ఆత్మతో పరమాత్మ రమించుట యని 
నిర్వచనములు ఇచ్చారు. 

గుణములననుసరించి భక్తిని మూడు విధములుగా 
విభజించారు. మొదటిది తామసభక్తి, రెండవది రాజసభక్తి, 
మూడవది సాత్విక భక్తి.

తామస భక్తి: 
ఇతరులను బాధించుట కొరకు, ఇతరులు 

మెచ్చుకొనవలెనన్న తలంపుతోను, ఇతరుల కంటె మిన్నగా 
చేయవలెనన్న భావనతోను, నీవు , నేను యను భేద దృష్టితో 
భగవంతుడి కార్యములను, పుణ్యకార్యములను చేయుటను 
తామస భక్తి యని అంటారు.

రాజస భక్తి:
ధనము, భూములు, ఆరోగ్యము, సంతానము, కీర్తి 

మున్నగునవి ప్రసాదించమని భగవంతుడిని కోరుకుంటూ 
భేదబుద్ధిని విడువక పూజ, దానము, భజన, జపము, 
ధ్యానము, వందనము మున్నగునవి చేయుటను రాజస 
భక్తియని పిలుస్తా రు.

సాత్విక భక్తి:
భగవంతుడి ప్రీతికొరకు, పాపము హరించుట 

కొరకు,పరోపకారము కొరకు చేయబడు భక్తి సాత్విక 
భక్తియని అంటారు. సాత్విక భక్తి మూడు రకాలు. మొదటిది 
బాహ్య భక్తి. రెండవది అనన్య భక్తి. మూడవది ఏకాంత భక్తి. 

బాహ్య భక్తి తొమ్మిది రకాలు. ఈ తొమ్మిదంటిని భాగవతము 
సప్తమ స్కంధమున వర్ణించబడ్డా యి. 

శ్లో ॥ ‘‘శ్రవణం కీర్తనం విష్ణోః  స్మరణం పాద సేవనమ్‌
అర్చనం వందనం దాస్యం సఖ్యమాత్మ నివేదనమ్‌’’
శ్రవణము, కీర్తనము, పాద సేవనము, అర్చనము, 

వందనము, దాస్యము, సఖ్యము, ఆత్మనివేదనము అనునవి 
భక్తికిసంబంధించిన తొమ్మిది గుణాలు. శ్రవణము వలన 
పరీక్షిత్తు  మహారాజు, సూతుడి ద్వారా పురాణములను 
వినిన మహర్షు లు, కీర్తనము వలన నారదుడు, స్మరణము 
వలన ధ్రువుడు, పాద సేవనము వలన లక్ష్మీదేవి, భరతుడు, 
అర్చనము వలన శబరి, వందనము వలన గజేంద్రుడు, ఆత్మ 
నివేదనము వలన జటాయువు ధన్యులైనారు. భగవత్సేవ, 
భగవన్నామ స్మరణము, భగవత్కధా శ్రవణము సత్పురుష 
సాంగత్యము చేసిన మానవునకు మోక్షము ప్రాప్తించును.

రామాయణ మహాకావ్యమున నవ విధ భక్తు లున్నారని 
ఈ క్రింది శ్లో కము ద్వారా తెలియుచున్నది.

శ్లో ॥ ‘‘ధన్యో రామకథా శ్రుతౌచ హనుమాన్‌ వల్మీక భూః కీర్తనే
సీతా సంస్మరణే తధైవ భరతః శ్రీ పాదుకాసేవనే
పూజాయాం శబరీ ప్రణామ కరణే లంకాధిపోలక్ష్మణో
దాస్యే సఖ్య కృతే ర్కజోప్యుపహత ప్రాణో జటాయుః స్వయమ్‌’’
శ్రవణము: 
శ్రవణము అనగా వినుట. భగవంతుడి గాథలను 

వినాలి. శ్రవణ భక్తి ద్వారా పునీతుడైనవాడు హనుమంతుడు. 
శ్రీరామతారక మంత్రమును నిరంతరం జపిస్తూ , తన 
శరీరము నందుగల ప్రతి అణువు రామ మంత్రాణువులుగా 
జేసికొన్నవాడు హనుమంతుడు. రామకథ 
ప్రవచనములుగాని, భజనలు గాని, కీర్తనలు గాని జరుగు 
ప్రాంతములందు హనుమంతుడు తప్పక ఉంటాడని భక్తు ల 
విశ్వాసము. దానికి నిదర్శనముగా ఈ క్రింది శ్లో కమును 
ఉదహరిస్తుంటా రు.

శ్లో ॥ ‘‘యత్ర యత్ర రఘునాథ కీర్తనం 
	 తత్ర తత్ర కృత మస్త కాంజలిమ్‌
	 బాష్పవారి పరిపూర్ణలోచనం 
	 మారుతి నమత రాక్షసాంతకమ్‌’’
రామనామ సంకీర్తనము జరుగు ప్రాంతములందు 

వినమ్రంగా చేతులు జోడిరచి, ప్రేమాశ్రువులతో నిండిన 
పరిపూర్ణ నేత్రాలతో హనుమంతుడు అక్కడ ఉంటాడు. 
రాక్షసాంతకుడైన హనుమంతుడిని భక్తి శ్రద్ధలతో 
అర్చించాలి. శ్రీరాముడు వైకుంఠునకు వెళ్ళుతున్న 
తరుణములో హనుమంతుడిని పిలిచి తనతో వైకుంఠమునకు 

రమ్మని ఆహ్వా నిస్తా డు. రామకథ ప్రచారములో ఉన్నంత 
కాలం లోకమున జీవించి ఉంటానని జవాబిస్తా డు.

శ్లో ॥ ‘‘మత్కథా! ప్రచలిస్సన్తి  యావల్లో కే హరీశ్వర
తావ ద్రమ స్వసుప్రీతో మద్వాక్యమనుపాలయన్‌’’  
(రామాయణము ఉత్తరకాండ) 
హనుమంతా! లోకమున నా కథ ప్రచారములో ఉన్నంత 

కాలము ప్రసన్నుడవై జీవింపుము అని వరమిచ్చాడు 
శ్రీరాముడు. 

కీర్తనమ్‌: భగవంతుడి రూపనామ గుణములను 
కీర్తించుట, భగవల్లీలను గానము చేయుట కీర్తనము అని 
అంటారు. కీర్తన భక్తు డు వాల్మీకి. వాల్మీకి పూర్వజన్మమున 
బోయవాడు. మహర్షు ల ఉపదేశము వలన రామనామము 
జపిస్తూ  మహర్షిగా మారిపోయాడు. నిరంతరము రామనామ 
సంకీర్తనముతో కాలం గడిపే వాల్మీకి వందనీయుడు. 
శ్రీరాముని గాథను రామాయణముగా రచించిన పుణ్యశ్లోకు డు 
వాల్మీకి.

స్మరణము: స్మరణ భక్తు రాలు సీతాదేవి. రావణుడు సీతను 
అపహరించి లంకలో ఉంచినప్పుడు సీత నిత్యము రామనామ 
స్మరణ గావిస్తూం డేది. రాక్షస స్త్రీలు భయపెడుతున్నప్పుడు 
కూడా ఆమె రామ నామ స్మరణ చేస్తూం డేది. శింశుపా 
వృక్షము మీదనున్న హనుమంతుడు రామగాథను 
వినిపించినప్పుడు అపరిమితమైన ఆనందమును పొందిన 
ధన్యురాలు సీత. 

పాద సేవనము:  విగ్రహధారిjైున భగంతుడి పాదములను 
పూజించి తన హృదయ సీమలో భద్రపరచుకొనుటను 
పాద సేవనము అని అంటారు. పాదసేవన భక్తు డు 
భరతుడు. భరతుడి తల్లి కైకేయి. కైకేయి దశరథుడిని రెండు 
వరములడిగింది. ఒక వరము భరతుడి రాజ్యాభిషేకము, 
రెండవ వరము శ్రీరాముడు పదునాలుగేండ్లు  వనవాసము 
చేయుట. భరతుడు తల్లి కోరికను తిరస్కరించి శ్రీరాముడికి 
రాజ్యమును అప్పగించవలెనన్న తలంపుతో అడవికి 
వెళ్ళుతాడు. భరతుడి కోరికను శ్రీరాముడు తిరస్కరిస్తా డు. 
గత్యంతరము లేక శ్రీరాముడి పాదుకలను అభ్యర్థిస్తా డు. 
భరతుడి కోరికననుసరించి పాదుకలను భరతుడికి ఇస్తా డు 
శ్రీరాముడు. భరతుడు ఆ పాదుకలను పూజించి తన శిరస్సున 
పెట్టుకొ ని రాజ్యమునకు తిరిగి వచ్చి శ్రీరాముడి ప్రతినిధిగా 
పాదుకలను సింహాసనమున ఉంచి పదునాలుగేండ్లు  
రాజ్యమును పరిపాలిస్తా డు.

అర్చనము: పూజించుటను అర్చనము అని అంటారు. 
భగవంతుడి విగ్రహములను, చిత్రపటములకు 
అలంకారములు చేయుట, షోడశోపచారములచే 
పూజించుట, హరతి ఇచ్చుట, నైవేద్యము పెట్టు ట 
మున్నగునవి అర్చనము క్రిందికే వస్తా యి. అర్చనా భక్తు రాలు 
శబరి. మహర్షు లకు సేవ చేస్తూ  ఉండేది. శ్రీరాముడు 
ఇక్కడకు వస్తా డు. శ్రీరామ దర్శనము చేసుకొనిన తరువాత 
పై లోకమునకు రమ్మని వచిస్తా రు మహర్షు లు. మహర్షు ల 

వచనానుసా రము శబరి శ్రీరాముడి కొరకు ప్రతీక్షిస్తూ  
ఉంటుంది. శ్రీరాముడు రాగానే భక్తి శ్రద్ధలతో ఆరాధించి 
పం డ్లను సమర్పించింది. ఆమె భక్తి ప్రపత్తు లకు శ్రీరాముడు 
ఆనందించి నీకు ఇచ్చ వచ్చిన లోకమునకు వెళ్ళమని 
పలికాడు. సాయుజ్యమును ప్రసాదించాడు.

వందనం: మనసా వాచా కర్మణా భగవంతుడికి 
ప్రణమిల్లడమును వందనము అని అంటారు. భగవంతుడిని 
శరణు కోరడం కూడా వందనము క్రిందకే వస్తుం దని 
చెబుతారు. వందన భక్తు డు విభీషణుడు. రాక్షస జాతికి 
చెందిన వాడయినప్పటికి సద్గు ణములు గలవాడు. 
మహాత్ముడు. రావణుడు సీతను అపహరించి లంకకు 
తెచ్చినప్పుడు అది తప్పు అని హితబోధ గావిస్తా డు. రావణుడు 
విభీషణుడి హితబోధను పెడచెవిన బెట్టి విభీషణుడిని 
దూషిస్తా డు. విభీషణుడు నలుగురు అనుచరులతో కలిసి 
రాముడి దగ్గరకు వచ్చి ఆయన పాదముల మీద బడి శరణు 
అని వేడుకుంటాడు. శత్రు పక్షము వాడయినను శరణు అని 
వచ్చాడని శ్రీరాముడు విభీషణునకు అభయమిస్తా డు. రావణ 
వధాననంతరము లంకకు అధిపతిని గావిస్తా డు. వందనభక్తి 
లేదా శరణాగతి ననుసరించి విభీషణుడు శ్రీరాముడి 
అనుగ్రహమునకు పాత్రుడయ్యాడు.

దాస్యము: దాస్యము అనగా సేవించుట. ఆసనములు 
సమకూర్చుట, స్నానము చేయించుట, పవళింపు సేవ 
చేయుట, పాదుకలను మోయుట, మేలు కొలుపుట మున్నగు 
వాటిని భక్తితో చేయుటను దాస్యము అని అంటారు. దాస్య 
భక్తు డు లక్ష్మణుడు. చిన్నప్పటి నుండి రాముడి సేవలోనే 

గడిపెడివాడు. శ్రీరాముడు వనవాసమునకు వెళ్ళినప్పుడు 
శ్రీరాముడిని అనుసరించాడు. పంచవటిలో పర్ణశాలను 
నిర్మించి సీతా రాములకు సేవలు చేశాడు. శ్రీరాముడి 
ప్రశంసలు పొందిన మహనీయుడు లక్ష్మణుడు. 

సఖ్యము: సఖ్యము అనగా స్నేహము. స్నేహము 
స్వార్థ రహితముగా నుండాలి. సఖ్య భక్తు డు సుగ్రీవుడు. 
సీతాన్వేషణలో ఋష్యమూక పర్వతమునకు వచ్చిన 
శ్రీరాముడితో హనుమంతుడి చొరవతో, అగ్నిసాక్షిగా 
స్నేహము చేస్తా డు. అప్పటి నుండి ఇరువురూ 
మిత్రులవుతారు. శ్రీరాముడు వాలిని వధించి సుగ్రీవుడి 
భయమును పోగొడుతాడు. సుగ్రీవుడు తన వానర సేన 
సహాయముతో సీతాన్వేషణకు తోడ్పడతాడు. మిత్ర 
ధర్మముననుసరించి శ్రీరాముడు పట్టా భిషేక సమయములో 
సుగ్రీవుడిని సత్కరిస్తా డు.

ఆత్మనివేదనమ్‌: భగవంతుడికి సర్వస్వము 
అర్పించడమును ఆత్మ నివేదనమ్‌ అని అంటారు. ఆత్మ 
నివేదనా భక్తు డు జటాయువు. రావణుడు సీతమ్మను 
అపహరించి తీసుకొని పోతుండగా అతనితో తలపడి 
క్షతగాత్రుడై పడిపోతాడు. రామలక్ష్మణులు కలిసినప్పుడు 
సీత జాడను వారికి తెలియజేసి ప్రాణాలను విడుస్తా డు. 
జటాయువు మరణానికి రాముడు చాలా బాధపడతాడు. 
తండ్రికి చేసినట్లు  జటాయువునకు దహన సంస్కారాది 
క్రియలను చేసి ఊర్ధ్వ గతులను ప్రసాదిస్తా డు. 

నవవిధ భక్తు ల ద్వారా జీవితమును భగవదర్పణము 
గావించుకొనాలి. భగవదనుగ్రహముతో ముక్తిని పొందాలి. 

శ్రీమన్నారాయణుడు యుగ యుగములలో ( అంటే మాటి 
మాటికినీ అని అర్థం) ఈ భువిపై అవతరిస్తూ  తన భక్తు లను 
రక్షిస్తూ  శత్రుగణ నిర్మూలన చేస్తా డు. ఆయనతోపాటుగా 
లక్ష్మీదేవి కూడా అవతరిస్తూ  పతికి చేదోడు వాదోడుగా 
ఉంటూ భక్తు లను అనుగ్రహిస్తూ  ఉంటుంది. కృతయుగంలో 
నరసింహుడిగా... త్రేతాయుగంలో సీతారాములుగా... 
ద్వాపరంలో రుక్మిణీ వల్లభుడిగా ఈ ఇలపై నడయాడి... ఈ 
పుడమిని పునీతం చేస్తున్నా రు. దుర్మార్గు ల  బారిన పడకుండా 
భక్తు లను అనుగ్రహిస్తూ  అక్కున చేర్చుకుంటున్నారు. ఆ 
విధంగా అనపాయిని (పతితోపాటుగా వెన్నంటి వచ్చేదానిని 
అనపాయిని అంటారు) అయిన లక్ష్మీదేవి ద్వాపరంలో 
భీష్మకుడి ఇంట రుక్మిణీదేవిగా అవతారం దాల్చింది..
శ్రీకృష్ణ పరమాత్ముని పతిగా పొందాలని పరితపించింది. 

అందరినీ ఎదిరించి.. ఎట్టకేలకు ధైర్యంతో ముందడుగు 
వేసి... తన దగ్గరకు ఆ పరమాత్మనే రప్పించి.. అతడి వెంట 
ద్వారకకు వెళ్ళి మనువాడిన వైనం అబ్బురమనిపిస్తుం ది...
శ్రీమద్భాగవతంలో రుక్మిణీ కళ్యాణం కడు రమ్యం. అటువంటి 
రమ్యమైన కథ గురించి సంక్షిప్తంగా... 

ద్వాపరంలో విధర్భ దేశాన్ని భీష్మకుడు అనే రాజు 
పరిపాలన చేస్తూ  ఉండెడివాడు. అతడికి రుక్మి, రుక్మరత, 
రుక్మకతు, రుక్మబాహు, రుక్మనేత్ర అని నామధేయములుగల 
కుమారులు ఐదుగురు ఉండేవారు... వారితోపాటు రుక్మిణి 
అనే కుమార్తె కూడా ఉండేది. 

రుక్మిణి చిన్నతనం నుండియే విష్ణు వు యొక్క ఆరాధనలో 
కాలం గడిపేది... శ్రీమన్నారాయణుడే.. శ్రీకృష్ణు డిగా 
అవతరించినాడని గ్రహించిన ఆమె... నిరంతరం కృష్ణుడ్ ని 

రుక్మిణీ కళ్యాణం
- మందరపు వి.జె. శంకరాచారి

పూజిస్తూ  అతడినే ఆరాధిస్తూ .. అతడినే వివాహం 
చేసుకోవాలని మనసు పడింది. కృష్ణు డిని అర్చించడమే..
ఆ మెకు జీవిత పరమావధి. కృష్ణు డే తను, తనే కృష్ణు డిగా 
భావించేది. ఒకవైపు, రుక్మిణి ఈ విధంగా కృష్ణు డి 
ఆరాధనలో జీవితాన్ని గడుపుతుంటే... మరియొక వైపు 
కృష్ణ భగవానుడు.. లక్ష్మీదేవియే.. రుక్మిణి రూపాన ఇలపై 
అవతారం దాల్చిన వైనం గ్రహించిన పరంధాముడు ఆమె 
కోర్కెను తీర్చాలని తలపోస్తా డు. వీరిద్దిరి వివాహ విషయంలో 
ఇరుపక్షాలవారు అంగీకీతులై వివాహం చేయాలని 
నిర్ణయానికి వస్తా రు. అయితే శ్రీ కృష్ణు డికి.. రుక్మిణినిచ్చి 
వివాహం జరిపించడానికి భీష్మకేతు పెద్దకుమారుడు 
రుక్మి ససేమిరా ఒప్పుకోడు. రుక్మి... తన ప్రాణమిత్రుడైన 
శిశుపాలుడి కిచ్చి వివాహం జరిపించాలని పట్టు బడతాడు. 
పుత్ర వాత్సల్యంతో భీష్మకుడు.. రుక్మిణి యొక్క అంగీకారం 
అడగకుండానే... రుక్మి చెప్పినట్లు గా శిశుపాలుడికిచ్చి 
వివాహం చేయడానికి ముహూర్తం కూడా నిర్ణయిస్తా రు. 

రుక్మిణీదేవికీ విషయం తెలిసి మదనపడుతుంది... తన 
గోడునంతా శ్రీకృష్ణ ప్రతిమ దగ్గర వెళ్ళబోసుకుంటుంది. 
‘‘కృష్ణా ! నేను జన్మించింది నీ కోసం... నీవు లేని నా జీవితం 
వృధా... నిరంతరం నిన్నే పతిగా భావన చేసుకుంటూ కాలం 
వెల్లబుచ్చుతున్న, నా కోరికను మన్నించి వివాహమాడవయా! 
’’ అంటూ పలికి మనసులో ఈ విధంగా భావన చేస్తుం ది...

‘‘ప్రాణేశ! నీ మంజుబాషలు వినలేని 
	 కర్ణ రంధ్రంబుల కలిమియేల? 
పురుషరత్నమా! నీవు భోగింపగా లేని 
	 తనులత వలని సౌందర్యమేల?
భువన మోహన! నిన్ను బొడగానగలేని 
	 చక్షురింద్రియముల సత్వమేల?
దియత! నీ యధరామృతం బానాలేని 
	 జిహ్వకు ఫలరససిద్ధి యేల?
నీరజాత నయన! నీ వనన మాలికా 
	 గంథ మబ్బలేని ఘ్రాణమేల?
ధన్యచరిత! నీకు దాస్యంబు సేయని 
	 జన్మమేల యెన్ని జన్మములకు?
అని మనసులో భావన చేస్తూ  నిద్రలోకి జారుకుంటుంది. 

తనకు శిశుపాలునితో వివాహం జరిపించాలని 
నిశ్చయించుకున్నారన్న విషయమును ద్వారకలోనున్న కృష్ణ 
భగవానునికి తెలియపరచాలనుకుని మరుసటి రోజు తన 
అంతరంగిక సేవకుడు.. నమ్మకస్థు డైన అగ్ని జ్యోతినుడిని 
పిలిచి ఇలా అంటుంది. 

‘‘విప్రోత్తమా! నా కిష్టములేని వివాహము చేయవలెనని 
పెద్దలు సంకల్పించినారు. నా మనసు .. తనువు.. అంతా.. 
ఆ కృష్ణ భగవానునికే అంకితం. ఈ విషయము నీకునూ 
తెలుసు గదా! కావున తక్షణమే నీవు ద్వారకకు చేరుకుని.. 
నా ఈ వివాహ విషయమును కృష్ణు నకు తెలియపరచి, 
తనని ఈ ఆపద నుండి తప్పించి... వివాహం చేసుకోమని 
తెలియపరచుము..’’ అని ఒక లేఖను వ్రాసి అగ్నిద్యోతనుడి 
చేతికిచ్చి... కృష్ణు డికీయమని చెబుతుంది. 

అగ్నిద్యోతనుడు హుటాహుటిన బయలుదేరి ద్వారకకు 
చేరుకుని.. పరమాత్మjైున కృష్ణ భగవానుని కలిసి.. రుక్మిణీదేవి 
తనకు ఇచ్చిన లేఖను వాసుదేవునకు ఇచ్చివేస్తా డు. 

వివాహవిషయంలో రుక్మిణి పడుతున్న వేదననంతా 
వివరిస్తా డు. ఆమెను ఈ ఆపద నుండి గట్టెక్కించి మనువాడమని 
కృష్ణుడ్ ని కోరుతాడు. అంతియే కాదు.. శ్రీకృష్ణ పరమాత్మ.. 
రుక్మిణీదేవిని కలుసుకునే విధమును కూడా వివరిస్తా డిలా...

కృష్ణా ! వివాహమునకు ముందు.. రుక్మిణీదేవి తన 
పరివారంతో గౌరీపూజ చేయుటకొరకు ఊరి పొలిమేరలలో 
ఉన్న లోకేశ్వరి ఆలయమునకు వస్తుం దని చెబుతాడు. ఆ 
సమయమున నీవు రుక్మిణిని చేపట్టి ద్వారకకు తీసుకునిపోయి 
వివాహమాడవలసిందని చెబుతాడు.

అగ్నిద్యోతనుడి రాయబారమును విన్న శ్రీకృష్ణు డు 
‘‘విప్రోత్తమా! నా ప్రియురాలు.. మరియు భక్తు రాలు అయిన 
రుక్మిణీదేవికి వచ్చిన సమస్యను తెలిపినందుకు కృతజ్ఞతలు... 
తక్షణమే నేను బయలుదేరి వచ్చెదను. నీవు ముందుగా వెళ్లి 
రుక్మిణీదేవికీ విషయమును తెలియపరచవలెను’’ అని. 
అగ్నిద్యోతనుడిని ఉచిత రీతిన సత్కరించి ద్వారక నుండి 
విధర్భకు వెళ్ళమని చెబుతాడు. గౌరీపూజ సమయానికి 
విధర్భ రాజ్యమునకు వచ్చి రుక్మిణిని చేపడతాను.. సందేహం 
వలదు’’ అని చెబుతాడు. 

అగ్నిద్యోతనుడు విదర్భకు తిరుగు ప్రయాణమవుతాడు. 
విధర్భలో అగ్నిద్యోతనుడి కొరకు.. అతడు తీసుకుని 

రాబోతున్న సందేశమునకు ఎదురు చూస్తూ  వుంటుంది. 
విప్రుడు ఎంత సేపు గడుచుచున్నా రాకపోయేసరికి.. మనసు 
కలత చెంది ఈ విధంగా అనుకుంటుంది. 

ఏల నా స్వామి రాడేమి కతయో, 
	 భూ సురేంద్రు డగ్ని ద్యోతనుడేగి .. వృద్ధు
డాయసపడి దుర్గమారణ్య మార్గమున 
	 గడచెనో కడచినా.. కడలినదిగో...
మించి ద్వారకపురమేగెనో! యేగిన 
	 మాధవు దర్శన మాతని కాయె

నో!  లేదో! విని నేనేమనుకొనెనో 
	 మనమున దయచేయ తలచునో! తలపడేమో! 
అంటూ చింతిస్తూ  ఆ  రాత్రి నిద్రబోతుంది.
మరునాడు రుక్మిణిని పెళ్ళికూతురిగా అలంకరణ చేస్తా రు. 

గౌరీపూజ చేయడానికి పుర ప్రజలు సామంతరాజులు.. 
అందాల రమణీమణులు తోడురాగా ఊరి చివరన గల 
లోకేశ్వరి ఆలయమునకు బయలుదేరుతుంది. 

దారిపొడవునా ఆమె కన్నులు కృష్ణభగవానుడి రాకకొరకు 
ఆశతో ఎదురు చూస్తున్నా యి. నిరాశతో లోకేశ్వరీ ఆలయ 
ప్రాంగణములోకి అడుగుపెడుతుంది. అన్య మనస్కంగా 
గౌరీపూజని చేస్తుం ది. అయినా నమ్మికతో గౌరీదేవిని 
ప్రార్థిస్తుం దిలా...

‘‘నమ్మితి నా మనంబున సనాతనులైన ఉమామహేశులన్‌
మిమ్ము బురాణ దంపతుల మేలు భజింతు గదమ్మ మేటి పె
ద్దమ్మ దయాంబురాశివి గదమ్మ హరింబతి సేయమ్మ నిన్‌
నమ్మిన వారికెన్నటికి నాశము లేదు గదమ్మ యీశ్వరీ.. ’’
ఈ విధంగా ప్రార్థన చేసిన రుక్మిణీదేవి చింతాక్రాంతjైు 

పూజానంతరము వెను తిరుగుతుంది. 
మందీ మార్బలంతో.. పరివారమంతా పహరా 

కాస్తుం డగా రుక్మిణీదేవి అధిరోహించిన రథము ముందుకు 
వెళతోంది.. అంతలోనే.. అందరి కనులు మిరుమిట్లు  గొలిపే.. 
భువనైక సౌందర్యముతో కృష్ణు డు, రుక్మిణీదేవి రథమునకు 
ఎదురు వెళ్ళి.. రెప్ప పాటు కాలములో.. పురప్రజలు వివిధ 
దేశాల రాజులు ఎదురు చూస్తుం డగా.. ఆమెను తన 
రథములోకి ఎక్కించుకుని ద్వారకకు బయలుదేరతాడు.

ఊహించని ఈ చర్యకు విస్తు పోయిన రుక్మిణీదేవి.. 
కృష్ణు డి కర స్పర్శకు పులకాంకితురాలై.. ఆరాధనా భావంతో 
పరమాత్మని చూస్తుం ది. ఇంతలో..

రుక్మిణీదేవిని తీసుకొని వెళ్ళిపోతున్న కృష్ణుడ్ ని ఆ ప్రాంత 
రాజులు ఎదిరిస్తా రు. అయితే వారినందరినీ .. కృష్ణు డిని 
అనుసరిస్తూ  వచ్చిన బలరాముడు నిర్వీర్యుల్ని చేస్తా డు.. 
శ్రీకృష్ణు డు రుక్మిణిని ద్వారకకు తీసుకుని వెళ్ళిపోతున్నాడన్న 
వార్త దావానలంలా రాజ్యమంతా వ్యాపిస్తుం ది... అప్పుడు..

పెండ్లి కుమారుడి వేషంలో ఉన్న శిశుపాలుడు.. 
భీష్మకుడి ప్రథమ పత్రుడు రుక్మి.. శ్రీకృష్ణు డితో యుద్ధా నికి 
తలపడతారు. శిశుపాలుడు కృష్ణు డిపై ప్రయోగించిన 
బాణాలన్నీ నిర్వీర్యమైపోతాయి. కృష్ణు డు ప్రయోగించిన 
శరముల వల్ల శిశుపాలుడు అత్యంత బలహీనుడౌతాడు. 
అయినా సరే శిశుపాలుడు కృష్ణుడ్ ని ఎదిరిస్తా డు. అప్పుడు 
ఓడిన రాజులు శిశుపాలుడ్ని మందలిస్తా రు.’’ మనసు లేని 

మనువు ఫలదాయకం కాదు. కావున రుక్మిణీదేవిని వివాహం 
చేసుకోవాలన్న తలంపు మాని నీ దేశానికి వెళ్ళిపొమ్మని ’’ 
సలహా ఇస్తా రు. 

ఆ క్షణంలో... సలహా ఇచ్చిన రాజులను ఏమీ అనలేక 
ఊరుకుంటాడు. అయితే .. రుక్మి మాత్రం కృష్ణు డికి ఎదురు 
వెళ్ళి యుద్ధం చేయ తలపడతాడు. 

శ్రీకృష్ణు డు శరవేగంతో విడిచిన బాణం రుక్మి ధనస్సుని 
ఛిద్రం చేస్తుం ది... నిశిత శరాలతో రుక్మి.. రథాశ్వాలు 
మరణిస్తా యి. విష్ణు  చక్రంతో ‘రుక్మి’ కృష్ణు డి చేతిలో 
మరణించబోతాడు. కృష్ణు డు చక్రధారి అయిన వెంటనే 
రుక్మిణి అతడి పాదములపై పడి ప్రాధేయపడుతుందిలా...

‘‘పరంధామా! ఆపద్భాంధవా.. మన వివాహానికి 
మా తల్లిదండ్రులు సమ్మతించినా.. రకత్ం పంచుకుని 
పుట్టిన పుత్రుడి యొక్క ఇష్టం ప్రకారం నా పితృదేవులు 
శిశుపాలుడికిచ్చి వివాహం జరప నిశ్చయించినారు. 
అంతియే కానీ మన వివాహానికి... నా తల్లిదండ్రులు అడ్డు  
చెప్పలేదు. రుక్మి.. నాకు పెద్దన్నయ్య. నీ యొక్క ప్రాభవము 
వైభవము గుర్తించక మిమ్ములను ఎదిరించినాడు... అతడిని 
మీరు మధించినచో నా తల్లిదండ్రులకు పుత్రశోకము 
కలుగుతుంది... అది నాకునూ సమ్మతము గాదు... కావున 
నా యందు దయతలంచి, నా సోదరుడ్ని ప్రాణములతో 
విడిచిపెట్టుము ’’ అంటూ కోరుతుంది. 

రుక్మిణి కోరికను మన్నించిన కృష్ణ పరమాత్మ... అక్కడే 
రథము దగ్గర పడియున్న రుక్మితో ‘‘రుక్మీ! నీ సోదరి ఈ రోజు 
అడ్డు  పడకపోతే నీ శిరస్సును ఖండించే వాడినే.. క్షమించి 
వదిలివేస్తున్నా .. అయినా నీలో అహం పోవలెనంటే.. నీకు 
శిక్ష వేయవలసిందే...’’ అంటూ రుక్మికి తల గొరిగించి 
సన్మానం చేస్తా డు.

అవమాన భారంతో ‘రుక్మి’ విధర్భకు చేరుకుంటాడు. 
తదనంతరం, శ్రీకృష్ణు డు రుక్మిణితో ‘ద్వారక’కు 

చేరుకుంటాడు. వివాహ ముహూర్తం నిర్ణయించి.. రుక్మిణి 
తల్లిదండ్రులకు విషయం తెలియపరచుతాడు.. ఒక్క 
రుక్మి తప్ప మిగిలిన వారందరూ రుక్మిణీ కళ్యాణానికి 
హాజరవుతారు.

అందరి సమక్షంలో రుక్మిణీ కళ్యాణం.. అంగరంగ 
వైభవంగా జరుగుతుంది. 

(పెళ్ళికాని యువతులు రుక్మిణీదేవి కళ్యాణం 
గురించి వినినా, చదివినా... మంచి వరుడు లభించి.. 
ఆది దంపతుల వలె సుఖ సంతోషాలతో జీవిస్తా రన్నది 

భాగవత వచనం) 

‘‘త్వమేవ మాతాచ పితాత్వమేవ’’ త్వమేవ
బంధూశ్చ సఖాత్వమేవ’ త్వమేవ విద్యా
ద్రవిణం త్వమేవ! త్వమేవ! సర్వం మమదేవ దేవ!
ఓ ప్రభువు! నాకు తల్లివి తండ్రివి నీవే। బంధువు, 

మిత్రుడవు నీవే, విద్య, ధనము మొదలగునవి అన్నీ నీవే. 
అందుకే నిన్నే శరణు కోరుతున్నాను. అని శ్లో కార్థం. అనగా 
ఈ భూమి మీద పుట్టిన ప్రతి ప్రాణికి దికక్ైనవాడు. తన దరి 
చేర్చుకునే  వాడు ఆ భగవంతుడు  ఒక్కడేనని తెలుస్తుం ది. 
నాస్తికులు కొందరు ‘అహం’ నేను, నాది అని భావించేవాళ్ళు 
ఒప్పుకున్నా, ఒప్పుకోకపోయినా భగవంతుడున్నాడన్నది 

యదార్థం.
మాతృదేవోభవ! పితృదేవోభవ!
ఆచార్యదేవోభవ! అతిథి దేవోభవ! అనే 
వాక్యాల్లో  ప్రతి దానిలో దైవం అనే మాట ఉంది. కాబట్టి 

దేవుడు ఉన్నాడు. దైవం సర్వాంతర్యామి అంతటా నిండి 
ఉన్నాడు. అన్ని ప్రాణులయందు ఉన్నాడు. మనలోనూ 
ఉన్నాడు. అంతే కాదు శరణన్న వానిని తప్పక కాపాడేది ఆ 
పరమాత్ముడు మాత్రమే.

నీవే తల్లివి దండ్రివి! నీవేగా గురుడవాత్మ సఖుడవు నీవే! 
నీవే నా పతియు గతియు

‘‘త్వమేవ సర్వం
మమ దేవ దేవ’’

- డా॥ కూర్మాచలం శంకరస్వామి

నీవే నా తోడు నీడ నిజముగ కృష్ణా ! అంటూ 
కృష్ణశతకకారుడు చెప్పినట్లు , అన్ని నీవేనని ఆ భగవంతుణ్ణి  
వేడుకున్న చాలు ఒక్క క్షణం ఆలోచించకుండా రక్షించేది 
ఆ పరమాత్ముడక్కడే. తల్లి,దండ్రి గురువు కనిపించే దైవాలు. 
ఆ దైవాలను నడిపించే దేవదేవుడు, దివ్యాత్ముడు. ఈ సకల 
చరాచన జీవకోటికి కారణభూతుడు ఆ భగవంతుడే. 

మొండిగా వాదిస్తూ , మూరఖ్ంగా ప్రవర్తిస్తూ  కన్న 
కొడుకని చూఐడకుండా ప్రహ్లా దుని కర్కశంగా హింసించు 
హిరణ్యకశిపుడు ‘‘ఏడిరా నీ శ్రీహరి’’ ఎక్కడున్నాడని 
ప్రశ్నించగా ‘‘ఇందుగలడందులేడని, సందేహము వలదు 
చక్రి! సర్వోపగతుండెందెందు వెతికి చూసిన అదందె గలడు 
దానవాగ్రిన్‌ వింటె’’ అని పలికిన ప్రహ్లా దుని మాటలను 
నిజము చేస్తూ  నరసింహరూపంలో స్థంభం నుండి ఉద్భవించి 
హిరణ్యకశిపుని సంహరించినవాడు ఆ దేవదేవుడే. 

వేల సంవత్సరాలు మొసలితో యుద్ధం చేసి చేసి 
ప్రాణాపాయ స్థితిలో ‘‘లావొక్కింతయును లేదు, ధైర్యము 
విలోలంబయ్యె, ప్రాణముల్‌ టాపులు దప్పె, మూర్ఛవచ్చె 
రావే ఈశ్వరా! కావవే వరదా! సంరక్షించు బధ్రాత్మకా’’ అని 
గజేంద్రుని మొర ఆలకించి వైకుంఠపురములో ఆ మూల 
సౌధంబులో నున్న విష్ణు మూర్తి తన భార్యjైున లక్ష్మీదేవికి 
కూడా చెప్పకుండా, శంఖ, చక్రాదులను కూడా చేతిలో 
ధరించకుండానే పరుగు పరుగున వచ్చి గజేంద్రున్ని కాపాడి 
రక్షించిన కరుణా సింధువు ఆ పరమాత్ముడే.

నిండు సభలో కౌరవుల చేత అత్యంత క్రూరంగా ద్రౌపదిని 
వివస్త్రను చేస్తు న్న సమయంలో ఆర్తితో ద్రౌపది అన్నా 
అని పిలవగానే నేనున్నానని ఆదుకున్న ఆపద్భాందవుడు 
ఆ వాసుదేవుడే. అంతేకాదు, ఎప్పుడెప్పుడు అధర్మం 
పెరిగిపోతుందో, ఎక్కడెక్కడ ఋషులు, సాధు సజ్జనులపై 
హింసలు జరుగుతాయో, అరాచకాలు, ఆక్రందనలతో 
ప్రజలు అల్లల్లా డిపోతూ అలమటిస్తుంటా రో అప్పుడప్పుడు 
, అక్కడక్కడ ‘ధర్మసంస్థా పనార్థా య సంభవామి యుగే 
యుగే’’ అనగా ధర్మాన్ని నిలబెట్టు ట కోసం, దుష్ట శిక్షణ శిష్ట 
రక్షణార్థం.. నేను అతరిస్తూ  ఉంటానని గీతాచార్యుడైన ఆ 
శ్రీకృష్ణు డే అర్జు నునితో చెప్పాడు. 

అహంకారంతో వేదాలను అపహరించిన రాక్షసున్ని 
మత్స్యావతారంతో సంహరించాడు. లోక కల్యాణం కోసం 
జరిగిన పాల సముద్ర మథనంలో మందరగిరి పర్వతాన్ని 
మునగకూడా తన వీపు మీద మోసిన కూర్మావతారంలో 
దేవదానవులకు సహకరించాడు.  మొత్తం భూమండలాన్ని 
ఎత్తుకు పోయి సముద్ర గర్భంలో దాచిన హిరణ్యాక్షుని 

వరాహరూపంతో వధించాడు. త్రిలోకాధిపతిని నేనే నేనే 
భగంతున్ని అని విర్రవీగిన హిరణ్యకశపున్ని నారసింహుని 
రూపంతో నశింపజేశాడు. అహం ఇంద్రోస్మి అని ఇంద్రపదవి 
కోసం యాగం తలపెట్టిన బలి చక్రవర్తిని వామన 
రూపంలో వచ్చి మూడడుగుల నేలను అడిగి మట్టు పెట్టా డు. 
అహంబ్రహోస్మిఅని అహంకరించిన రావణున్ని 
రామావతారం ధరించి అంతం చేశాడు. భూమి మీద 
అరాచకం పెరిగి భూదేవి మొర ఆలకించి కృష్ణా వతారం 
ధరించి దుష్టు లను శిక్షించి, శిష్ఠు లను రక్షించినది ఆ 
దేవదేవుడే.

అలాంటి భగవంతుణ్ణి ‘‘త్వమేవ సర్వం మమ దేవ దేవ’’ 
అని ఎవరైతే కీర్తిస్తా రో, ఆ దేవదేవుని శరణు వేడుతారో, 
మనసా, వాచా, కర్మణా ఆరాధిస్తా రో, సద్భక్తి భావంతో 
తమకు తాము సమర్పించుకుంటారో వారిని ఆ పరాత్పరుడు 
తప్పక రక్షిస్తా డు, ఇది అక్షర సత్యం. 

‘‘అంతర్యామి అలసితి సొలసితి’’ అని అన్నమయ్య 
తన గానామృతంతో శరణు వేడుకొనగానే ఆ కలియు 
ప్రత్యక్ష దైవమైన తిరుమల శ్రీ వేంకటేశ్వరస్వామి అత్యంత 
ప్రీతితో అతనికి మోక్షాన్ని ప్రసాదించాడు’’ చేతులారంగ 
శివుని పూజింపడేని/ నోరు నొవ్వంగ హరికీర్తి నుడువడేని/ 
దయయు సత్వంబుగా తలపడేవి కలుగ నేటికి తల్లు ల, 
కడుపు చేయి’’ అని భాగవతంలో పేర్కొన్నట్లు గా ‘‘త్వమేవ 
సర్వం మమ దేవ దేవ’’ అని మనసార వేడుకుంటే చాలు 
ముక్తి మార్గం దొరుకుతుంది. 

ఈ సంవత్సరము తిరుమల శ్రీవారికి సమర్పించబోయే 7 కోట్ల జపములో 
భాగస్వాములు కండి! ఆ స్వామి కరుణా కటాక్షములకు పాత్రులు కండి!!

మీ మీ కోరికలను తీర్చమని తిరుమల శ్రీ వేంకటేశ్వర స్వామి వారిని 
ప్రార్థించే భాగ్యాన్ని మాకు ప్రసాదించండి!!

గమనిక:
మేము శ్రీవారికి 2002 నుండి ప్రతి 

సంవత్సరం సమర్పించదలచిన 
7 కోట్ల జపములో మీరు ప్రతి 
సంవత్సరము పాల్గొ ని శ్రీవారి 

కృపను, ఆశీస్సులను సంపూర్ణంగా 
పొందగలరని ప్రార్థన.

స్వామి నామమును 1,008 
సార్లు  వ్రాయలేనివారు కనీసం 

108 సార్లు  అయినా వ్రాసి ఏడు 
కోట్ల జపములో భాగస్వాములు 

కాగలరని మనవి.
శ్రీ  వేంకటేశ్వర

అనుగ్ర హ ప్రా ప్త రస్తు ..!

ఇం.నెం. 1-1-53, వీధి నెం. 1,
హబ్సీగూడ, హైదరాబాద్‍ - 500007.

ఫోన్‍: 040- 27175050

ఈ కార్యక్ర మం గురించి 
పూర్తి  వివరాలకు సంప్ర దించండి:

93482 12354

తిరుమల శ్రీ వేంకటేశ్వరునికి         కోట్ల  జపములో భాగముగా
21వ పర్యాయంగా 7 కోట్ల  జప సమర్పణ

శ్రీ వేంకటేశ్వర
మహామంత్ర పీఠం

శ్రీ వేంకటేశ్వరుని కరుణా కటాక్షములకు, స్వామివారి అనుగ్రహానికి అందరూ 
పాత్రులు కావలెననే ఉద్దేశ్యంతో ఆయన నామస్మరణలోని మాధుర్యాన్ని అందరూ 

అనుభవించాలనే ఆకాంక్షతో.. ప్రతి భక్తు నిచే 1,008 సార్లకు తక్కువ కాకుండా 
7 కోట్ల  జపమును వ్రాయించి ఒక పవిత్రమైన రోజున తిరుపతిలో, కొండపై ఇట్టి  

జపమును శ్రీవారి పాదముల చెంత పెట్టి , నివేదించి, ఎస్‍.వి. డైరీ ఫాం ఆవరణలో 
జపహోమాదులు నిర్వహించి ‘శ్రీ వేంకటేశ్వర దివ్య మహామంత్ర స్థూ పం’లో 
స్వామివారికి సమర్పించాలనే సంకల్పంతో ఈ కార్యక్రమం చేపట్ట బడింది.

సంకల్పం

నిబంధనలు:

1.	 ఈ మహామంత్రాన్ని వ్రాయుటకు ముందు మీ మనస్సులోని కోరికలను శ్రీవారికి నివేదించి, మనసారా ధ్యానిస్తూ , 
నోరారా పలుకుతూ వ్రాయండి. మననం, స్మరణం స్వామివారికి ప్రియం.

2.	 ఈ మంత్రమును కుల మత భేదం లేకుండా అందరూ వ్రాయవచ్చును. మన ఆచారవ్యవహారాల ప్రకారం అర్హత 
లేని సమయములో వ్రాయకూడదు.

3.	 ఈ మంత్రమును మీ మీ సొంత పేపర్లపై వ్రాయండి లేదా మానుంచి స్వామివారి దివ్యమహామంత్ర లిఖిత 
జప పుస్తకమును పొంది వ్రాయండి. పుస్తకమును పోస్టు  ద్వారా కోరువారు పోస్టు  ఖర్చుల నిమిత్తం రూ. 5/– 
ఎం.ఓ (ఒక్కంటికి) పంపినచో మేము మీకు జప పుస్తకాన్ని పంపగలము. (రూ. 10/–కి తక్కువ కాకుండా 
పంపండి). 9348212354 నంబర్‍కు పోన్‍పే, పేటిఎం, గూగుల్‍పే ద్వారా డబ్బులు, అడ్రస్‍ పంపి జప 
పుస్తకమును పొందవచ్చును.

4.	 మీరు ఈ మంత్రమును 45 రోజులలో వ్రాసి ‘శ్రీ వేంకటేశ్వర మహామంత్ర పీఠం’ ఇం.నెం. 1–1–53, వీధి నెం. 
1, హబ్సీగూడ, హైదరాబాద్‍ – 500007 చిరునామాకు మాత్రమే నేరుగా గానీ / పోస్ట్‍ / కొరియర్‍ ద్వరా గానీ 
పంపగలరు. జప సమర్పణోత్సవ కార్యక్రమ వివరాలతో పాటు ఆహ్వాన పత్రం అందజేయడానికి వీలుగా సొంత 
చిరునామా కలిగి రూ. 5/– స్టాం పు అతికించిన కవరును జతపరిచి పంపగలరు.

5.	 ఈ మహామంత్రమును వ్రాయునప్పుడు మీలో కలిగిన అనుభూతులను మాకు వ్రాసి పంపగలరు.

6.	 మీరు వ్రాయవలసిన దివ్య మహామంత్రం ‘ఓం నమో వేంకటేశాయ’

శ్రీ  వేంకటేశ్వర దివ్య మహామంత్ర  లిఖిత జపము

‘హోళీ పండుగను అన్ని ప్రాంతాలవారూ ఉత్సాహంగా 
జరుపుకుంటారు. ఈ పండుగను ఫాల్గు ణ పౌర్ణమినాడు 
జరుపు తారు. ఈ పండుగను వసంతోత్సవంగా కూడా 
పిలుస్తా రు. ఈ పండుగను జరుపుకోటానికి వెనుక అనేక 
ఆసక్తికరమయిన కథలు ప్రచారంలో ఉన్నాయి. అందులో 
వివిధ పురాణ కథలు చెప్పబడినాయి. ఈ పండుగను 
కామోత్సవం అని కూడా అంటారు. అందుకు సంబంధించిన 
కథ పురాణాల్లో  ఉంది. ఈశ్వరుడు తీవ్రమయిన తపస్సులో 
నిమగ్నమై ఉండటం వల్ల, పరమేశ్వరుని పతిగా 
పొందాలనుకున్న పార్వతీదేవి, ఎంతగానో నిరాశ చెంది, 
వ్యాకుల చిత్తు రాలయింది. ఆ జగన్మాత కోరిక, ఆమె మనో 
వ్యధ తెలుసుకున్న దేవతలు మన్మథుని వద్దకు వెళ్ళి శివుని 
తపోదీక్షకు భంగం కలిగించమనీ, ఆయన పర్వతరాజు 
పుత్రిక అయిన పార్వతీదేవిని వివాహం చేసుకునేలా 

చేయమని కోరాడు. అప్పుడు, కాముడు తన పూల బాణాలను 
శివుని మీద సంధించాడు. తపోభంగం అవడం వల్ల రుద్రుడు 
ఆగ్రహపరవశుడై, తన మూడో నేత్రాన్ని తెరవగా, మన్మథుడు 
దగ్ధమైపోయాడు. అది చూసిన రతీదేవి కన్నీటితో, లోక 
కల్యాణం కోసమే తన భర్త ఆ విధంగా చేసాడని, పార్వతీదేవిని 
పత్నిగా స్వీకరించి, తన భర్తను క్షమించి, ప్రాణభిక్ష పెట్టు మనీ 
కన్నీటితో వేడుకుంది. రతీదేవి ప్రార్థనను మన్నించి శివుడు 
ఆమెకు మాత్రమే సుందరునిగా కనిపించేటట్లు  వరమిచ్చి, 
మన్మథుని బ్రతికించాడు.

రాక్షస రాజయిన హిరణ్యకశిపుని తనయుడు ప్రహ్లా దుడు. 
అతను నారాయణుని అనుక్షణం స్మరిస్తూ , ఆయనను 
ఆరాధిస్తూ , ఆ స్వామి నామస్మరణను చేస్తూం డేవాడు. 
తన శత్రువయిన శ్రీహరిని తన కొడుకు పూజించడం, 
అతని పట్ల భక్తిని పెంచుకోవడం హిరణ్య కశిపుడు 

రంగులపండుగ హోళీ
– కౌతా నిర్మల

సహించలేకపోయాడు. హరిన్మాస్మరణ మానమని నయానా, 
భయానా చెప్పాడు. తన మాటలను లెక్కచేయని కుమారునిపై 
ఆగ్రహించి, ఎన్నో శిక్షలను విధించినా, అతనిలో మార్పు 
రా లేదు. చివరకు తన కన్నకొడుకుపైనే వైరము పూని, ఆ 
బాలుని చంపాలనుకున్నాడు, ఆ రాక్షస తండ్రి. ప్రతి మరణ 
గండం నుంచి బాలభక్తు ని కాపాడాడు, అతను కొలిచే 
శ్రీహరి.

తన సోదరి అయిన హోళికను మంట ఏమీ చేయలేదన్న 
వరం పొందిన విషయాన్ని తెలిసిన హిరణ్యకశిపుడు, ఒక పెద్ద 
మంటను ఏర్పాటు చేసి, ఆ మంటలో ఆమె కూర్చుని ఆమె  
ఒడిలో తన పుత్రుని ఉంచుకోమని చెప్తా డు. ఆమె అన్నగారి 
మాటను శిరసావహించింది. ఆమె ఒక్కతే ఉంటే, అగ్నితో 
రగిలే మంట ఆమెను ఏమీ చేయలేదు. ఇది ఆమెకు బ్రహ్మ 
ఇచ్చిన వరం. కానీ, ఒంటరిగా కాకుండా బాలుడిని ఒడిలో 
ఉంచుకుని మంటలో కూర్చున్న హోళిక పట్ల అగ్నిదేవుడు 
కోపగించి, ఆమెను దహించి వేసాడు. శ్రీహరి ప్రహ్లా దునికి 
ఆ అగ్ని ఎటువంటి హానీ కలగనివ్వకుండా కాపాడాడు. 
అందుకే హోళీ పండుగ అనే పేరు వచ్చిందని తెలుస్తోం ది. 
హోళీ పండుగనాడు, హోళిక బొమ్మను తయారు చేసి, ఆ 
బొమ్మను మంటలో దగ్ధం చేస్తా రు. అలా చేయడం, చెడు 
మీద మంచి సాధించే గెలుపు అనీ, భగవంతునికి భక్తు లపట్ల 
ఉండే అనుగ్రహాన్ని, భక్తలను కాపాడమని చెప్పవచ్చు.

ఈ పండుగకు సంబంధించిన మరొక కథను బట్టి, చిన్న 

పిల్లలను హింసించే ‘దుండి’ అనే రాక్షసిని, పిల్లలు తరిమి 
కొట్టా రని, పిల్లలు ఆనందంతో రంగులతో తమ విజయాన్ని 
చాటుకున్నారనీ తెలుస్తోం ది. పిల్లలు ఒకళ్లమీద ఒకళ్ళు 
రంగుల నీళ్ళు చల్లు కుంటూ, రంగులను చేతులకు, ముఖాలకు 
పట్టిస్తా రు. రసాయనిక రంగులు వాడటం వల్ల, శరీరానికి 
మాయిశ్చరైజర్‌, బాడీ ఆయిల్‌ను రాసుకున్నట్లయితే, 
రసాయనిక రంగులు చర్మంలోపలకు ఇంకిపోకుండా 
ఉంటాయి. స్నానం ద్వారా ఆ రంగులు చర్మానికి హాని 
కలిగించకుండా, ఆ రంగులను వదిలించుకోవచ్చు. 

ప్రకృతి ప్రసాదించే వనరులతో, సహజ రంగులను 
తయారు చేసుకుని వాడవచ్చు. ఎర్ర మందారాలపొడిని, 
బియ్యపు పిండి, గోధుమ పిండితో కలిపితే, ఎరుపు రంగు 
తయారు చేసుకోవచ్చు. పాలకూర, పుదీనా, ఆకుల్ని మెత్తగా 
నూరి నీళ్ళల్లో  ఆ మెత్తని పేస్ట్‌ను కలిపితే, ఆ నీరు ఆకుపచ్చ 
రంగులోకి మారుతాయి. బీట్‌రూట్‌ రసాన్ని పిండిలో 
కలిపినా, నీటిలో కలిపినా ఎరుపు రంగు వస్తుం ది. సెనగ 
పిండిలో పసుపును కలిపి, నీళ్లల్లో  కలిపినట్లయితే, అది 
పసుపు వర్ణంలో పేస్ట్‌ వస్తుం ది. ఆ ముద్దను నీటితో పలుచన 
చేసి ఎదుటి వారి ముఖాలకు పట్టించవచ్చు. క్యారెట్‌ దుంపల 
నుంచి కాషాయ వర్ణాన్ ని పొందవచ్చు. 

స్త్రీలు, పురుషులు, బాలురు, బాలికలు ఎంతో 
ఉత్సాహంగా, సంబరంగా, ఆనందంగా ఈ పండుగను 
ఉత్తర భారతదేశంలో, అత్యంత విశేషంగా జరుపుకుంటారు. 
హోళీ పండుగల సంబరాలకు మత, కులాల, ధనికులు, 

పేదలు అన్న వ్యత్యాసం ఉండదు. ఒకరి మీద మరొకరు 
రంగునీళ్ళు చల్లు కోవడం, ముఖాలకు రంగులు 

పూయడం లాంటి రంగులతో కూడిన వేడుక, రంగు 
రంగుల రంగేళీ హోళీ. ఇంటికి హోళీ రంగులు 

పూయటానికి వచ్చిన వారికి ఆ గృహస్థు లు తీపి 
తినిపిస్తా రు. 

సావిత్రి
సూత మహర్షి వేదిక నలంకరించగానే మునులందరూ 

ఆయన పాదాలకు నమస్కరించి తమ తమ స్థా నాలలో 
కూర్చొన్నారు. వారిలో ఒక మహర్షి లేచి నిలబడి 
‘‘గురూత్తమా! సావిత్రీ సత్యవంతులు అడవికి వెళ్లా రు 
గదా! ఆ రోజే సత్యవంతునికి మరణం రాసిపెట్టి 
ఉందని చెప్పారు. ఆ రాకుమారుడు అడవిలోనే మృతి 
చెందాడా? లేక సాయంకాలం ఆశ్రమానికి వచ్చిన 
తరవాత మరణగండం పాలైనాడా? సావిత్రి పరిస్థితి 
ఎలా ఉంది? ఆమె ధైర్యవంతురాలు గదా! భర్తను ఎలా 
రక్షించుకోగలిగింది? అడవిలో వారేమి చేశారు? బ్రహ్మ వ్రాత 
ఎలా పరిణమించింది? ఈ విషయాలన్నీ తెలుసుకోవాలని 
రాత్రి నుంచి తాపత్రయపడుతున్నాము. చెప్పండి స్వామీ’’ 

అని అనడంతో తక్కిన మునులంతా ఔను, ఔనన్నట్లు  
వాక్రుచ్చారు. కొంచెం విషణ్ణ వదనంతో చెప్పనారంభించాడు 
సూత మహర్షి. 

‘‘నాయనలారా! మీ ఆందోళన సమంజసమే ` పరిస్థితి 
అటువంటిది. సావిత్రికి విషయం తెలుసు. సత్యవంతుడికేమీ 
తెలియదు. సావిత్రిది మనో వేదనైతే, సత్యవంతుడిది 
మొదటిసారి భార్య తనతో వనానికి వచ్చింది గదా అన్న 
ఆనందం.  సావిత్రికి వనశోభనంతా వర్ణించి చూపిస్తున్నా డు. 
అలా కొంత సమయం గడిచింది. మధురాతి మధురాలైన 
పండ్లను కోసి మూటగట్టా డు. కట్టెలను నరికాడు. సమిధలను 
తయారు చేసాడు. గండ్రగొడ్డలితో కొయ్యను నరకుతూ 
నరకుతూ కొంతసేపటికి బాగా అలసిపోయాడు. అలసటను 
తట్టు కోలేక గొడ్డలిని కాస్తా  నేలపైకి విసిరివేసాడు. ఆగకుండా 
వస్తు న్న నిట్టూర్పు లకు అతనిలో విషాదం అలముకొంది. 
కొద్దిసేపు బాధ భరించినా ఇక తట్టు కోలేకపోయాడు. 
కట్టెలు కొట్టడం మానివేసి సావిత్రివైపు చూసి తన వేదనను 

ధారావాహికం

చెప్పుకోసాగాడు. 
‘‘సావిత్రీ! నా శరీరం నా వశంలో లేదు. మనస్సు కూడా 

భ్రమకు లోనై తూలుతున్నట్ల ుంది. శూలంపెట్టి పొడిచినట్లు , 
బాణాలతో గుచ్చినట్లు  తల వివిధ రకాలుగా నొప్పికి గురై 
నన్ను వేదన పాలు చేస్తోం ది. ఇక ఏ పనీ చేయలేనేమో 
అని అనిపిస్తోం ది. ఈ భారం తీరేవరకు కొంతసేపు ఇక్కడ 
పడుకొంటాను. ‘‘అని సత్యవంతుడు దీనంగా పలికే సరికి 
వెంటనే తత్తరపాటు చెందినా సావిత్రి దానిని మగనికి 
తెలియనీయకుండా తన ఒడిలో అతని శిరస్సునుంచి సేద 
దీర్చబోగా సత్యవంతుడు ఒక్కసారిగా వ్రాలిపోయాడు. ఆమె 
ఒడిలోనే వశం తప్పి చైతన్యాన్ని కోల్పోయాడు అంతే సావిత్రికి 
ఎదురుగా ఒక భీకరమూర్తి రావటం జరిగింది. 

‘‘కనియెంగోమలి నీలమేఘ విల సత్కాలాంజనాకారు, ఘో
రనిశాతోత్కట దంష్ట్రు , నుజ్జ్వల చలద్రక్తా క్షు ప్రత్యగ్ర కాం
చన వర్ణాం బరు, నంత్యకాల దహన జ్వాలా ప్రచండున్‌, జగ
జ్జన సంతాసను, నొక్కదివ్యుపటు పాశప్రౌఢహస్తో ద్దతున్‌’’ 
దగ్గరగా వస్తు న్న ఆ భీకరాకారుని చూసింది సావిత్రి. 

అతడు దేవతాపురుషుడిలాగానే కనిపిస్తున్నా డు. కాని 
ఆయన రూపురేఖలే భయంకరంగా ఉన్నాయి. నీలమేఘాన్ని 
పోలే రంగుతో నల్లని కాటుక వంటి ఆకారం, భీతి గొల్పేవాడి 
అయిన కోరలు, రక్త వర్ణంతో ప్రకాశిస్తు న్న నేత్రాలు, 
చూడగానే నాలుగడుగులు భయంతో వెనుకకు వేసేటట్లు  
కనిపిస్తున్నా యి. పచ్చని పట్టు బట్టను ధరించి  ఉన్నాడు. 
ప్రళయకాలంలో మండిపడే ‘అగ్నిజ్వాలా’ అన్నట్లున్నా డు. 
జగజ్జనులందరికీ మహా భయాన్ని కలిగించే విధంగా చేతిలో 
పాశమనే ఆయుధాన్ని త్రిప్పుతూ ఆ పురుషుడు మహా 
వేగంతో సత్యంతుని చేరాడు. సత్యవంతుని ప్రక్కనే నిలబడ్డ ఆ 
వ్యక్తిని చూసి ఒక్కసారిగా హడలిపోయింది సావిత్రి. వెంటనే 
తన ఒడిలో నిశ్చేష్టు డిగా పడివున్న భర్త శిరస్సును మెల్లగా 
నేలపై పెట్టి లేచి నిలబడిందా ఉత్తమురాలు. దివ్య పురుషుడికి 
నమస్కరించి ‘‘అయ్యా! నీవు ఎవరివి? ఎందుకోసం 
ఇక్కడకు వచ్చావు? సెలవియ్యి’’ అంటూ  చేతులు జోడిరచి 
వినమ్రురాలైంది. సావిత్రి తీరుకు దయాళువైనాడు ఆ దివ్య 
పురుషుడు.

‘‘అమ్మాయీ! నేను యమధర్మరాజును. ఎవ్వరికీ 
కనపడని నేను ` గొప్పదైన నీ పాతివ్రత్య మహిమవల్ల నీకు 
కనిపించాను. నీ భర్త కిప్పుడు మరణం ఆసన్నమైనది. నీ భర్త 
మహా పుణ్యవంతుడు కావటం వల్ల నా భటులను పంపక, 
వీడి ప్రాణాలు వెంటనే తీసుకు పోవటానికి స్వయంగా నేనే 
వచ్చాను..’’ అని చెప్పి కాలుడు ఉగ్రరూపాన్ని ధరించాడు. 

పొడగాటి పాశాలను ప్రయోగించి సత్యవంతుడి శరీరంలో 
వెలుగుతున్న జీవుడిని భయంకరంగా బంధించి బయటుకు 
తీసాడు. యమధర్మరాజు ` సత్యవతుని ఆత్మను తీసుకొని 
దక్షిణ దిక్కుగా అతి వేగంగా ప్రయాణమైనాడు. ఆ మార్గం 
అతి ఘోరంగా ఉంది. యమధర్మరాజు ప్రవర్తనకు, తన 
పతిని మృతుని గావించినందుకు సావిత్రి దుఃఖం కట్టలు 
త్రెంచుకొంది. మొదట్లో  ఏం చేయాలో తోచలేదు. వెంటనే 
తేరుకొని, సత్యవంతుని దేహాన్ని ఒకచోట రహస్యంగా 
భద్రపరిచింది. యముని వెంట తానూ వెళ్ళ సాగింది. 
భయంకరమార్గంలో నడుస్తు న్న సావిత్రి పాదాలు తొట్రు 
పడసాగాయి. ఎంతకష్టమయినా, పాదాలు నడవ శక్యం 
కాకపోయినా ఆ ధైర్యవతి యముడిని వెంబడిరచటం 
మానలేదు. ఎందుకంటే ఆమె ప్రాణాలు ఆయన చేతిలో 
ఉన్నాయి. తనవెంట బడి వస్తు న్న సావిత్రిని చూసి 
ఆశ్చర్యపోయాడు యమధర్మరాజు.

‘‘దాని జూచి దండధరుడు, నీ విట్లే ల
వచ్చెదవు లతాంగి, వలదు నిలువు
మింక; నీ క గమ్యమిట మీది తెరెవెల్ల’’
ననిన నతని కిట్టు లనియె పొలతి’’
‘‘సావిత్రీ! నీ వెందుకమ్మా నా వెంట బడి వస్తున్నా వు? 

వద్దు , రావద్దు . ఇక్కడితో ఆగిపో, ఎందుకంటావేమో! 
ఇప్పటివరకు నీవు వచ్చిన దారి నడవటానికి కొద్దిగా 
అనువైనది. ఇక ముందున్న మార్గం చాలా క్లిష్టమైనది. నీవు 
అందులో అడుగు కూడా పెట్టలేవు. నా మాట విని ఇంటికి 
వెళ్లి పో. ‘‘అన్నదండ ధరుని పలుకులకు ఆగిపోక ధైర్యం 
తెచ్చుకొని సావిత్రి ఆ దిక్పతితో మాట్లా డసాగింది. ‘‘ప్రభూ! 
యమధర్మరాజా! కృపతో నా మాట కూడా విను, నీకు 
తెలియని ధర్మం ఎక్కడైనా ఉందా? ఎప్పుడైనా సరే భర్తలు 
ఎక్కడికి వెళితే భార్యలు అక్కడికే వెళ్లా లి గదా? అపారమైన నీ 
దయ నాపైన ఉండబట్టే నీవు పోకుండా ఆగి నాకు వెను దిరిగి 
పొమ్మని హితవు చెప్పాలని ఇంతసేపు ఆగావు. సద్గు ణశాలీ! 
నీ కరుణ వల్ల, నా పతి భక్తి వల్ల నేను ప్రయాణం చేయలేని 
మార్గం అంటూ ఏదైనా ఉంటుందా? ఉండదు. నేను నీ 
వెంట నా అభీష్టం తీరేటంతవరకు రాగలననే నా నమ్మకం. 
దేవా! మరొక్కమాట! సకల మార్గా లలోను ధర్మమార్గమే 
ప్రధానమైనది గదా! ధర్మ ప్రవర్తకులు, నీతిమంతులు, 
సజ్జనులే. అటువంటి సజ్జనులలో మున్నెన్నదగినవాడివి 
నీవే. అందుకే నీపేరు ధర్మరాజుగా స్థిరపడిరది. ధర్మాత్ములైన 
సజ్జనుల దర్శనం ఎప్పుడూ వృధాపోదు. కనుక సజ్జనులలో 
ఉత్తమోత్తముడవైన నీ దర్శన భాగ్యం చేత నాకు తప్పక 

శుభం కలుగుతుందని నా విశ్వాసం. మేలు పొందకుండా, 
సామాన్య జనులలాగా ఏ వరం పొందక, నేనే విధంగా ఊరికే 
తిరిగి వెళ్లిపోగలను? దిక్పాల కాగ్రశ్రీ! నా మనవి ఆలకించి 
నాకు హితవు చేకూర్చు’’ అని వినయంతో నమస్కరించిన 
సావిత్రిని చూసి క్షణం ఆగాడు యమధర్మరాజు. యుక్తి 
యుకత్ంగా, ధర్మబద్ధంగా ఆమె పలికిన పలుకులకు ఆశ్చర్య 
చకితుడైనాడు. ఆమె సద్గు ణానికి సంతోషపడ్డా డు కూడా. 

‘‘సావిత్రీ! ధర్మబద్ధమైన నీ మాటల తీరు నన్ను 
ఆకట్టుకొం ది. నీ ప్రవర్తనను మెచ్చుకొంటూ నీకు 
వరమివ్వాలని సంకల్పించాను. అయితే నీ భర్త జీవితాన్ని 
తప్ప మరి ఇంకే వరమైనా కోరుకో, తప్పక ప్రసాదిస్తా ను’’ 
అని ప్రసన్నుడైన సమవర్తిని చూసి ఆనందపడిపోయింది 
సావిత్రి.

‘‘మహాత్మా! నీ దయకు నేను పాత్రురాలైనందుకు 
ధన్యురాలిని. శత్రువుల చేత ఓటమిపాలై, అంథుడై, 
అడవిలోనే నివాసమేర్పరచుకొని తపశ్చర్యలో , వ్రత నిష్ఠలో 
నిమగ్నుడై ఉన్న సాళ్వమహీపతి నాకు మామగారు. ఆయన 
పుణ్యాత్ముడు. అటువంటి ద్యుమత్సేన మహారాజుకు దయతో 

నేత్రాలను అనుగ్రహించు, ఇదే నే కోరుకునే వరం’’ అని 
నమస్కరించిన సావిత్రి సద్గు ణానికి మెచ్చి ‘తథాస్తు ’ అని 
వరం ప్రసాదించాడు యముడు. అంతటితో ఆమె తృప్తి చెంది 
వెళ్లిపోతుందని భావించి యమ ధర్మరాజు మళ్లీ ప్రయాణం 
సాగించాడు. కాని, సావిత్రి దీక్షా పరతంత్రురాలు, వెనుదిరిగి 
పోక కాలయముని అనుసరించి తానూ నడక సాగించింది. ఆ 
విధంగా సావిత్రి చాలాదూరం యముని వెంబడిరచి, ఆయన 
కొరకు మళ్లీ ప్రార్థించసాగింది. ‘‘మహానుభావా! సూర్యపుత్రా! 
ఆర్యధర్మాలు నీ వెఱుగనివి కావు. మనో వాక్కాయ కర్మలలో 
ఎటువంటి తేడా ఉండకూడదు. మనసులో ఒక ఆలోచనా, 
మాటలో మరొకటీ, క్రియలో వేరొకటీ చూపరాదు. ఈ 
మూడింటితో ఎవరినీ హింసించకూడదు. దీనులపట్ల కరుణ 
ఉండాలే గాని వారిని ఎట్ట పరిస్థితిలోను బాధించరాదు. 
దానం చేస్తే దానం పుచ్చుకొనేవారికి ఏ లోపం కలుగకుండా, 
వారు పూర్తిగా సంతృప్తి చెందేవిధంగా దానం చేయాలేగాని 
తక్కువగా చేయటం పద్ధతి కాదు. ఆశ్రయించిన వారి 
మనోవాంఛలు పూర్తిగా నెరవేరేటట్లు  చేయాలేగాని వారి 
కోరిక కోరికగానే మిగిలిపోయేటట్లు  ప్రవర్తించరాదు. ఇవన్నీ 

పూజ్యులు, ఆర్యులూ ఆచరించే విషయాలు గదా! ధర్మమూర్తీ! 
నీకు ధర్మాలను నేను గుర్తు  చేసేపాటి దానినా? కాదు. 

‘‘నీ వెఱుగని యది యెయ్యది
దేవోత్తమ! ధర్మగతుల తెఱగెల్లభవ
ద్భావాధీనమగుటఁగా
దే వెలసితి నీవు ధర్మ దేవత వనగాన్‌’’
మహాభారతము, అరణ్య ప- సప్తమ -ఆ ప. 229
దేవాది దేవా! ధర్మాలు, ధర్మసూక్ష్మాలూ అన్నీ నీ 

అధీనంలోనివే. నీకు తెలియని ధర్మంగాని, నీ భావానికి 
అతీతమైన ధర్మంగాని లేదు గదా! ధర్మ పద్ధతులన్నీ 
నీ సంకల్పాన్ని బట్టి చెప్పబడినవే. అదుచేతనే గదా 
నీవు ‘ధర్మదేవత’గా అందరి చేత కొలవబడుతున్నావు, 
అంతేకాదు...

‘‘సమబుద్ధి తోడ తత్త
స్తముచిత కర్మఫలమఖిల జంతు తతులకున్‌
సమకూర్చుట నీ కయ్యెను 
సమవర్తి యనంగ పేరు జగదభినుతమై’’
మహాభారతము, అరణ్య ప` సప్తమ `ఆ ప. 230
ధర్మదేవతగా ప్రసిద్ధి చెందిన దక్షిణ దిశాధిపతీ! 

విశ్వంలోని సమస్త జీవరాశికి వారి వారి కర్మలకు ఉచితమైన 
ఫలాన్ని సమబుద్ధితో ప్రసాదిస్తున్నా వు కనుకనే నిన్ను 
‘సమవర్తి’ అనే పేరుతో సకలలోక వాసులు ఆరాధిస్తున్నా రు. 

‘‘యముడండ్రు నిన్ను నార్యులు
యమియింపుదు భూతతతుల నట్ల గుట। దగన్‌ 
శమనుండవైతి కల్మష
శ్రీమనంబున జేసి  నీవు జలజాప్త సుతా’’
సూర్యనందనా! ఆర్యులందరూ నిన్ను ‘యముడు’ అని 

పిలుస్తా రు. ఆ కారణం చేత ప్రాణులనందరిని తగిన విధంగా 
అణచివేస్తుంటా వు. నీవు సకల పాపాలను నిర్మూలించటం 
వల్ల నీకు ‘శమనుడ’నే పేరు కూడా చక్కగా అమరి ఉన్నది’’ 
అని సావిత్రి పరి పరి విధాల యమధర్మరాజు ప్రాభవాన్ని భక్తి 
ప్రపత్తు లతో స్తుత ించింది. ఆమె నిష్కల్మష భక్తికి, ధర్మబుద్ధికి, 
చక్కని వాగ్విన్యాసానికి యముడు సంతోషించి, తన 
మనసులోని మాటను ఆమెతో అంటాడు. 

‘‘తల్లీ! దాహంతో అలమటిస్తు న్న వాడిని, చల్లని 
మంచునీరు ఏ విధంగా దప్పి తీర్చి సంతోషపరుస్తుం దో ఆ 
విధంగా పాపాలను పోగొట్టే నీ వాక్కులు ధర్మ పరిపూర్ణా లై 
నన్ను సంతృప్తి చెందించాయి. ఆ కారణం చేత నీకు మరో 
వరం ఇస్తున్నా ను. నీ భర్త ప్రాణాలు తప్ప ఇంక దేనినైనా 
వరంగా కోరుకో. తప్పక ఇస్తా ను.’’ అని ప్రసన్నుడైన 

ధర్మరాజును చూసిన క్షణకాలం తృప్తి చెందింది సావిత్రి. 
‘‘స్వామీ! మహా ప్రదాతా! నాయందు నీ వంత 

ప్రసన్నుడవైతే నీవు చెప్పినట్లే మరో వరం కోరుతాను. 
ద్యుమత్సేనుడి రాజ్యం శత్రువులచే అపహరింపబడ్డది. 
ఆయన రాజ్యం ఆయనకు లభించేటట్లు  వరం అనుగ్రహించు 
తండ్రీ! ’’ అని సావిత్రి ప్రాధేయపడటంతో యముడు 
సుస్మిత వదనంతో ‘‘నీ కోరిక నెరవేరుగాక’’ అని చెప్పి 
తిరిగి నరకలోకానికి వెళ్ళబోయాడు. సత్యవంతుడు 
పునర్జీవుతుడయ్యేటంతవరకు యముని వదలకూడదని 
నిశ్చయించుకొన్న ఆ సాధ్వీమణి ఏ మాత్రం తన సంకల్పాన్ని 
వదలకుండా యమధర్మరాజును అనుసరించింది. అది 
గమనించిన దండధరుడు, సావిత్రి రాకను ఆపదలచి 
మృదూక్తు లతో ‘‘సావిత్రీ! వద్దు  వద్దు . ఇక నా వెంట నీవు 
రావద్దు . ఇక్కడ నుంచి వెనుదిరిగి వెళ్లి పో. నీ పతి భక్తి 
సత్యవంతుడికి పుణ్య రూపంలో సంక్రమించింది. ఈ త్రోవ 
చాలా కఠినాతి కఠినమైనది. ఎవరికీ ప్రవేశించటానికి శక్యం 
కానిది. నీవు కోరిన కోరికలను ప్రసాదించాను గదా! సంతృప్తి 
చెందు. ఈ మార్గంలోకి రావటానికి నీకు అనుమతి లేదు. 
నీవు రాలేవు కూడా. నా మాట విన మరలిపో’’ అని ఆమెను 
అనునయించాడు. సావిత్రి కూడా యముని పట్ల తన పూజ్య 
భావాన్ని మరింత పెంచి -

‘‘ప్రథమధర్మాధ్యక్షా! యమధర్మరాజా! 
	 ఎంత కష్టం వాటిల్లినా ధర్మ
నిష్ఠ గలవారు తమ ధర్మాన్ని పదవి ప్రవర్తించలేరు. 
	 ధార్మికుల హృదయా
లలో మోహం గాని, బాధగాని, 
	 భ్రాంతి  గాని కలగవు. అందుచేత దేవా! 
కష్టమని పతి వెంట రావటాన్ని ఏ విధంగా మానగలను? 

ఏమైనప్పటికీ నా ధర్మం నేను తప్పటం న్యాయమా? కర్తవ్య 
నిష్ఠను వదలక, కష్టమని బాధ చెందక అచంచల బుద్ధితో 
ధర్మవర్తనను ఆచరించాలి గదా! అందుచేత నేను నా పతి 
వెంట అనుగమించటమే సమంజసమ’’న్నా సావిత్రిని చూసి 
మరల వారించబోయాడు యముడు. 

‘‘సాధ్వీమణీ! ధర్మబద్ధమైన నీ వాక్కులు వినసొంపుగా 
ఉన్నాయి. ధర్మసూత్రాలనన్నిటినీ ఆకళింపు చేసుకొన్నావు. 
నీ సుగుణ సంపత్తి నన్నానంద పరిచింది. అందుచేత నీకు 
మరొక వరమివ్వాలని భావిస్తున్నా ను. నీ ప్రాణేశుని ప్రాణాలు 
ఇమ్మని  అడగకుండా నీకు కావలసిన మరొక వరం ఏదైనా 
సరే కోరుకో ఇస్తా ను’’ అని అనగానే సావిత్రి రెండు చేతులూ 
జోడిరచి వినయపూర్వకంగా ధర్మమూర్తికి నమస్కరించింది. 

‘‘యమధర్మరాజా! ఈ కరుణకు ధన్యురాలిని. మా తండ్రి 
అయిన మద్ర దేశాధిపతి పుత్రులను పొందలేకపోయాడు. 
నీవు దయతో ఆయనకు పుత్ర శతాన్ని ప్రసాదించండి అని 
అభ్యర్థించింది. 

‘‘సావిత్రీ! తథాస్తు , అశ్వపతి మహారాజుకు నూరుగురు 
పుత్రులు కలుగుదురుగాక! ఇది నా వాక్యం. వరాలు 
కోరటంలో కూడా నీవు ధర్మబుద్ధిని చూపించటం నాకు 
సంతృప్తినిచ్చింది. అది సరే, నీవుకోరిన వరాలన్నీ ఇచ్చాను 
గదా! ఇక నైనా నీవు నీ ఇంటికి వెళ్ళి పోవటం మంచిది. 
ఇప్పటికే చాలా దూరం వచ్చావు. ఎంతగానో అలసిపోయావు. 
నన్ను పూజ్యుడవని అన్నావు గదా!  నా మాట విని వెనుకకు 
మరలిపో’’ అన్న యముని పలుకులు విని ఆయన వంక 
దీనంగా చూసింది సావిత్రి. ‘‘సమవర్తీ! ఒక రకంగా నీవు 
చెప్పినది నిజమే కావచ్చు. కానీ, నా పరిస్థితి కూడా ఒక్కసారి 
ఆలోచించు. అందరిపట్ల సమంగా వర్తించే నీకు నా ప్రార్థనను 
అంగీకరించాలని అనిపించటం లేదా? 

‘‘నాకు డప్పియొక్కడిది? మనంబు భర్తృ
చరణ పంక జాసక్తమై కరము భక్తి
నలరుచున్నది, సతులకునన్యమెట్టి
దియును ధర్మమె భర్తృ సంశ్రయము కాక!’’
-మహాభారతము, అరణ్య ప- సప్తమ -ఆ ప. 241
దేవా! నాకు అలసట ఎక్కడుంది? దప్పిక ఎలా 

కలుగుతుంది? నా మనస్సు అనన్యమైన భక్తి భావంతో 
నాథుని పాద పద్మాలను సేవించాలనే ఉవ్విళ్లూ రుతోంది. 
నీవు ఎన్నో వరాలు ప్రసాదించినది నిజమే. కాని పతివ్రతలకు 
ఎన్ని భాగ్యాలున్నా అవి ఏవీ భరత్ృ సాన్నిధ్యాన్ని మించినవి 
కావుగదా! ఇంకొక్కమాట. ధర్మ నిష్ఠత వ్యవహరించే 
మహానుభావులు ఎక్కడో గాని ఉండరు. ధర్మమూర్తు ల 
బోధనలనున ఆచరిస్తే పాపాలన్నీ తొలగి పోతాయి. 
అటువంటి ధర్మాత్ములు పుణ్యతీర్థా ల వంటివారు. ఆత్మ 
ధర్మాన్ని పాటించేవారి ధర్మాచరణ వల్లే సృష్టి సమస్తం 
ప్రశాంతంగా నడుస్తోం ది. ధర్మాత్ముల మహిమ వల్లనే 
సూర్యచంద్రులు సక్రమ గతిలో సంచరిస్తున్నా రు. సప్త 
సాగరాలు హద్దు  మీరకుండా వెలుగొందుతున్నాయి. కుల 
పర్వతాలు పటిష్టంగా నిలిచి ఉన్నాయి. జీవరాశుల కన్నిటికీ 
నిలయమైన భూమి వాటి భారాన్ని అంతటినీ మోస్తు న్నది. 
ధర్మాచరణ యొక్క గొప్పతనం అంత మహిమాన్వితంగా 
ప్రకాశిస్తుం ది’’

‘‘ధర్మం మూర్తీభవించిన యమధర్మరాజా! ఏడు మాటలు 
మాట్లా డి నంత మాత్రం చేతనే వారు ఎటువంటివారైనా 

చుట్టా లవుతారన్నది పూజ్యులు చెప్పిన వాక్కు. మన మిద్దరం 
ఎంతసేపటి నుంచో సంభాషిస్తున్నాము . కాబట్టి నేను నీకు 
బంధువునయ్యానని వేఱుగా చెప్పాలా? మిత్రుల కోరికను 
తప్పనిసరిగా నెరవేర్చాలన్నది ధర్మం గదా!  అందుచేత నన్ను 
మన్నించి, మిత్రధర్మంగా నా కోరికను వెంటనే తీర్చడం ` 
అనుగ్రహంగా భావించి, నా పట్ల ప్రసన్నుడివి కావలసిందని’’ 
సావిత్రి యమధర్మరాజు పాదాలకు నమస్కరించింది. 

మహానుభావుడు, ధర్మ నిలయుడు అయిన ఆ సమవర్తి 
సావిత్రిని చూసి, ‘‘మహాసాధ్వీ! ధర్మజ్ఞా న సంపన్నా! నీకు 
ప్రసన్నుడనయ్యాను. నీకు ఇష్టమైన వరం ఒకటి ఇస్తా ను, 
కోరుకో’’ అని అనగానే సావిత్రి మహదానందభరితురాలై 
అతనికి మ్రొక్కి తన మనసులోని మాటను విన్నవించింది. 

‘‘మది సత్యవంతు జీవిత
మది యిమ్ముగ దొలగబెట్టి  యన్యంబుల ని
చ్చెద నని పలుకుచు మును నీ 
వది యిప్పుడు లేద యింక నడిగెద ప్రీతిన్‌’’
-మహాభారతము, అరణ్య ప- సప్తమ -ఆ ప. 248
మహాత్మా! కరుణామయా! ఇంతకు మునుపు - 

సత్యవంతునికి ప్రాణాలిమ్మని అడగకుండా వేరే వరం 
కోరుకోమని నిర్దేశించేవాడివి. ఇప్పుడా విధంగా కాకుండా ‘నీ 
కిష్టమైన వరం ఏదైనా సరే కోరుకోమని పలికావు. ఇస్తా నని 
మాట కూడా ఇచ్చావు. కనుక సంతోషంతో నాకు కావలసిన 
వరం కోరుకుంటాను. ప్రసాదించండి.

‘‘పతి విరహంబు దుస్సహము భర్తృ వినాకృతమైన కాంత దూ
షితయగు సర్వమంగళ విశేషములందును గాన మత్ప్రియుం
డతు లిత కీర్తిశాలి సుగుణాఢ్యుడు సాళ్వ సుతుండ లబ్ధ
జీవితుడుగ నిమ్ము ధర్మపదవీ పరిరక్షణ! పుణ్య వీక్షణా!’’
మహాభారతము, అరణ్య ప-సప్తమ -ఆ- ప. 249
‘‘భర్తృ విరహం అనేది భరించలేనిది. సహించలేనిది. 

అత్యంత కష్టమైనది. అటువంటి స్త్రీ ఆవేదన వర్ణనాతీతం. 
భర్త మరణిస్తే ఆ కాంత పొందే దుస్థితి పగవారికి కూడా 
కలగరాదని అనిపిస్తుం ది. ధర్మాన్ని చక్కగా పరిరక్షించే 
దేవదేవా! పుణ్యప్రదమైన నీ శుభ దృష్టిని ఒక్కసారి 
నా మీద ప్రసరించు. సత్యవంతుని వీడి నన్ను పొమ్మని 
ఎన్నిసార్లో  వాక్రుచ్చావు. నీకు తెలియనిది కాదు. 
యమధర్మరాజా! భర్తలేని మగువ సకల శుభకార్యాలకు 
వెలితిగా చెప్పబడుతుంది. స్త్రీకి సౌభాగ్యవతిగా ఉన్నప్పుడు 
కలిగే గౌరవం వితంతువైతే ఉండదు. సుఖసంతోషాలు 
దూరమౌతాయి. బ్రతికినంత కాలం దుఃఖితగానే 
మిగిలిపోతుంది. ఈ కారణాలచేత సత్యవంతుని వదిలి 

నేను వెళ్లలేకపోయాను. సత్యవంతుడు సద్గు ణవంతుడు. 
సాటిలేని యశస్సును సంపాదించాడు. నా మీద, నీకున్న 
దయ అపారం. సాళ్వ మహీపతి సుతుడైన సత్యవంతుని 
పునర్జీవితుని చేయమని వరం కోరుకుంటున్నాను. భర్తే 
భార్యకు సర్వం. ఇంతకంటే నాకు ఇంకే వరం కావాలి 
ప్రభూ! నా అభీష్టా న్ని నెరవేరుస్తా నన్నావు. నా భర్తను నాకు 
ప్రసాదించు’’ అని సావిత్రి రెండు చేతులూ జోడిరచింది.

‘‘నీ ఇష్టప్రకారమే చేస్తా ను. ఊరడిల్లు  తల్లీ!’’ అని చెప్పి 
యమధర్మరాజు సత్యవంతుని పాశవిముక్తు ని చేశాడు. 
సావిత్రి పట్ల మరింత దయాళువైనాడు. 

‘‘కొనుమిదె నీ మనః ప్రియుని ఁగోమలి! వీడు చతుశ్శతాబ్దముల్‌
మను నిటమీద పుత్రుల క్రమంబున నూర్వురఁగాంచుకీర్తివ
ర్ధనుడగు సంతతాధ్వర వితానములం బరి తుష్టి సేయు న
య్య నిమిష కోటికెల్లను నిజాన్వయ మౌళి విభూషణంబగున్‌’’
- మహాభారతము, అరణ్య ప- సప్తమ -ఆ ప. 251
‘‘సాధ్వీమణీ! సావిత్రీ! నీ భర్త ప్రాణాలు తిరిగి నీకిచ్చి 

వేస్తున్నా ను’’ అతడు పునర్జీవితుడై నాలుగు వందల 

సంవత్సరాల ఆయవును కలిగి ఉంటాడు. నూరుగురు 
పుత్రులను పొందుతాడు. ఎల్లప్పుడు యజ్ఞా లు చేస్తూ  దేవతల 
నందరినీ సంతృప్తి పరుస్తా డు. సంపూర్ణమైన కీర్తి నార్జిస్తా డు. 
వంశానికే ఆభరణంలాగా ప్రకాశిస్తా డు. నీ వంటి మహా 
పతివ్రతను పత్నిగా పొందినందుకు సత్యవంతుడు భాగ్యశాలి 
కావడంలో ఆశ్చర్యం లేదు సుమా! అతడు పుణ్యాత్ముడు, నీవు 
సద్గు ణవతివి. మీ దంపతులిద్దరూ కలకాలం ధర్మశీలురై, 
ప్రజారంజకులై, దైవ చింతనతో వర్ధిల్లు దురు గాక!’’ అని 
యమధర్మరాజు ఆశీర్వదించి అంతర్హితుడైనాడు’’ అని సూత 
మహర్షి చెప్పి ‘‘సావిత్రి ఎంత గొప్పదో తెలుసుకున్నారు 
గదా!’’ అని అంటూ మునులందరివైపూ చూశాడు. 

మహర్షు లందరూ సావిత్రి ధైర్య గుణాన్ని, 
పాతివ్రత్యతత్పరతను, కార్యదీక్షను, ఆత్మవిశ్వాసాన్ని 
అకుంఠిత దైవ భక్తిని, సాధించిన విజయాన్ని ̀  ఒకరితో ఒకరు 
ముచ్చటించుకుంటూ, ఆశ్చర్యపోతూ గురువుగారితోపాటు 
నడుస్తూ  తమ తమ ఆశ్రమాలకు వెళ్లిపోయారు.

* * *

1.సుదర్శనుని యుద్ధ సన్నాహం :
‘ఓ పరిశుద్ధు లైన మునులారా! ఈ వృత్తాం తాన్నంతా 

మీకు సమగ్రంగా వివరించాను. మీకింకా వినాలని ఆసక్తి 
ఉంటే మరల చెబుతాను!’ అని సూతుడు పలుకగా శౌనకాది 
మహర్షు లందరూ అప్పుడు ‘వేంకటేశ్వరుని ఆజ్ఞచే వెళ్ళిన 
సుదర్శన చక్రం దుష్టు లైన రాక్షస సమూహాలను, చోరులను, 
రాజులను సంహరించిందని మీరు పూర్వం చెప్పారు కదా! 
ఓ మహర్షీ! వారెలా మరణించారో వినాలని మాకు చాలా 
కుతూహలంగా ఉంది. మీరు మాయందు దయ ఉంచి 
యుద్ధభూమిలో ఆ సుదర్శన వృత్తాం తాన్ని మాకు చెప్పండి’ 
అని అడుగగా పరమ ధార్మికుడైన సూతమహర్షి ఇలా 
చెప్పాడు -

ఓ మునులారా! పరమాద్భుతమైన చక్రరాజు చరిత్రను, 
పరాక్రమాన్ని సంగ్రహంగా చెబుతాను వినండి. ఆ చక్రరాజు 
వైభవాన్ని వివరంగా చెప్పడానికి సాధ్యంకాదు. దుష్టు లను 
శిక్షించమని వేంకటనాథుడు ఆజ్ఞాప ించగా ఆ ఆజ్ఞను 
శిరసావహించి మహాకాంతి గల ‘చక్రరాజు గంధర్వగణాలు 
సేవిస్తుం డగా పర్వతశిఖరం నుండి బయలుదేరాడు. 
ఆ చక్రాయుధం వెంట కొందరు ఆయుధాలను పైకెత్తి 
పట్టుకున్నా రు. మరి కొందరు ముసలాలను చేత ధరించారు. 

ఇంకొందరు ప్రాసాలను, తోమరాలను, ధరించారు. 
ఇంకొందరు శూలాలు, కత్తు లు, డాలు, ఖడ్గా లు, బాణాలు, 
ధనుస్సులను ధరించి యుద్ధ సన్నద్ధు లైనారు.

కొందరు ఏనుగులు, గుఱ్ఱా లు, రథాలు, ఒంటెలు ఎక్కారు. 
భేరీ, పటహ, ఢక్కా, మృదంగాది జయసూచిక వాద్యాలతో 
కాల్బలంతో కూడి రాజవేషాన్ని ధరించి, సహస్ర బాహువులతో, 
కిరీట హార మకుట, కేయూరాంగద శోభితుడై, కోరలతో 
భయంకరమైన నోటితో, జ్వలిస్తు న్న అగ్ని వలె ఉన్నాడా 
సుదర్శనుడు. ఆయన బాహువులలో సగం ప్రయోగాస్త్రా లు 
ఉన్నాయి. మిగిలిన సగం ఉపసంహారాస్త్రా లున్నాయి. 
ఆయన పద్మరాగం వలె ఎఱ్ఱని వస్త్రంతో శోభిస్తున్నా డు. అనేక 
గుర్రాలు పూన్చిన రథాన్నదిరోహించి మహాఘోషతో మొదట 
తూర్పు దిక్కుకు వెళ్ళాడు. ఆ ఘోషతో చరాచర జగత్తంతా 
భయపడిపోయింది. ఆకాశం బ్రద్దలయిందా! పర్వతాలు 
పగిలాయా! అని ప్రాణులన్నీ ఆక్రోశించాయి.

2. అసురులతో యుద్ధం :
శేషాచలానికి తూర్పు దిక్కున కొన్ని మహాపర్వతాలు 

న్నాయి. ఆ పర్వతాలపై ఉండే అడవులలో బలగర్వితులైన 
చోరులు కొంతమందున్నారు. ఆయుధాలు ధరించినవారు, 

ధారావాహికం

ఖడ్గా లు,  డాలు, కృపాణాలు ధరించినవారు, 
మాయా వులు, మహాభయంకరులు, 
మోసగాళ్ళు, ప్రాణులను హింసించే 
వారు, భూములను, ధనాన్ని 
అపహరించేవారు, సకల 
ప్రాణులకు భయంకరులైన 
వారు రాజులకు కూడా 
దొరక్కుండా దట్టమైన 
అడవుల్లో  దాక్కున్నారు.

వాళ్ళు ప్రతిరోజు 
బ్రాహ్మణులను ముఖ్యంగా 
సాధువులను బాధిస్తున్నా రు. 
వాళ్ళు మేఘాల వలె, 
నల్లని కాటుక వలె ఉన్నారు. 
భయంకరంగా గర్జిస్తున్నా రు. లక్షల 
మంది చోరులు ఆ వనదుర్గం నుండి 
బయటికి వచ్చి సుదర్శన మహారాజు సేనలతో తలపడ్డా రు. 
సుదర్శనసేనలో ప్రసిద్ధు లు, సమర్థు లు కొంతమంది 
వెళ్ళి వారితో పోరు సాగించారు. ఆ రెండు సేనల మధ్య 
భయంకరమైన యుద్ధం జరిగింది.

ఆయువు ముగిసిన ఆ చోరులు అగ్నిలో మిడతలు పడ్డట్టు గా 
సుదర్శన సైన్యంలో ప్రవేశించారు. ఆ అడవిలో ఉండే దస్యులు, 
వారి పిల్లలు, స్త్రీలు కపట జీవనం గల ఆ చోరులందరు ఆ 
యుద్ధంలో మరణించారు. పక్షులు, మృగాలతో కూడిన ఆ 
వనం నిష్కంటకమైంది. వేంకటాద్రి మొదలుకొని సముద్రం 
చెలియలికట్ట వరకు గల ప్రదేశంలోని గ్రామాలు, పట్టణాలు, 
వనాలలోని ప్రజలు, పర్వత ప్రాంతాలు, నదీతీరాల 
లోనివారు రాహువు వదలిన చంద్రునివలె సకలబాధల 
నుండి విముక్తు లై పరమానందంగా ఉన్నారు.

పల్లెవాసులంతా సంతోషించారు. మునులు, యోగులు, 
బ్రాహ్మణులు ఆ సుదర్శనుని స్తుత ించారు. అప్పటినుండి ఆ 
ప్రదేశంలో ప్రజలు సుఖంగా నివసిస్తున్నా రు. నాటినుండి 
సుదర్శనుని ఆజ్ఞ మేరకు దేవేంద్రుడు సకాలంలో వర్షా లు 
కురిపిస్తున్నా డు. పంటలు పండాయి. ఆవులు సమృద్ధిగా 
పాలిస్తున్నా యి. సరస్సులలో తీయని నీరు సమృద్ధిగా ఉంది. 
కృతయుగంలో వలె ప్రజలంతా ఆరోగ్యంగా ఉన్నారు. 
విప్రులు వేదాధ్యయనంలోను, మునులు తపస్సులోను, 
యోగులు యోగాభ్యాసంలోను, వర్తకులు వాణిజ్యంలోను 
అందరూ తమ తమ ధర్మాలలో నిష్ణా తులై ఉన్నారు.

సుదర్శన మహారాజు ప్రజల మధ్యకు వచ్చి వారందరిని 

సమావేశపరచి ‘నేను మీకింకేమైనా సహాయం 
చేయాలా? చెప్పండి’ అని అడిగాడు. 

అప్పుడు ప్రజలంతా ‘‘ప్రభూ! 
ఇంతకు ముందు ఈ రాక్షసులు, 

చోరులు, బందిపోటు 
దొంగలు, దొంగల వంటి 
రాజులు చాలా పీడిరచారు. 
మీ దయ వల్ల దేశం 
ఇప్పుడు నిరుపద్రవమైంది. 
మేమంతా ధన్యులమయ్యా’’ 

మని చెప్పగా విని సుదర్శన 
చక్రవర్తి ‘మీరు మీలో ఒక 

ధర్మాత్ముణ్ణి రాజుగా చేసుకొని 
న్యాయమార్గంలో వర్తించండి. అలా 

చేస్తే మీరు సుఖంగా ఉంటారు’ అని 
చెప్పి ఆ ప్రాంతాన్ని సురక్షితం చేశాడు.

3. ఆగ్నేయ దిక్కున అసుర వధ :
శేషాద్రికి ఆగ్నేయదిశలో కొందరు రాక్షసాంశ 

సంభూతులైన మాయావులు, భయంకరులు, మోసగాళ్ళు, 
భ్రష్టు లైన రాజులు, బ్రాహ్మణులను, సాధువులను, 
ప్రజలందరిని బాధిస్తూ  ఉన్నారు. వాళ్ళకు దేవుని యందు, 
బ్రాహ్మణుల యందు ఎన్నడూ విశ్వాసం లేదు. వాళ్ళు 
అడవుల్లో ను, కొండలలోను, ఇంకా ఇతర ప్రదేశాల్లో ను 
స్థా వరాలేర్పరచుకొని ఉన్నారు. సుదర్శనుని సైన్యం సర్వం 
సన్నద్ధమై వచ్చిందని తెలుసుకొని వాళ్ళు శస్త్రాస్త్రా  లతో, 
గండ్రగొడ్డళ్ళతో మహాభయంకరమైన యుద్ధం చేశారు.

పాశాలు, ఖడ్గా లు, త్రిశూలాలు, తోమరాలు, 
ముద్గరాలతో శత్రుసైన్యంలోని యోధులను, అశ్వాలను, 
ఒంటెలను, ఏనుగులను చంపేశారు. 

ఆ యుద్ధంలో పదాతిగణాల శిరస్సులు ఛేదించారు. 
కొందరికి పాదాలు తెగాయి. తెగిపడిన శిరస్సులు ` పాదాలు 
`మొండెములు`చేతులతో, శస్త్రాస్త్రా  లు `కవచాలు ` కిరీటాలు 
`కేశాలతో, రక్త ప్రావాహాలు` మంస ఖండాలు `ఎముకలు 
` పేగుల గుట్టలతో నిండిన ఆ యుద్ధభూమి విశాలమైన 
యమలోకంవలె ఉంది. 

అప్పుడు తన సైన్యం నష్టపడగా, హతశేషులైనవారు 
భయభ్రాంతులు కాగా శత్రుసేనల దుర్మార్గాన్ ని చూచి 
చక్రరాజు కోపోద్రక్తు డై త్రిపురాసుర సంహార సమయంలో 
పరమశివుని వలె మహోగ్రరూపం దాల్చాడు. ఆయనా 

చక్రరాజు 
ఈ విధంగా 

ఆజ్ఞా పించగా మహాబలవంతుడైన 
జ్వాలా ముఖుడు మహా భయంకరమైన 

యుద్ధం చేశాడు. మదపుటేనుగు వలె 
శత్రుసైన్యాన్ని కలచివేశాడు. అప్పుడా వనచరులైన 

చోరులంతా ఛిన్నాభిన్నులై శస్త్రా స్త్రా లను, 
ఆయుధాలను వదిలి భయంతో పారిపోయారు. 

యుద్ధభూమిని వదిలి అడవుల్లో ను, పర్వత 
సానువుల్లో ను దాక్కొన్నారు. ఎంత 

వెదకినా ఒక్కరూ కనబడలేదు. 

మాయావులైన చో రులను నిగ్రహించడానికి 
జ్వాలాముఖుడనే సేనానాయకుని 
సైన్యంతో కూడ పంపించాడు. ‘నీవు 
మదోన్మత్తు లు, దుర్మార్గు లు, 
చోరులైన ఆ రాక్షస రాజులను 
నిశ్శేషంగా సంహరించు’ అని 
ఆజ్ఞాప ించాడు.

చక్రరాజు ఈ 
విధంగా ఆజ్ఞాప ించగా 
మహాబలవంతుడైన 
జ్వాలా ముఖుడు మహా 
భయంకరమైన యుద్ధం 
చేశాడు. మదపుటేనుగు వలె 
శత్రుసైన్యాన్ని కలచివేశాడు. 
అప్పుడా వనచరులైన చోరులంతా 
ఛిన్నాభిన్నులై శస్త్రాస్త్రా  లను, ఆయుధాలను 
వదిలి భయంతో పారిపోయారు. యుద్ధభూమిని 
వదిలి అడవుల్లో ను, పర్వత సానువుల్లో ను దాక్కొన్నారు. 
ఎంత వెదకినా ఒక్కరూ కనబడలేదు. జ్వాలాముఖుని 
అనుచరులు ఆ గిరిదుర్గాల్లో  , వనదుర్గాల్లో  , కొండ చరియల్లో , 
గుహల్లో  వెదికారు. ఎంత వెదికినా ఒక్కరూ కనపడలేదు. 
వారంతా ఆశ్చర్యంతో తిరిగి వచ్చారు. 

జ్వాలాముఖునికి వారంతా విషయాన్ని నివేదించారు. 
శత్రువులకు దుర్జయుడైన జ్వాలాముఖుడు, ఆ 
రాక్షసుల మాయను తెలిసికొని విస్మితుడై ఆ దేశంలోని 
సాధువులందరిని పిలచి ‘మీరీ దేశాన్ని వదిలి శీఘ్రంగా వేరే 
దేశానికి వెళ్ళండి’ అని చెప్పాడు. వెంటనే గొప్ప ధనుస్సు 
తీసుకొని ఆగ్నేయాస్త్రాన్ ని మంత్రించి సంధించాడు. ‘ఆ 
వంచకులైన చోరులు ఎక్కడెక్కడ దాక్కున్నారో అక్కడక్కడకు, 
వెళ్ళి వారందరిని భస్మం చేయి’ అని దివ్యమైన ఆగ్నేయాస్త్రాన్ ని 
వదలాడు. ఆ దివ్యాస్త్రం మహాప్రకాశంతో ప్రజ్వరిల్లింది. 
దానినుండి వేలకొలది బయలుదేరాయి. ఆ వేడికి 
సర్వప్రాణులు క్షోభించాయి. సముద్రాలు కలత చెందాయి.

ఆ అస్త్రం నుండి వచ్చే జ్వాలామాలికలు భూమ్యాకాశాలను 
ఆక్రమించాయి. ఆ జ్వాలలు చోరులుండే ప్రదేశాలను, 
గిరిదుర్గా లను, అడవులను ఆక్రమించి, ఆ మాయావులైన 
వనచరులున్న స్థలాలన్నింటిని దహించి వేశాయి. ఆ 
దుర్మార్గు ల శిరోజాలు, రోమాలు కాలిపోయాయి. వాళ్ళ స్త్రీలు, 
పిల్లలు అందరూ ఆ అగ్నిలో దగ్ధమైపోయారు. బిలాల్లోనుం డి, 
గుహల్లోనుం డి బయటపడిన భ్రష్టరాజులందరూ నశించారు. 

క్షణంలో ఆ వనమంతా బూడిదయింది.
ఆ దివ్యాస్త్ర తేజస్సుతో వారి 
వంశమంతా సమూలంగా 

నశించింది. వారందరిని 
భస్మంచేసి ఆ అస్త్రం మరల 

అంబులపొదిలో చేరింది. 
సుదర్శనుడు వెంటనే 

ఆ ప్రదేశాన్నంతా 
చల్లబరచడానికి వర్షాన్ ని 
రప్పించాడు. ఆ వర్షంతో 

ఆ ప్రదేశమంతా తడిసి 
చల్లబడిరది. ఇంతకు ముందు 

ఆ ప్రదేశాన్ని వదలి వెళ్ళిన 
ప్రజలంతా మరల తిరిగి వచ్చారు. 

అప్పుడా సేనాధ్యక్షుడైన జ్వాలాముఖుడు 
‘ఓ సుదర్శన ప్రభూ! మీ పరాక్రమంవల్ల 

ఆ చోరులందరు నశించా’ రని విన్నవించగా 
సుదర్శనుడు సంతోషించి ఆ ప్రదేశానికి వచ్చి, ఆ దుర్గా లను, 

వనాలను సురక్షితంగా ప్రకాశించేటట్టు  చేసి, ఆ దేశాన్ని 
నిష్కంటకం చేశాడు. సాధువులకు, బ్రాహ్మణులకు మరల 

అక్కడ నివాసం ఏర్పరచాడు. దయాపరుడైన ఒకనిని ఆ 
దేశానికి ధర్మాధ్యక్షునిగా నియమించాడు. వారందరిని 

వర్షా లు, సమృద్ధిగల పంటలు, ధాన్యాలతో పోషించాడు.

4. దక్షిణ దిక్కున రాక్షస సంహారం :
సుదర్శన మహారాజు ఈ విధంగా ఆ ప్రదేశాన్ని 

నిష్కంటకం చేసి అక్కడి నుండి బయలుదేరి దక్షిణ దిక్కుకు 
వెళ్ళాడు. సైన్యంతో, పరివారంతో దక్షిణదేశానికి వచ్చి 
భేరీలు మొదలైన వాద్యాలను మ్రోగించాడు. ఆ ధ్వనితో 
పర్వతాలు బద్దలైనాయా అన్నట్లయింది. పర్వతాల వంటి 
మదపుటేనుగులతో, గుఱ్ఱా లతో, పదాతులతో ఆ వనమంతా 
చూర్ణమైంది. అడవులు, పర్వతాలు ప్రకాశించాయి. వారంతా 
ఆ వనదుర్గా లను రాచబాటలుగా చేశారు.

అక్కడ రాక్షసాంశ సంభూతులు, శూరులునైన ఐదుగురు 
పాపాత్ములు న్నారు. వాళ్ళు అంక, వంక, పుళింద, బిడాల, 
వాలుకులు. వాళ్ళు బ్రాహ్మణుల్ని నిత్యం బాధించారు. వారి 
విత్తాన్ ని అపహరించారు. యోగనిష్ఠు లను, తపోనిష్ఠు లను, 
యజ్ఞయాగాదులు చేసేవారిని బాధించారు. బాలురను, 
స్త్రీలను, వృద్ధు లను ప్రతిరోజు పీడిరచేవారు. అగ్నిహోత్రాలు, 
వేదాధ్యయనం, యజ్ఞా లు, ఉత్సవాలు, వైదికాచారాలు 

సుదర్శనుడు 
కూడా కోపించిన 

నాగుపాము వలె బుసకొడుతూ 
స్ఫులింగాక్షుడు, జ్వాలాకేశుడు, 

మహాసటుడు, కాలాంతకుడు, రణఘ్నుడు అనే 
ఐదుగురు సేనానాయకులను సంకల్పమాత్రం చేత 

సృష్టిం చి ఆ దొంగలను సంహరించటానికి సైన్యంతో 
కూడా పంపాడు. వాళ్ళు రథాలు, అశ్వాలు, ఏనుగులు 

తీసుకొని యుద్ధా నికి వెళ్ళారు. వాళ్ళు పరిఘలు, 
పట్ట సాలు, శూలాలు, ఖడ్గా లు, గండ్రగొడ్డళ్ళు 

తీసుకొని కుండలాలు ప్రకాశిస్తుం డగా 
యుద్ధభూమిలో 
ప్రవేశించారు.

అక్కడ జరగటం లేదు. ఈ ఐదుగురు దొంగలు ప్రజలందరిని 
పీడిస్తున్నా రు.

క్షుద్రులు, ప్రాణుల్ని హింసించేవారక్కడ 
చాలామందున్నారు. వాళ్ళంతా సుదర్శనరాజు అక్కడికి 
వచ్చాడని తెలుసుకొని ‘మనమందరం కలసి అతనిని 
ఎదుర్కోవాలి, వేరే మార్గం లేదు. ఆ సుదర్శన రాజు 
వెయ్యి చేతులతో ప్రకాశిస్తున్నా డు. అతడు పరాక్రమంలో 
సూర్యసమ తేజస్వి అతడు కోపంతో ఏ ప్రదేశాన్ని చూస్తా డో ఆ 
ప్రదేశమంతా వెంటనే భస్మమైపోతుంది. కావున మనమంతా 
ఎల్లప్పుడూ జాగరూకులమై ఉండి యుద్ధం చేయాలి’ అని 
నిశ్చయించుకొన్నారు.

ఆ చోరులందరూ పరిఘలు, పట్టసాలు, ప్రాసలు, 
శక్త్ యాయుధాలు, శూలాలు, బాణాలు, ధనుస్సులు, 
శోభస్కరాలైన పెద్ద ఖడ్గా లను పట్టుకొ ని మహాకోపంతో 
వరదాన బలగర్వంతో విచిత్ర వస్త్రా లు ధరించి, 
బహువిధాలైన అస్త్ర శస్త్రా లను చేతిలో పట్టుకొ ని మదమత్తు లై 
కదులుతున్న పర్వతాల వలె యుద్ధా నికి వెళ్ళారు. శూరులు, 
యుద్ధకుశలురైన వాళ్ళు తోమరాలు, అంకుశాలను చేతిలో 
ధరించారు. మరికొందరు లక్షణంగా కత్తు లు, ఖడ్గా లు, 
డాళ్ళు చేతిలో ధరించారు. బలగర్వంతో నేనొక్కడినే 
శత్రువులను చంపేస్తా   నంటూ యమధర్మరాజు ప్రేరేపించగా 
యుద్ధరంగానికి వచ్చారు. 

సుదర్శనుడు కూడా కోపించిన నాగుపాము 
వలె బుసకొడుతూ స్ఫులింగాక్షుడు, జ్వాలాకేశుడు, 
మహాసటుడు, కాలాంతకుడు, రణఘ్నుడు అనే ఐదుగురు 
సేనానాయకులను సంకల్పమాత్రం చేత సృష్టించి ఆ 
దొంగలను సంహరించటానికి సైన్యంతో కూడా పంపాడు. 
వాళ్ళు రథాలు, అశ్వాలు, ఏనుగులు తీసుకొని యుద్ధా నికి 
వెళ్ళారు. వాళ్ళు పరిఘలు, పట్టసాలు, శూలాలు, ఖడ్గా లు, 
గండ్రగొడ్డళ్ళు తీసుకొని కుండలాలు ప్రకాశిస్తుం డగా 
యుద్ధభూమిలో ప్రవేశించారు. ఆ యుద్ధంలో వాళ్ళు ఆ 
దుష్టు లైన చోరులపై ప్రాణాంతకాలైన బాణాలు వేశారు. 
వారు విచిత్ర గదలతో, ప్రాసా యుధాలతో, ఖడ్గా లతో, 
గండ్రగొడ్డళ్ళతో తలపడ్డా రు. 

పరస్పరం ఇరు సైన్యాలలోని యోధులు అస్త్రశస్త్రా లతో 
యుద్ధం చేశారు. ఆకాశమంతా దుమ్ము వ్యాపించింది. 
ఆ దుష్ట రాక్షసుల రకత్ం ఏరులై ప్రవహించింది. రథాలు, 
ఏనుగులు కట్టలుగా, అశ్వాలే చేపలుగా, ధ్వజాలే 
వృక్షాలుగా, కుప్పలుగా పడిన శరీరాల నుండి కారే 
రక్తమే నీరుగా ప్రవహించింది. ఆ యుద్ధంలో సేనా 

నాయకుడైన స్ఫులింగాక్షుడు అర్కుడనే వాణ్ణి బాణాలతో 
సంహరించాడు. జ్వాలాకేశుడు నిశిత శరాలతో వంకుని 
సంహరించాడు. కాలాంతకుడు బిడాలుని, మహాసటుడు, 
పులిందుని, రణఘ్నుడు వాలుకుని, విషసర్పాల వంటి 
బాణాలతో సంహరించారు. ఆ తరువాత, సుదర్శనరాజు 
హయశీర్షమనే మహాశరాన్ని తీసి గిరిసానువులలో దాక్కున్న 
ప్రాణిపీడాపరులైన, రాక్షసాంశతో పుట్టిన వారందరిని 
ఎక్కడున్నాసరే సంహరించమని ధనుస్సులో సంధించి 
వదలాడు. ఆ అస్త్రధ్వనితో ఆ దుర్మార్గు ల సైన్యం భగ్నమైంది. 
ఆ హయశీర్షమనే మహాస్త్రం భయంకర ధ్వనితో వెళ్ళి 
యుద్ధా నికి వచ్చిన రాక్షసులను, వారి గుఱ్ఱా లను, గాడిదలను, 
ఒంటెలను, రథాలను రెండుగా చీల్చేసింది. ఆ అడవుల్లో , 
గిరిదుర్గాల్లో  , గ్రామాల్లో , పట్టణాల్లో  ఉన్న దుర్మార్గు లందరినీ 
రెండుగా చీల్చేసింది. ఆ దివ్యాస్త్ర శక్తి చేత ఆ అసురజాతికి 
సంబంధించిన వారి పసిపిల్లలు, భార్యలు, ఆడబిడ్డలు, 
అందరూ మరణించారు. అది చూచి దేవతలు, అన్ని 
ప్రాంతాల ప్రజలు ‘ఏమీ ఈ అస్త్రశక్తి!’ అని మహాశ్చర్యాన్ని 
పొందారు. ఆ యుద్ధభూమిలో దుష్టరాక్షసుల బలగమంతా 
ఛిన్నాభిన్నమై సుదర్శన సేన వేసిన బాణాలతో దగ్ధమై, 
భగ్నమై పీడిరచబడినట్లు  కనపడిరది. అప్పుడు దేశానికి 
అరిష్టం కలిగించే దుర్మార్గల్లో  ఒక్కడు కూడా మిగల్లేదు.

సుదర్శన మహారాజు ఆ దుర్మార్గు ల జలదుర్గా లను, 
గిరి దుర్గా లను, వన దుర్గా లను, స్థల దుర్గా లను, ఇతర 
స్థా వరాలను మహా గజాలతో భగ్నం చేసి ఆ ప్రదేశాన్నంతా 
నిష్కంటకం చేశాడు. బ్రాహ్మణులు, క్షత్రియులు మొదలైన 
వారిని, సాధువులను, ఇతరులను తమ తమ ధర్మాలలో 
నియమించాడు. ప్రజలంతా కామక్రోధరహితులై ఆరోగ్యంగా 
ఉన్నారు. అందరూ వేదశాస్త్ర పారంగతులై యజ్ఞ యాగాదుల 
ననుష్ఠించారు. అప్పుడు సుదర్శనుడు ‘నా ఆజ్ఞచే మేఘాలు 
సకాలంలో వర్షించుగాక! వృక్షాలు ఫలించుగాక! పంటలు 
సమృద్ధిగా పండుగాక!’ అని అక్కడ నివసించే వారందరిని 
అనుగ్రహించి శ్రీవేకటాధీశుని కరకమలానికి సూర్యుని వలె 
ప్రకాశించాడు. 

దేవతలు అక్కడకు వచ్చి జగత్ప్రభువైన శ్రీహరిని 
స్తుత ించారు. పుష్పవర్షాన్ ని కురిపించారు. గంధర్వులు 
మధురంగా గానం చేశారు. ‘ప్రభూ! మీ దయవలన ఇక్కడ 
నివసించే వారికి ఉత్తమ బ్రాహ్మణత్వం సిద్ధించింది. దేశం 
సుభిక్షంగా ఉంది. ఇప్పుడిక పశ్చిమ దిక్కున చేయవలసిన 
పని కొంత ఉంది’ అని విన్నవించి దేవతలందరు స్వర్గా నికి 
వెళ్ళిపోయారు. 

మాయమైపోతారు. అది వాల్మీకి మహర్షి పాత్ర చిత్రీకరణ. 
ఆదికవి శిల్ప చాతుర్యం.  ప్రస్తు తం నాసిక్‌ ప్రాంతంలో 
పంచవటి  వుంది. శూర్పణఖ ముక్కు, చెవులు అక్కడే 
కోయబడ్డా యి. అందుకే నాసిక్‌ అని పిలవబడుతోంది. అక్కడ 
ఒక గుహ కూడా వుంది. అద్భుతంగా వుంది. అక్కడే సీతని 
వుంచాడు, లక్ష్మణుడు. బయట రక్షణగా వున్నాడు సౌమిత్రి. 
ఆ గుహ గోదావరి ఒడ్డు న వుంది. 

అకంపనుడు:
పంచవటిలో సంకుల సమరం జరిగింది. చూసాడు 

అకంపనుడు. తప్పించుకున్నాడు. అతడు గూఢచారి 
అన్నారు కొందరు వ్యాఖ్యాతలు. ఆ మాట వాల్మీకి చెప్పలేదు. 
లంకకు పరుగులు తీసాడు. రావణుని సమీపించాడు. తను 
చూసింది చెప్పాడు. జనస్థా నంలో ఒక్కడు మిగల్లేదన్నాడు. 
విన్నాడు దశగ్రీవుడు. కోపంతో కంపించాడు. కన్నులు 
చింతనిప్పులైనాయి. ‘‘నాకు అప్రియంగవించింది ఎవరు? 
ఇంద్రుడా, కుబేరుడా ఆఖరికి విష్ణు వా, ఎవరైనా సరే 
చంపేస్తా ను. నేను యమునికే యముణ్ణి. మనవాళ్లని 

చంపిందెవరు?’’ వివరాలడిగాడు రావణుడు. 
మొదట భయపడ్డా డు అకంపనుడు. అభయమిచ్చాడు 

లంకేశ్వరుడు. చెబుతున్నాడు ` దశరథపుత్రులు 
రామలక్ష్మణులు. రాముడు ఒక్కడే సర్వనాశనం చేసాడు. 
జనస్థా నంలో ఒక్కడు మిగల్లేదు. ఆ రాముడు మహా తేజస్వి. 
ధనుర్ధరుల్లో  శ్రేష్ఠు డు. దివ్యాస్త్ర శక్తి సంపన్నుడు. వాని 
తమ్ముడు లక్ష్మణుడు, బలవంతుడు. సాహసవంతుడు. 
అగ్నికి వాయువు తోడైతే ఎలా వుంటుందో, అలా రామునికి 
లక్ష్మణుడు తోడు. ఇద్దరూ మనవాళ్ళని హతం గావిస్తా రు. 
రణరంగంలో ఎటు చూసినా నాకు రాముడే కనిపించాడు’’

అకంపనుని మాట పూర్తి అయ్యిందో లేదో, లేచాడు 
దశగ్రీవుడు. ‘‘ఇప్పుడే జనస్థా నం వెళ్తా ను. అన్నదమ్ములిద్దర్ని 
అంతం చేస్తా ను’’ ` అది రావణుని కోపోద్రేకం. 

‘రాజా ఆగు’ ` మెల్లగా అన్నాడు అకంపనుడు. ‘రాముడు 
కోపిస్తే దేవాసురులు నిలవలేరు. సముద్రంలో మునిగే 
భూమిని వుద్ధరిస్తా డు. లోకాల్ని సముద్రంలో ముంచేస్తా డు. 
ఆ సముద్రాన్ని ఇంకింపచేస్తా డు. సర్వభూతకోటిని లయం 
చేస్తా డు. మళ్లీ సృష్టిస్తా డు. అది రాముని శక్తిసామర్థ్ యాలు. 

ధారావాహికం

గత సంచిక తరువాయి

‘‘నహిరమో శక్యో జేతుం త్వయా యుధి’’
రాముణ్ణి యుద్ధంలో జయించలేవు, అది నీకు అసాధ్యం. 

అంతటి చక్కని చుక్క అప్సరసల్లో  లేరు. దానవయువతుల్లో  
లేరు. గంధర్వాంగనల్లో  లేరు. సీతంటే రామునికి ప్రాణం. 
ఏదో వుపాయంతో రాముణ్ణి వంచించు. సీతను అపహరించు, 
రాముడు కాముకుడు. సీత విరహం సహించలేడు. ప్రాణాలు 
విడిచేస్తా డు! రాముడు నారాయణుడని తెలిసిన వారిలో 
అకంపనుడొకడని అంటారు పెద్దలు.

మొదటి సారి విన్నాడు రావణుడు. అకంపనుని ఉపాయం 
నచ్చింది. మరునాడు వుదయం. కంచర గాడిదలు పూన్చిన 
రథం అది. ఎక్కాడు దశగ్రీవుడు, మారీచుని ఆశ్రమం 
చేరాడు.

తాటక కొడుకు మారీచుడు. రావణుని ఆహ్వానించాడు. 
ఆర్ఘ్యమిచ్చాడు, పాద్యమిచ్చాడు. ఆసనం చూపాడు. 
భక్ష్యభోజ్యాదులర్పించాడు. పూజించాడు. ‘ఊరక రారు 
మహాత్ములు’ అని కారణమడిగాడు. 

‘‘జనస్థా నంలో ఖరదూషణాదులు అజేయులు. వారితో 
పద్నాలుగు వేల రాక్షసులున్నారు. అందరినీ చంపాడు 
రాముడు. అందుకు ప్రతిక్రియ ఆలోచించు. రాముని భార్యని 
అపహరించాలి. నీ సాయం కావాలి’’ ` క్లు ప్తంగా చెప్పాడు 
రావణుడు.

విన్నాడు మారీచుడు. అంటున్నాడు. ‘‘రాక్షసేంద్రా సీత 
నెత్తుకు రా ̀  అని చెప్పిన వాడెవడు? పైకి మిత్రుడు వాడు. లోపల 
శత్రువు. అటు మెప్పు పొందాడు, ఇటు కీడు తలపెట్టా డు. 
వాడిది దుర్భుద్ధి. దాన్ని నీ తలకు ఎత్తుకున్నావెం దుకు? 
వాడు నిన్ను పెడదారి పట్టిస్తున్నా డు. ప్రభు, నా మాట విను, 
రాముని జోలికి పోవద్దు . లంకకువెళ్ళిపో, అక్కడ నీ భార్యలతో 
సుఖించు, ఇక్కడ రాముడు తన భార్యతో సుఖిస్తా డు. అంతే, 
రాముని మాత్రం కవ్వించకు’’. 

అంతే మారు మాట్లా డలేదు రావణుడు. లంకకు 
వెళ్ళిపోయాడు. 

ఒక పాత్రని పాఠకులకి పరిచయం చేస్తా డు వాల్మీకి. 
ఆ పాత్ర స్వరూప స్వభావాలు వర్ణిస్తా డు. అది వాల్మీకి 
రచనాశైలి. తొలిసారి అకంపనుని పరిచయం చేసాడు. 
అతడెవరో చెప్పలేదు. గూఢచారి అన్నారు వ్యాఖ్యాతలు. 
ఆమాటైనా చెప్పలేదు వాల్మీకి. జనస్థా నంలో ఒక సామాన్య 
రాక్షసుడు కాబోలు. తొలిసారి రావణునితో మాట్లా డాడు. 
దశగ్రీవుని పరిచయం చేయలేదు వాల్మీకి. అలాగే మారీచుని 
కోసం వెళ్లా డు రావణుడు. మారీచుని పరిచయం చేయలుదు. 
శూర్పణఖ వచ్చింది. అపుడు రావణుని వర్ణించాడు. 
రెండోసారి మారీచుని దగ్గరకి వెళ్లినపుడు ` మారీచుని 
వర్ణించాడు. 

శూర్పణఖ ఆకాశమార్గంలో లంక చేరింది. రావణుని 
చెల్లెలు ఆమె. ఎక్కడికైనా వెడుతుంది. ఎవరితోనైనా 
మాట్లా డుతుంది. ఆమె స్వేచ్ఛా జీవి. అకంపనుడు లంక 
చేరాడు. ఎలా చేరాడో చెప్పలేదు. అతడు రావణుని 
దర్శించగలడా? అంత స్వేచ్ఛ,అధికారం,అవకాశం 
వుందా అతనికి. రావణుని ముందు `శత్రువు (రాముని) 
బలపరాక్రమాలు పొగడగలడా? అవి  వినే ఓపిక రావణునికి 
ఉంటుందా? సీతను అపహరించు ` అనే ఉపాయం చెప్పగల 
నీతిజ్ఞు డా అకంపనుడు. అలా ఎన్నో ప్రశ్నలు వుదయిస్తా యి. 
అరణ్యకాండంలోని 31 సర్గ మొత్తం ప్రక్షిప్తం అనాలి. 

మొదటిసారి మారీచుని కలిసాడు రావణుడు. అతని 
హితవచనాలు కేవలం 8 శ్లో కాలు. రెండోసారి మారీచుని 
హితోపదేశం ఆరు సర్గలు (రావణ మారీచుల సంభాషణలతో) 
మొత్తం 17 శ్లో కాలు. రావణుడు సకల విద్యాపారంగతుడు. 
సర్వ శాస్త్రవేత్త, రాజనీజ్ఞు డు. ఒక కార్యం కోసం రెండుసార్లు  
మారీచుని కలుస్తా డా? సాయపడమంటాడా? వాల్మీకి మహర్షి 
రచన ` ఔచిత్యానికి పెట్టింది పేరు. పాఠక మహాశయులు 
గమనించగలరు. 

సందర్భం వచ్చింది. మరో ప్రశ్న. రావణునికి పది 

తలలు, ఇరవై చేతులు వున్నాయా? దశాననుడు దశాస్యుడు 
దశగ్రీవుడు ` అని వాల్మీకి ప్రయోగించాడు. కోపం 
వచ్చినప్పుడు పది తలలు ఇరవై చేతులు వస్తా యి. అవి మాయా 
కల్పితాలు. వాస్తవానికి రావణునికి ఒక తల రెండు చేతులు. 
సీతాన్వేషణలో హనుమంతుడు రావణ మందిరం చేరాడు. 
అపుడు రావణుడు నిద్రిస్తున్నా డు. ఒక తల రెండు చేతులను 
వర్ణించాడు వాల్మీకి. సీతాపహరణ సమయంలో రావణుడు 
సన్న్యాసి వేషంలో వుంటాడు. అపహరించే సమయంలో 
దశగ్రీవుడైనాడు. జటాయువుతో యుద్దం చేసేటపుడు ` పది 
తలలు, ఇరవై చేతులు కలవాడైనాడు. యుద్ద రంగంలో 
దశాననుడైనాడు. చనిపోయే సమయంలో ఒక తల రెండు 
చేతులే వున్నాయి అతనికి. మారీచుడు చనిపోయేటప్పుడు 
నిజరూపంతో చచ్చాడు. పది తలలు, ఇరవై చేతులు 
కొద్దికాలం వుంటాయి. మళ్లీ మాయమైపోతాయి. 

రావణుడు- గుణగణాలు:
అటు అకంపనుడు వెళ్లా డు. కాసేపటికి శూర్పణఖ 

వచ్చింది. అది పుష్పక విమానంలో అగ్రభాగంలో 
రాజ భవనం, బంగారు సింహాసనం మీద రావణుడు. 
అగ్నిహోత్రంలా తేజరిల్లి వున్నాడు. అతడు లోక కంటకుడు. 
దేవతలకు, గంధర్వులకు నానా విధ భూతాలకు మహర్షు లకు 
జయింప వీలుకానివాడు. వారి పట్ల నోరు తెరిచిన యమునిలా 

వున్నాడు. యుద్ధంలో ఇంద్రుడు కొట్టా డు. అతని దేహంలో 
వజ్రాయుధపు గాట్లున్నా యి. ఐరావతం కుమ్మింది. దంతపు 
దెబ్బలు తగిలాయి. అవి కాయలు కట్టా యి. విష్ణు  చక్రపు 
గుర్తు లున్నాయి. 

వింశద్భుజం దశగ్రీవం దర్శనీయ పరిచ్ఛదమ్‌।
విశాల వక్షం వీరం రాజలక్షణశోభితమ్‌॥
ఇరవై చేతులు పది తలలు విశాల వక్షఃస్థలం, 

చూడతగినవాడు, వీరుడు, రాజలక్షణ శోభితుడు రావణుడు. 
రత్నాలు, వైఢూర్యాలు పొదిగిన ఆభరణాలు మేలిమి 
బంగారు కుండలాలు పొడగాఇ చేతులు తెల్లని పలువరుస, 
విశాల ముఖం, కొండంత ఎత్తు  ` లంకేశ్వరుడు. 

మహా పర్వతాల్ని విసిరి వేయగలడు. యజ్ఞ యాగాలు 
భగ్నం చేసేవాడు. పర భార్యల్ని చెరచేవాడు. భోగవతిలోని 
వాసుకిని జయించినవాడు. అలకాపురంలో కుబేరుని 
పుష్పక విమానం చైత్రరథం (వనం) వశపరచుకున్నవాడు. 
దేవేంద్రుని నందవనం ఆక్రమించిన వాడు. ఇతర వుద్యాన 
వనాల్ని ధ్వంసం చేసినవాడు. సూర్యచంద్రుల్ని సైగలతో 
అదుపు చేసేవాడు. దేవ గంధర్వ పిశాచపక్షి సర్పాల వల్ల 
చావు లేనివాడు, అది బ్రహ్మ వరం. పౌలస్త్య వంశజుడు. సకల 
ఐశ్వర్య సంపన్నుడు. నిండు సభలో వున్నాడు రావణుడు.

ఆ సమయంలో వచ్చింద శూర్పణఖ. చూసింది 
దశగ్రీవుణ్ణి. అతడేం మాట్లా డలేదు. వాడి మౌనంతో 

కోపించింది అంటోంది ఇలా.
రాజ లక్షణాలు:
రావ ణా నీవు నిరంకుశడవు. కామ భోగాలే నీ లోకం. 

భోగ లాలసుల్ని ప్రజలు గౌరవించరు. వల్లకాట్లో  నిప్పులా 
చూస్తా రు. స్త్రీ లోలుడైన రాజుని ప్రజల్ని రక్షించని రాజుని 
పరిత్యజిస్తా రు. నీ మీద పగతో పెట్రేగి పోతున్నారు. 
ప్రతీకారం తీర్చుకోవాలని వున్నారు దేవతలు. అది తెలియదు 
నీకు. నీకు గూఢచారుల్లేరు. (అకంపనుడు గూడఛారి 
కాదని అర్థం) చపలచిత్తు డవు నీవు. వివేక శూన్యుడవు నీవు. 
శ్రద్ధా హీనుడవు నీవు. నీతిలేని మూర్ఖు డవు. మంత్రులు నీకంటే 
మూర్ఖు లు. అసమర్థు లు. దండకారణ్యం రాక్షస నివాసం. 
ఖరదూషణాధి పద్నాలుగు వేల యోధులు, అందరినీ ఒక్క 
రాముడు చంపాడు. జనస్థా నం తాపసుల వశమైంది. వారు 
నిర్భయులైనారు. 

ఏ రాజు క్రూరుడో ఏ రాజు సుఖాల్లో  కైపెక్కినవాడో ఏ 
రాజు అహంకారో ఏ రాజు కుత్సితుడో కష్టా లు వచ్చినపుడు 
` ఆ రాజుని ప్రజలు ఆదుకోరు. పైగా ఆత్మీయులే 
హతమారుస్తా రు. కర్తవ్య హీనుడైన రాజు ఆత్మస్తు తి పరుడైన 
రాజు అకారణంగా కోపించే రాజు ` రాజ్య భ్రష్టు డవుతాడు. 
గడ్డిపోచకంటే ` ఆ రాజు చులకనైపోతాడు.  ఎండు పుల్లలు 
మట్టి గడ్డలు చివరికి దుమ్ము కూడా ఒక్కోసారి పనికి వస్తా యి. 

అనుక్షణం జాగరూకుడైన రాజుని కృతజ్ఞు డైన రాజుని 
జితేంద్రియుడైన రాజుని ధర్మశీలుడైన రాజుని ప్రజలు 
కోరతారు. అతడే చిరకాలం వుండాలంటారు. రావణ మంచి 
రాజ లక్షణాలు లేవు నీలో. దేశ కాలాలకు స్పందించవు. 
నీకు నీ రాజ్యానికి ముప్పు ముంచుకు వస్తోం ది. ఆపదల 
పాలవుతావు పో....

అది సుదీర్ఘ పరుష ప్రసంగం. విన్నాడు రావణుడు. ఆత్మ 
పరిశీలన చేసుకున్నాడు, ఆలోచించాడు, అంటున్నాడు.

కశ్చరామః కథం వీర్య, కింరూపః కిం పరాక్రమః।
కిమర్థం దండకారణ్యం ప్రవిష్టః సుదురా సదమ్‌॥
ఎవడా రాముడు? వాడెంత వీరుడు? వాడి రూపు రేఖలు 

ఎలా వుంటాయి? వాడి బల పరాక్రమాలెంత? చొరరానిది 
దండకారణ్యం, ఎందుకోసం వచ్చాడు? ఎలా వచ్చాడు? 
వాడి ఆయుధాలెలా వున్నాయి? నీ  ముక్కూ, చెవులు కోసిన 
వాడెవడు? ` వివరంగా చెప్పు. 

రాముడెవరు ` అని అడిగితే చాలు ` రాముని 
పుట్టు పూర్వోత్తరాలు వర్ణిస్తా డు వాల్మీకి. అతని కళ్యాణ 
గుణాలు వర్ణిస్తా డు. ఎంత వర్ణించినా ఎన్నిసార్లు  వర్ణించినా 
ఆ మహర్షికి తనివి తీరలేదు. రామకథ ఎన్ని సార్లు  విన్నా 

ఎన్ని సార్లు  శ్రీరామాయణం చదివినా విసుగు పుట్టదు. అది 
ఆదికవి రచనా వైశిష్ట్యం. అది రామనామ మహిమ. 

రాముణ్ణి వర్ణించింది శూర్పణఖ. అతని బల పరాక్రమాలు 
వర్ణించింది. అతని బాణ ప్రయోగం వర్ణించింది. ఒకే 
ఒక్కడు పద్నాలుగు వేల మందిని ` మన రాక్షస యోధుల్ని 
` అదీ మూడు గడియల్లో  హతమార్చాడు. ఎపుడో ఋషులకి 
అభయమిచ్చాడు. దాన్ని  నెరవేర్చాడట. ఇపుడు దండక 
మునుల నివాసమైంది. రాముడు అవమానించలేదు నన్ను, 
అతడు మహావీరుడు, తేజోవంతుడు. సద్గు ణవంతుడు. 
పరాక్రమశాలి. లక్ష్మణుడు రాముని తమ్ముడు. అతడు 
రామదాసుడు. రామునికి కుడి భుజం. రామునికి బహిః 
ప్రాణం.

రెచ్చగొట్టు ట: 
రాముని భార్య సీత. చంద్రముఖి, విశాలాక్షి, 

అపూరూపవతి, బంగారు మేని ఛాయ, అందమైన 
ముక్కు. నాజూకైన నడుం, వనదేవతలా వుంటుంది. 
అపర లక్ష్మీదేవిలా వుంటుంది. అంతటి అందాల భామ ఈ 
భూలోకంలో వుండదు. నేనూ చూడలేదు. రామునికి సీత 
అంటే ప్రాణం. అపారమైన ప్రేమ. ఆమెని భార్యగా పొందిన 
వాడి అదృష్టమే అదృష్టం. ఆమె కౌగిలి పొందిన వాడి 
భ్యామే భాగ్యం. ఆమెను పొందిన భర్తే ` నిజమైన మగాడు. 
లోకాలన్నింట్లోకి  పురుషోత్తముడు వాడే. సర్వశ్రేష్ఠు డు వాడే. 

ఆ చక్కని చుక్క ఆ సీత నీకు భార్యగా తగింది. ఆమెకు 
భర్తగా తగినవాడవు నీవే. ఆ ఒప్పుల కుప్పను వయ్యారి 
భామని నీకు భార్యని చేద్దా మనుకున్నాను. ఇక్కడికి 
తీసుకురావాలనుకున్నాను. క్రూరుడు లక్ష్మణుడు నా ముక్కు 
చెవులు కోసాడు. వికృత రూపిని చేసాడు. 

ఆ వైదేహిని చూస్తే చాలు ` నీవు మన్మధ బాణానికి 
లొంగిపోతావు. ఆమె నీకు భార్యగా కావాలా వద్దా . కావాలంటే 
ముందడుగు వేయ్‌. రామలక్ష్మణులని వధించు. అపుడు సీత 
అనాథ అవుతుంది. నీవు నాథుడవు ఔతావు. సర్వ భోగాలను 
భవించు. రాక్షసేశ్వరా వింటున్నావా? నా సలహా నచ్చిందా? 
అయితే చెప్పింది చెయ్‌. బలపరాక్రమాలు బేరీజు వేసుకో. 
బలాత్కారంగా సీతని ఎత్తుకు ని రా. ఖర దూషణాదుల 
ఆత్మలకి శాంతి చేకూర్చు. ఏం చేస్తా వో నీ ఇష్టం. 

మారీచుని ఆశ్రమం:
సభను చాలించాడు రాక్షసేశ్వరుడు. అంతఃపురం 

చేరాడు. ఆలోచించాడు. సీతాపహరణం నిర్ణయించాడు. 
అవి కంచర గాడిదలు. పిశాచ ఆకారంలో వున్నాయి. అవి 
రథానికి కట్టబడ్డా యి. రథమెక్కారు  రావణుడు. సముద్ర 

తీరాన వెళ్లిం ది రథం. మారీచుని ఆశ్రమం ఆ ప్రాంతం ` 
ప్రస్తు తం మారిషస్‌ గా పిలువబడుతోంది. ఆ వైపు దారిని 30 
శ్లో కాల్లో  వర్ణించాడు వాల్మీకి. సముద్రం దాటాడు. ఆవలి తీరం 
చేరాడు. ఆశ్రమం చూసాడు. రమ్యంగా వుంది. ప్రశాంతంగా 
వుంది. పవిత్రంగా వుంది. 

తత్ర కృష్ణా జినం జటావల్కల ధారిణమ్‌।
దదర్శ నియతాహారం మారీచం నామ రాక్షసమ్‌॥
(మొదటి సారి రావణుడు వచ్చినపుడు ఇలా వర్ణించలేదు. 

పరిచయమూ చేయలేదు) 
నల్లజింక చర్మం ధరించాడు. నార చీరలు కట్టా డు. 

జటాధారి. నియతాహారం. ఎవరంటే మారీచుడు ` అనే 
రాక్షసుడు. చూసాడు రావణుడు. 

మారీచుడూ చూసాడు. రాక్షసేంద్రునికి స్వాగతం 
పలికాడు. పూజించాడు. అన్న పానీయాలు సమర్పించాడు. 
యోగక్షేమాలడిగాడు. ‘‘ఒంటరిగా వచ్చావు, ఏమిటి 
విశేషం’’ అడిగాడు. 

బదులిస్తున్నా డు రావణుడు. ‘‘జనస్థా నం మనదే. అది 
ఖరదూషణలకు పెట్టని కోట. పధ్నాలుగు వేల మంది 
రాక్షసులున్నారు. అందరూ శూరులే. అందరినీ ఒక్క 
మానవుడు సంహరించాడు. వాడే రాముడు. దూషణుడు 
చచ్చాడు. త్రిశిరుడు చచ్చాడు. ఖరుడూ చచ్చాడు. తండ్రి చేత 
తరిమివేయబడ్డా డు రాముడు. భార్యతో తమ్మునితో వచ్చాడు. 

ఆ రాముడు దుశ్శీలుడు. క్రూరుడు, కఠినుడు, మూర్ఖు డు. 
తనే బలవంతుడనుకున్నాడు. ధర్మాన్ని త్యజించాడు. 

సకల ప్రాణులకు హానిచేసేవాడు. (ఆలోచిస్తే ఈ గుణాలు 
నిందాస్తు తిని తలపిస్తున్నా యి) నా చెల్లెలు శూర్పణఖ 
తెల్సుగా. ఆ కారణంగా ఆమె ముక్కు చెవులు కోయించాడు. 

అందుకు ప్రతీకారం తలపెట్టా ను. 
దురాలోచన:
రాముని భార్య సీత. దేవకన్యలా వుంటుందిట. 

ఆమెను ఎత్తుకు పోవాలి. దానికి నీ సాయం 
కావాలి. అందుకే వచ్చాను. మారీచా! నీవు 
మాయా విశారదుడవు, ఉపాయశాలి. 
మహావీరుడు,సమర్థు డవు నీవేం చేయాలో 
చెబుతాను, విను. 

బంగారు జింకగా మారాలి. నీ వంటి మీద తెల్లని 
చుక్కలుండాలి. తళతళ మెరుస్తుం డాలి. చిత్రాతి 
చిత్రంగా వుండాలి. రాముని ఆశ్రమం దగ్గిరకి పో. 
అక్కడ తిరుగుతూ వుండాలి. సీతకు కనపడాలి. 
నిన్ను చూస్తుం దామె. మోజు పడుతుంది. 

రాముణ్ణి అడుగుతుంది. జింకని తెచ్చి పెట్టు  అంటుంది. 
రామలక్ష్మణులు సరే అంటారు. నీ వెంట పడతారు. నీవు 
దూరంగా పోవాలి. అపుడు సీత ఒంటరిగా వుంటుంది. నేను 
అపహరిస్తా ను. అది తెలుస్తుం ది రామునికి. భార్యావియోగం 
సహించలేడు. కృంగిపోతాడు. కృశించి పోతాడు. అపుడు 
రాముణ్ణి చంపేస్తా ను. 

సీతమ్మ ఎలా ఎత్తుకు పోతాడంటే ` రావణుడు ఒక 
వుదాహరణ చెప్పాడు. చంద్రుణ్ణి రాహువు పట్టినట్లు  
అపహరిస్తా నన్నాడు. గ్రహణం ఎక్కువ కాలం వుండదు. 
పోతుంది. మళ్ళీ చంద్రుడు ప్రకాశిస్తా డు. సీతనెత్తు కెళ్తా డు. 
లంకలో కొంతకాలం వుంటుంది. రాముడొస్తా డు, 
రావణుని చంపేస్తా డు. మైథిలి మళ్ళీ రాఘవుణ్ణి చేరుతుంది. 
సీతాపహరణం రావణ వినాశనం కొరకే. ఆ వుపమానం వాడి 
నోట చెప్పించాడు వాల్మీకి. అది వాల్మీకి రచనా చమక్కృతి. 

తస్యరామకథాం శ్రుత్వా మారీచస్య మహాత్మన:
రాముని పేరు విన్నాడు మారీచుడు. భయంతో 

వణికి పోయాడు. ముఖం వాడిపోయింది. పెదాలు 
తడారిపోయాయి. నాలుకతో పెదాలు తడుపుకున్నాడు. 
రెప్పలార్పలేదు. గుడ్లప్పగించాడు. చచ్చిన వాడిలా 
అయిపోయాడు. ఆర్తు డైనాడు. చూసాడు రావణుని. 

ఇక్కడ మారీచుణ్ణి మహాత్ముడన్నాడు వాల్మీకి. రాక్షసుడు 
దుష్టు డు, విశ్వామిత్ర యాగం ధ్వంసం చేయాలని వచ్చాడు. 
వాడు మహాత్ముడా? అని ప్రశ్న. 

రామబాణం దెబ్బ తిన్నాడు. కొంత కాలానికి 
మారిపోయాడు. మునివృత్తి అవలంబించి వున్నాడు. 
ఆ రాక్షసుని హితోపదేశం వింటే ` వాడు మహాత్ముడని 
తెలుస్తుం ది. 

హితోపదేశం:
రామ పరాక్రమం తెలిసినవాడు మారీచుడు. అందుకే 

భయపడ్డా డు. విషణ్ణు డైనాడు. అటు రావణునికి ఇటు తనకు 
మేలు కలుగాలి కదా. అందుకు చేతులు జోడిరచాడు. 
చెబుతున్నాడు. 

సులభాః పురుషా రాజన్‌। సతతం ప్రియవాచినః।
అప్రియస్యతు పథ్యస్య వక్తా  శ్రోతాచ దుర్లభః॥
(ఇది శ్రీరామాయణ రత్నాకరంలో మరొక రత్నం)
రాజా! ఇచ్చకపు మాటలు చెప్పేవాళ్లు  ` వినేవాళ్లు  

కోకొల్లలు. ఎక్కడ పడితే అక్కడ ఎపుడు పడితే అపుడు 
దొరుకుతారు వాళ్లు . రోగికి పథ్యం ఎలాగో వారి మాటలు 
అప్రియంగా ` మున్ముందు మేలు జరుగుతుంది. అలాంటి 
మాటలు చెప్పేవాళ్లు  అరుదు. వినేవాళ్లూ  అరుదు. 

నేను చెబితే నమ్మవూ, నన్ను కూడా నమ్మవు. కాని ఇది 
నిజం. రాముడు సద్గు ణ నిధి. బలశాలి. పరాక్రమశాలి, 
ఇంద్రవరుణులంతటి వాడు. నీవు చపలుడవు. నిరంకుశడవు. 

నీకు గూఢచారుల్లేరు. నీ ప్రాణాలు తీయడానికే సీత 
పుట్టిందేమో. సీతని అపహరిస్తే ̀  ఈ భూమ్మీద ఒక్క రాక్షసుడు 
వుండడు. అది లంకకు చేటు. నీకూ చేటు. ఇది నిజం.

కామాతురుడు దుశ్శీలుడు. పాపకర్ముడు. చిత్తం 
వచ్చినట్లు  ప్రవర్తించేవాడు. రాజైనా సరే నాశనమైపోతాడు. 
తనొక్కడే కాదు, తన బంధుమిత్రుల్ని ప్రజల్ని నాశనం 
చేస్తా డు.

రాముడు ధర్మాత్ముడు సర్వప్రాణిహితుడు తండ్రి మాట 
కోసం పినతల్లి ప్రియంకోసం రాజ్యం త్యజించాడు. భోగాలు 
వదిలేసాడు. దండకంలో ప్రవేశించాడు. అలా రాముని 
కళ్యాణగుణాల్ని వర్ణించాడు. అవి 14 శ్లో కాలు. రాజా నీవు 
వినింది నీవు చెప్పింది అంతా అబద్ధం. 

రామో విగ్రహవాన్‌ ధర్మః సాధుః సత్య పరాక్రమః
మూర్తీభవించిన ధర్మమే రాముడు. అతడు పరమ 

సాధువు. అసమాన పరాక్రమశాలి. దేవతలకు ఇంద్రునిలా 
సర్వలోకాలకు ప్రభువు. � (సశేషం)

శ్రీవారి ఊర ్ధ్వ పుండ్రాలు
– శ్రీమతి వెలమకన్ని పద్మావతి

ప్రతి  శుక్రవారం నాడు అభిషేకానంతరం 
మూలమూర్తికి ఊర్ధ్వ పుండ్రాలు సమర్పిస్తా రు. వాడుక 
భాషలో నామాలు అలంకరణ అన్నమాట! దీనినే 
‘తిరుమణికాప్పు’ అంటారు. వారంలో ఒకసారి అంటే 
శుక్రవారం అభిషేకం పూర్తయిన తర్వాత జరిగే ఈ 
నామాలంకరణను మళ్ళీ గురువారం నాడు మాత్రమే 
సడలిస్తా రు! గురువారం నాడు నామాన్ని బాగా తగ్గించడం 
వల్ల శ్రీవారి నేత్రాలు పెద్దవిగా స్పష్టంగా కనబడుతాయి! 
అందువలనే గురువారం ‘నేత్ర దర్శనం’ అవుతుంది!.

బ్రహ్మోత్సవాల సమయంలో ఈ నామం సమర్పణ 
రెట్టింపుగా వుంటుంది! అంటే మామూలు రోజుల్లో  
16 తులాల పచ్చ కర్పూరం, 11/2 తులాల కస్తూరి ని 
నామాల సమర్పణకు వినియోగిస్తా రు. కానీ బ్రహ్మోత్సవాల 
ముందుగా వచ్చే శుక్రవారం నాడు, బ్రహ్మోత్సవాలలో వచ్చే 
శుక్రవారాల్లో నూ, బ్రహ్మోత్సవాల ముగింపు తర్వాత వచ్చే 
శుక్రవారం నాడు నామాల సమర్పణకు 32 తులాల పచ్చ 
కర్పూరాన్ని, 3 తులాల కస్తూరి ని వినియోగిస్తా రు! అంటే 
ఇది సాధారణ వినియోగానికి రెట్టింపు అన్నమాట! 

నామాల దిద్దు బాటు మామూలు రోజులలోకంటె 

ఈ శుక్రవారాలలో రెట్టింపుగా వుంటుంది! అందుకే 
బ్రహ్మోత్సవాలలో `ముందుగా ` మధ్యలో ` ముగింపు 
తర్వాత వచ్చే శుక్రవారాలను ‘‘రెట్టింపు వారాలు’’ అనీ, 
‘‘రెట్ట శుక్రవారాల’’ని ` తిరుమల సంప్రదాయ పరిభాషలో 
పేర్కొంటారు!

తిరుమలలో స్వామివారి మూల మూర్తికి సమర్పింపబడే 
నామం వైఖానస ఆగమ సంప్రదాయం ప్రకారంగా నాసికా 
మూలం నుండి ప్రారంభింపబడి పాలభాగం వరకు 
పొడిగింపబడి అలంకరించబడుతుంది!

‘‘నాసికా మూల మారభ్య రేఖా ద్వితీయ సంయుతమ్‌ 
ధారయేత్‌ ఊర్ధ్వ పుండ్రం హరేః ఫాల తలే శుభే’’

శ్రీ వేంకటేశ సహస్ర నామావళి
సేకరణ : కె.వి.రాఘవాచార్యులు

గత సంచిక తరువాయి

194. ఉదన్వత్తీరగాయ నమః
ఉదన్వంతము అనగా సముద్రము. రాముడు వానర సేనతో లంకకు పోవుటకై 

దక్షిణ సముద్ర తీరము చేరినాడు.
సముద్ర తీరమును చేరిన రామునిగ అవతరించిన విష్ణు దేవుని అర్చామూర్తి 

యగు వేంకటేశునకు నమస్కారము.

195. శూరాయ నమః
శూరుడు అనగా యుద్ధమునకు భయపడని పరాక్రమంతుడు. జయశీలుడు 

రాముడు.
శూరుడైన రామునిగ అవతరించిన విష్ణు దేవుని అర్చామూర్తి యగు 

వేంకటేశునకు నమస్కారము.

196. విభీషణ వరప్రదాయ నమః
రాముడు విభీషణునకు శరణము (రక్షణ) ఇచ్చి రావణ సంహారము పిదప 

అతనిని లంకా రాజ్యమునకు రాజుగ చేయుదునని వరమును ఇచ్చినాడు.
విభీషణ వరప్రదాత యగు రామునిగ అవతరించిన విష్ణు దేవుని అర్చామూర్తి 

యగు వేంకటేశునకు నమస్కారము.

197. సేతు కృతే నమః
రాముడు వానర సేనతో లంకకు వెళ్ళుటకు దక్షిణ సముద్రముపై వారథి నిర్మించి 

అసాధ్యమైన, దుష్కరమైన కార్యము చేసినాడు. ఆ రామ వారథి దక్షిణ సముద్రమున 
రామేశ్వరము దగ్గర రామసేతువు పేరుతో నీటిలో మునిగి కనిపించుచున్నది. 
రామేశ్వరము ధనుష్కోటి నుండి లంక యొక్క మన్నారు ద్వీపమునకు 50 కి.మీ 
పొడవున నిర్మించబడి యున్నది.

సముద్రముపై వారథి నిర్మించిన రామునిగ అవతరించిన విష్ణు దేవుని 
అర్చామూర్తి యగు వేంకటేశునకు నమస్కారము.

ఇది త్రేతాయుగము నాటి నిర్మాణము. ఈ సేతు నిర్మాణం తరువాత ద్వాపర 
యుగము, కలి యుగములో నేటికి 2017-18 సంవత్సరమునకు 5118 
సంవత్సరములు గడిచినవి. వాల్మీకి రామాయణము ననుసరించి ఈ రామసేతు 
నిర్మాణం జరిగి 2018 నాటికి సుమారు 18,18,181 సంవత్సరములు 
రామాయణము త్రేతాయుగములో నాల్గవభాగమున జరిగింది. తర్వాత 
ద్వాపర యుగము జరిగి, కలియుగములో 27 మహాయుగము జరిగి 28వ 
మహాయుగములో కృత, త్రేత, ద్వాపర యుగములు జరిగి కలియుగము 

జరుగుచున్నది. ఈ రామసేతువు సముద్రముపై నీళ్ళలో తేలుతూ ఉండేది. క్రీ.శ. 
1480 సంవత్సరములో సంభవించిన తుఫాను కారణముగా నీట మునిగి 
కనిపించుచున్నది.

ఈ రామ సేతువు యొక్క వర్ణ చిత్రపటము క్రీ.శ. 1747 లో తయారు 
చేయబడింది. ఇది తంజావూరు సరస్వతీ మహల్ గ్రంథాలయంలో ఉంది.

‘‘నలశ్చక్రే మహాసేతుం మధ్యే నదనదీపతేః’’ – రామా – యుద్ధ – 22-61
నలుడు వానరులలో శ్రేష్ఠు డు. విశ్వకర్మ కుమారుడు సముద్ర మధ్యమందు 

గొప్ప సేతువును 5 రోజులలో కట్టెను. 
‘‘స నలేన కృతః సేతుః సాగరే మకరాలయే
శుశుభే సుభగః శ్రీమాన్ స్వాతీపథ ఇవాంబరే’’
-రామా – యుద్ధ – 22 – 72 శ్లో కము
మొసళ్ళకు నివాస స్థా నమైన దక్షిణ సముద్రము మీద నలుడు నిర్మించిన 

అందమైన, శోభాయుక్తమైన ఆ సేతువు ఆకాశమునందు కనబడు నక్షత్ర మార్గము 
వలె (పాల పుంత వలె) కనబడెను.

నలుడు నిర్మించిన సేతువు పది యోజనముల వెడల్పు, నూరు యోజనముల 
పొడవు ఉండెను. (రామా – యుద్ధ – 22-74) యోజనము – ఆమడ, నాలుగు 
క్రోసుల దూరము, ఆ సేతువు సముద్రములో సీమంతము (పాపట) వలె ఉండెను. 
(రామా – యుద్ధ – 22-78) రామసేతువు రామావతారమునకు చిరంజీవి 
అయిన శాశ్వతమైన సాక్ష్యముగ ఉన్నది. 

198. దైత్యఘ్నే నమః 
రాక్షసులను (దితి పుత్రులను) అనేకులను సంహరించిన వీరాధి వీరుడు 

రాముడు.
రాక్షస సంహారము చేసిన రామునిగ అవతరించిన విష్ణు దేవుని అర్చామూర్తి 

యగు వేంకటేశునకు నమస్కారము.

199. ప్రాప్త లంకాయ నమః
రాముడు వానర సైన్యముతో లంకకు చేరుటకై సముద్రముపై వారథి నిర్మించి 

దానిపై నడిచి లంకను ససైన్యముగా చేరినాడు. 
రావణుని శిక్షించి, సీతను పొందుటకు లంకకు చేరిన రామునిగ అవతరించిన 

విష్ణు దేవుని అర్చామూర్తి యగు వేంకటేశునకు నమస్కారము.

200. అలంకారవతే నమః
రాముడు శౌర్య సౌశీల్యాది అలంకారములతో శోభిల్లు వాడు.
కళ్యాణ గుణాలంకారుడగు రామునిగ అవతరించిన విష్ణు దేవుని అర్చామూర్తి 

యగు వేంకటేశునకు నమస్కారము.

వినా వేంకటేశం న నాథో న నాథః
సదా వేంకటేశం స్మరామి స్మరామి

అన్ని నామాలూ నీవే అయిన
ఓ వేంకటేశా! నీకు నమస్కారము

శ్రీకృష్ణు ని పుట్టు క సందర్భంగా ఆ మహోన్నత మూర్తి 
తండ్రి అయిన వసుదేవుడు అనేక విధాలుగా స్తోత్రం  చేసి 
చివరగా ఇలా అంటాడు. 

శా॥ మింటన్‌ మ్రోగిన మ్రోత దాలిమిని 
		  లోమేంద్రింపమున్‌ నీవు నా
యింటం బుట్టె దవంచుఁ గంసుడు దొడిన్‌ 
		హింసిం  చె నీ యన్నలం

గంటం గూరుకుఁదేఁడు నీ యుదయ మాకారాజనుల్‌ సెప్పగా
బంటింపండెదురేఁగుదెంచు వడి నీపైనేఁడు సన్నద్ధ ుఁడై
పై పద్యం మహాభాగవతం దశమ స్కంధం పూర్వభాగం 

124 నంబరు కలది. 
ఆకాశవాణి కంసుని ధైర్యసాహసాలను మట్టి 

కరిపించింది. అప్పటి నుండి వాడు నీ సోదరులందరినీ 
సంహరించాడు. నీవు పుట్టా వని కారాగార కాపరులు 

దేవకీ దేవి శ్రీకృష్ణు ని
స్తు తించిన విధం

శ్రీ మదాంధ్ర  భాగవతం దశమ స్కంధం పూర్వ భాగం

– విద్వాన్‌ వల్లూ రు చిన్నయ్య
అజ్ఞానమనే జాడ్యాన్ని అందలమెక్కించే అవిద్యను అంతమొందించే జ్ఞాన ఔషధం లాంటిది, 

మత సామరస్యానికి మాతృక లాంటిది, భక్తజన జీవన సాఫల్యాన్ని జగతిలో వెలయించేది, 
ప్రతి పద్యాన్నీ ప్రతి గద్యాన్నీ విమలమైన వేద సార సంజీవనిగా తీర్చి దిద్దగలిగేది శ్రీమదాంధ్ర 
మహా భాగవతం. అందులో దశమ స్కంధం. పూర్వ భాగం ఆధారంగా దేవకీదేవి శ్రీకృష్ణుని 

స్తుతించిన విధం అనే వ్యాసం వ్రాయబడిండి. 

తెల్పిన తక్షణమే నిన్ను అంతమొందించుటకు సిద్దంగా 
ఉన్నాడని వసుదేవుడు కృష్ణు నితో అన్నాడు. తన భర్త అయిన 
వసుదేవుని పల్కులు వినిన దేవకీదేవి బాలుడగు కృష్ణు నివైపు 
తి లకించింది. ఆ బాలుడు మహా పురుష లక్షణాలతో 
అందమైన చూపులతో సుకుమారంగా కనిపిస్తున్నా డు. 
వసుదేవుని నోటి నుండి కంసుని మాట వినగానే మిక్కిలి 
భయభ్రాంతురాలయింది కానీ! ఆమె ముఖ కమలం నుండి 
చిరునవ్వు వెలువడిరది. బాలుడయిన ఆ దేవదేవుని వంక 
తిలకించి ఇలా విన్నపాలు వినిపించింది దేవకీదేవి. 

కృష్ణా ! దేవా! నీ తత్వం వర్ణనకు అతీతమైంది. అదే 
అన్నిటా నిండి నిబిడీకృతమై వేయి వెలుగులతో ప్రకాశిస్తూ  
ఉంటుంది. అది త్రిగుణాతీతమైంది. అది సర్వ క్రియా 
రూపమై సర్వోత్తమమై సదా ఉండగలుగుతుంది. నిత్యమైన 
ఆ తత్వాన్ని వేదాలు సర్వకాల సర్వావస్థలయందు ఘనంగా 
గానం చేస్తూ  ఉంటాయి. అన్నిటికి ఆధారంగా ఉండే ఏకీకృత 
జ్యోతి అదే! ఆ పరమ పవిత్రమైన ఆనంద స్వరూపమైన 
జ్యోతి నీవే! అవిద్య అనబడే మాయ సైతం నీ సంబంధమే. 
సర్వాన్ని నడిపించే సర్వేశ్వరుడవైన నిన్ను తెలిసికొని అనిశం 

ఆరాధించేవాడే వివేకవంతుడు. సర్వ శుభ లక్షణాంగి 
అయిన లక్ష్మీదేవికి భర్తవైన తమను చిత్తశుద్ధితో సేవించేవాడే 
భయాన్ని పారద్రోలగలడు. 

ఒంటి నిల్చి పురాణ యోగులు యోగ మార్గ నిరూఢులై 
కంటి మందురు కాని నిక్కమకాన రీ భవదాకృతిం
గంటి భద్రముఁగంటి మాంసపుఁగన్నులం గనఁబోల దీ
తొంటి రూపుఁ దొలంగఁబెట్టు ము తోయజేక్షణ! మ్రొక్కెదన్‌
– పై మత్తకోకిల అనే వృత్తము శ్రీమదాంధ్ర మహా భాగవతం 

దశమ స్కంధం పూర్వ భాగం 128
పూర్వ కాలం నుండి యోగి పుంగవులు యోగ మార్గంలో 

దివ్యమైన దీక్షతో సాధన చేసి తమను దర్శించామని 
అంటుంటారు. కానీ! నీవు అనుగ్రహించిన రూపం 
కాదు. ఇప్పుడు తమ అనుగ్రహంతో నిజమైన రూపన్ని 
నేను చూడగల్గా ను. ఇక నాకు భయం తొలగి పోయింది. 
నీ దివ్య రూపాన్ని చూచుటకు చాలా కష్టంగా ఉంది. నీ 
స్వస్వరూపాన్ని చాలించు నీ కిదే నమస్కారమని దేవకి ఆ 
కమలాక్షుడగు కృష్ణు నికి తెల్పింది. ఇంకా ఇలా అనింది. 

విలయ కాలమందు విశ్వంబు నీ పెద్ద 
కడుపులోన దాచు కడిమి మేటి 
నటుడ నీవు నేఁడు నా గర్భజుఁడవౌట
పరమ పురుష! వేదబంబు గాదె!
పై పద్యం ఆంధ్రమహా భాగవతం దశమ స్కంధం 

పూర్వభాగం 129వ పద్యం
సృష్టి సమస్తము ప్రళయంలో కలిసిపోయినప్పుడు 

సమస్త విశ్వాన్ని తన కడుపులో దాచుకొన్న సమర్థవంతమైన 
మహానటుడవు. అలాంటి పరమ పురుషుడవైన నీవు నాదగు 
గర్భాన జనించడం తమ మాయా ప్రభావానికి తగిన 
తార్కాణం.

నలిన లోచన! నీవు నిక్కము నాకుఁబుట్టె దవంచు, నీ
ఖలుడు గంసుఁడు పెద్దకాలము కారయింట నడంచె, దు
ర్మలిన చిత్తు ని నాజ్ఞ సేయుము మమ్ముఁగావు ముభీతులన్‌
నులుసు లేక ఫలించె నోఁచిన నోములెల్లను నీవయై
` పై తరల పద్యం ఆంధ్ర మహా భాగవతం దశమ స్కంధం 

పూర్వభాగం 130 పద్యం
కృష్ణా ! పద్మ దళముల వంటి చిక్కని మరియు చక్కని 

నేత్రములు గల్గిన నీవు నా గర్భం నుండి ఉద్భవిస్తున్నా వని 
విని, దుర్మార్గవృత్తిగల కంసుడు మా దంపతులను ఈ 
కారాగృహంలో బంధించి భరింపరాని బాధకు గురిచేశాడు. 
ఆ దుష్టు ని శిక్షించి మమ్ము రక్షించు మా నోముల పంటవు 
నీవు అని పరిపరి విధాలుగా బ్రతిమాలుకొన్నది దేవకీ మాత. 

సప్తగిరుల సమారోహమైన 
తిరుమలక్షేత్రం లోని ఏడవ 

శిఖరం ‘‘వేంకటాద్రి’’ పై నెలకొన్న 
ఆనందనిలయంలోశ్రీనివాసుడు 

కొలువై ఉన్నాడు.
తిరుమలకు నడక మార్గా లు:
తిరుమలక్షేత్రం చేరుకోడానికి అనాదిగా నాలుగు 

ముఖ్యమైన మార్గా లున్నాయి:
1) 	 చిత్తూ రు జిల్లా లో ప్రసిద్ధ పర్యాటక 

స్థలమైన తలకోన నుండి అరణ్యమార్గంలో దాదాపు 
నలభై కిలోమీటర్లు  ప్రయాణించి తిరుమలకు 
చేరుకోవచ్చు. కాలాంతరాన ఈ మార్గం పూర్తిగా 
కనుమరుగై పోయింది. 

2) 	 రెండవమార్గం కడప జిల్లా  నుండి 
వచ్చేవారికి అనుకూలంగా ఉండేది. ఈ మార్గం 
కడప పట్టణంలో ప్రస్తు తం ‘‘దేవునిగడప’’ గా 
ప్రాచుర్యం పొందిన వేంకటేశ్వరుని ఆలయం 
నుండి ప్రారంభ మయ్యేదని చెబుతారు. అచ్చటి 
నుండి కుక్కలదొడ్డి, మామండూరు గ్రామాల 
మీదుగా కనుమలతో కూడుకున్న అడవుల్లో  
సాగిపోయే ఈ మార్గం ప్రస్తు తం చాలావరకు 
శిథిలమైపోయింది. అయితే, ఈ దారిలో పురాతన 
సోపానమార్గపు ఆనవాళ్లు , కొన్ని విశ్రాంతి 
మంటపాలు ఇప్పటికీ కనిపిస్తా యి. తిరుమలక్షేత్ర 
మందు పాపనాశనం వెళ్లేదారిలోని ‘‘గోగర్భం’’ 
ఆనకట్ట ప్రక్కన ఉన్న ‘‘ఈతకాయల మంటపం’’ 

వాటిలో ఒకటి. ఇప్పటికీ అప్పుడప్పుడు 
కొందరు ఔత్సాహికులు అటవీశాఖ వారి 

ప్రత్యేక అనుమతితో, విశేష సందర్భాలలో 
ఈ మార్గం ద్వారా తిరుమలకు చేరుకుంటారు. 

అపాయాలతో కూడుకున్న, జనసంచారం లేని ఈ 
మార్గంలో ఒంటరిగా ప్రయాణించడం ఒకరకంగా 

సాహసయాత్రే!
3)	 మూడవది మనలో చాలామందికి 

సుపరిచితమైన తిరుపతి పట్టణం లోని ‘‘అలిపిరి’’ 
నుండి మొదలయ్యేది. 

4) 	 నాలుగవ మార్గం చంద్రగిరి పరిసర 
ప్రాంతం నుండి బయలుదేరి తిరుమలకు 
చేరుకుంటుంది. దీనినే ‘‘శ్రీవారిమెట్లు ’ గా 
పిలుస్తా రు.

ఇవే కాకుండా, తిరుమల క్షేత్రానికి నలుదిక్కుల 
నుంచి ఇంకా అనేక మార్గా లు ఉన్నట్లు గా చెబుతారు. 

పురాణాల ననుసరించి కపిలతీర్థం ఆలయం నుండి 
ఒక రహస్యమైన సొరంగమార్గం కూడా ఉండేది. 

తొండమాన్‌ చక్రవర్తి ఆ మార్గం గుండా వెళ్లి స్వామిని 
సేవించుకునే వాడు.

ప్రస్తు తం ‘‘అలిపిరి’’ మరియు ‘‘శ్రీవారిమెట్లు ’’ 
నడకమార్గా లు లేదా మెట్లమార్గా లు మాత్రమే 
(వాహనాలు వెళ్ళి వచ్చే రెండు ఘాట్‌ రోడ్‌ లు 
కాకుండా) వాడుకలో ఉన్నాయి.

నడక మార్గంలో మెట్లు :
1850వ సంవత్సరంలో అప్పటి బ్రిటిష్‌ 

ప్రభుత్వం యాత్రికుల సౌలభ్యం కోసం 
కొండమీదకు ఉన్న నడకదారిలో మెట్లను 

తిరుమలకుచేరుకుందాం!
-పల్లపోతు వాణిశ్రీ

నిర్మించింది. 1953వ సంవత్సరంలో ఆలయం తి.తి.దే. 
ఆధ్వర్యం లోకి వచ్చిన తర్వాత, 26 వేల రూపాయల ఖర్చుతో  
ఆ మెట్లమార్గం అభివృద్ధి చేయబడిరది. ఈ మెట్లు  నిర్మించక 
ముందు, అంటే దాదాపుగా 150 సంవత్సరాల క్రితం, 
తిరుమల యాత్ర దుర్గమంగా ఉండేది. మార్గమధ్యంలో 
తరచుగా తారసపడే చిరుతలు, ఎలుగుబంట్ల వంటి క్రూర 
జంతువులను పారద్రోలటానికి డప్పులు వాయించేవారు.
రాత్రులందు మంటలు కూడా వేసేవారు. దొంగల భయం 
అధికంగా ఉండడం చేత యాత్రికులు సమూహాలుగా 
మాత్రమే వెళ్లేవారు. భక్తు లు లోయలు, రాళ్ళు, రప్పలు, 
ముళ్ళపొదలు, క్రిమికీటకాలతో నిండిన అరణ్యమార్గంలో 
అత్యంత ప్రయాసతో సపరివార సమేతంగా ప్రయాణిస్తూ , 
మధ్యలో వంటా-వార్పు చేసుకునే వారు. మధ్య మధ్యలో 
మంచినీటి కోసం దిగుడు బావులు, విశ్రాంతి తీసుకోవడానికి 
‘ఠాణాలు’’ గా పిలువబడే మండపాలు ఉండేవి. ఎందరో 
మహారాజులు, జమీందార్లు  వారి పేరు మీదా లేదా వారి 
కుటుంబ సభ్యుల పేరు మీదా ఈ మంటపాలను నిర్మించి, 
‘‘మానవసేవే మాధవసేవ’’ యని ఆనాడే చాటిచెప్పారు. 
అంగవైకల్యం కలవారిని, వయోవృద్ధు లను పల్లకీలా 
ఉండే డోలీల ద్వారా కొండకు చేర్చడానికి ప్రత్యేకంగా 
కూలీలు ఉండేవారు. అందుకుగాను మనిషికి పది అణాలు, 
అంటే కేవలం 60 పైసలు, కూలి వసూలు చేసేవారు. ఈ 
డోలీలు నిలుపుకోవడానికి, ఆలయ సమీపంలో ఒక ‘‘డోలీ 
మంటపం’’ కూడా ఉండేది. ఈ ప్రదేశాన్ని ఇప్పుడు ‘‘డోలీ 
మంటపం బ్లాకు ’’ లేదా ‘‘డి ఎం బి’’ గా వ్యవహరిస్తున్నా రు. 
ఇక్కడి నుండి సన్నిధివీధి మీదుగా వెళ్లి ఇప్పుడున్న క్యూ 

కాంప్లెక్సుతో ఏమాత్రం సంబంధం లేకుండా నేరుగా 
మహాద్వారం గుండా ఆలయంలోకి ప్రవేశించి దర్జా గా 
శ్రీవారిని దర్శించుకునే వారు.

ఘాట్‌ రోడ్డు  నిర్మాణం:
భక్తు ల సంఖ్య క్రమంగా పెరగటంతో, 1940వ 

సంవత్సరంలో అప్పటి ఉమ్మడి మద్రాసు ప్రభుత్వం 
కొండమీదకు రోడ్డు  మార్గం వేసే నిమిత్తం బ్రిటిష్‌ 
అధికారులతో సర్వే జరిపించింది. అనేక ఇబ్బందులను 
అధిగమించిన తరువాత 1944వ సంవత్సరం, ఏప్రిల్‌ 
నాటికి అలిపిరి నుండి తిరుమల వరకు ఘాట్‌ రోడ్డు  నిర్మాణం 
పూర్తయింది. అప్పట్లో  అదో మహాద్భుతం!

తెలుగువారి ఆనందానికి అవధుల్లేకుండా పోయింది. 
శ్రీవేంకటేశ్వరుడు తమకు చేరువై పోయినట్లు , తమ నట్టింట్లో  
కొలువై              ఉన్నట్లు  అనుభూతి చెందారు. మ్రొక్కులు, 
ముడుపులు ఇబ్బడి ముబ్బడిగా పెరిగి పోయాయి.

అప్పటి మద్రాస్‌ రాష్ట్ర గవర్నర్‌ ఆర్ధర్‌ హోప్‌ 
లాంఛనప్రాయంగా ఆ రోడ్డు ను ప్రారంభించారు. మొదట్లో  
ఎడ్లబండ్లు , జట్కాబండ్లు  మాత్రమే తిరిగేవి. తరువాతి 
కాలంలో తి.తి.దే. వారు తిరుమల-తిరుపతి మార్గంలో బస్సు 
సర్వీస్‌ ప్రారంభించడంతో యాత్రికుల సంఖ్య విపరీతంగా 
పెరిగి, తదనుగుణంగా బస్సుల సంఖ్య కూడా పెంచాల్సి 
వచ్చింది. 1974వ సంవత్సరంలో రెండో ఘాట్‌ రోడ్డు  వేసి, 
బస్సుల రాక పోకలకు వేరు వేరు మార్గా లను నిర్ధా రించారు. 
దాంతో ప్రయాణం మరింత సురక్షితం, వేగవంతం 
అయ్యింది.

శ్రీవారి భక్తు లు భారతదేశ మంతటా, విదేశాల్లో నూ 
వ్యాపించి ఉన్నప్పటికీ తిరుమలకు విచ్చేసే వారిలో 
సింహభాగం దక్షిణ భారతీయులే ఉంటారు. వారిలో కూడా 
తెలుగు, తమిళ, కన్నడ యాత్రికులు. సంఖ్యను బట్టి వరుసగా 
మొదటి, రెండవ, మూడవ స్థా నాల్లో  ఉంటారు. తెలుగువారికి 
తిరుమల యాత్రకు సంబంధించి నిర్దిష్టమైన విధివిధానలేవీ 
పెద్దగా లేవు. శ్రీవేంకటేశ్వరుని అత్యంత ఆప్తునిగా, 
తమ కుటుంబసభ్యుల్లో  ఒకనిగా భావించే తెలుగువారు 
ఎప్పుడనుకుంటే అప్పుడు శ్రీవారిని సాదా సీదాగా, శుచి 
శుభ్రతలతో గుండెలనిండా భక్తితో దర్శించుకుంటారు. 
కానీ, తమిళులు, కన్నడిగులు మాత్రం విలక్షణమైన రీతిలో 
తమ తమ సాంప్రదాయాల కనుగుణంగా తిరుమల యాత్ర 
చేపడతారు.

తమిళుల యాత్రావిధానం:
తమిళులు ఎక్కువగా సౌరమానంలో వచ్చే పెరటాసి 

మాసంలో శ్రీవారిని సందర్శించు కుంటారు. సాక్షాత్తు  
శ్రీమహావిష్ణు వు, శ్రీవేంకటేశ్వరునిగా అవతరించిన 
మాసమిది. సెప్టెంబరు-అక్టో బరు నెలల్లో  వచ్చే ఈ పెరటాసి 
మాసపు మూడవ శనివారం తమిళులకు అత్యంత 
పవిత్రమైనది. తమిళులు ఎక్కువగా బ్రహ్మోత్సవాలు, 
వైకుంఠ ఏకాదశి పర్వదినాలలో శ్రీవారిమాల ధరించి, 
గోవిందనామాలు స్మరిస్తూ , వందలాది మైళ్లు  ఏకధాటిగా 
నడుస్తూ  తిరుమలకు చేరుకుంటారు. వైకుంఠ ఏకాదశి 
సందర్భంగా పసుపు బట్టలు, గోవిందమాల ధారణతో ఉన్న 
తమిళ భక్తు లతో చిత్తూ రు జిల్లా  వీధులన్నీ పసుపుపచ్చగా 
కనువిందు చేస్తా యి. పాదయాత్ర ద్వారా తిరుమల చేరుకునే 
భక్తు లు ఎక్కువగా తిరువళ్ళూరు, తిరుత్తణి, వేలూరు, 
చెంగల్పట్టు , కాంచీపురం, పుదుచ్చేరి, చెన్నై తదితర ప్రాంతాల 
నుండి వస్తా రు. నడచి వచ్చే యాత్రికుల సౌకర్యార్థం ఆయా 

మార్గా లలో విజయనగర రాజుల హయాంలో విశ్రాంతి 
మండపాలు ఏర్పాటు చేయబడ్డా యి.

ఈ భక్తు లు నలభై రోజుల పాటు చన్నీళ్ల స్నానంతో, 
మద్యమాంసాలకు దూరంగా ఉండి, ఒంటిపూట 
భోజనంతో, నిత్య పూజలు నిర్వహిస్తూ , కఠోర దీక్ష 
వహిస్తా రు. ఎండావానలను లెక్కచేయకుండా, పాదరక్షలు 
లేకుండా యాత్రను కొనసాగిస్తా రు. పెరటాసిమాసంలో 
వచ్చే శనివారాలలో తలస్నానం చేయడం, తిరునామం 
ధరించడం, ఉపవాసదీక్ష చేయడం, పిండిదీపాలు 
వెలిగించడం తమిళ శిష్టా చారాలలో భాగాలు! ఈ మాసంలో 
తిరుమలక్షేత్ర మంతా ఊర్ధ్వపుండ్రాలు (తిరునామాలు) 
ధరించిన తమిళభక్తు లతో సందడిగా ఉంటుంది.

కన్నడిగుల తిరుమల యాత్ర: 
శ్రీవారి మహాభక్తు లైన పురందరదాసు, కనకదాసు 

విజయదాసు వంటి వాగ్గేయకారుల కీర్తనలు పాడుకుంటూ, 
కోలాటమాడుతూ, భక్తిశ్రద్ధలతో ప్రతి మెట్టుకు  పసుపు 
కుంకుమలు అలంకరిస్తూ , తిరుమలకు చేరుకోవడం 
కన్నడిగుల సాంప్రదాయం. దీనినే ‘‘మెట్లో త్సవం’’ అని 
కూడా పిలుస్తా రు. ఒకప్పుడు కన్నడిగులు కూడా తమిళుల 
వలెనే తమ తమ గ్రామాల నుండి గుంపులు గుంపులుగా 
నడుచుకుంటూ తిరుమలకు చేరుకునే వారు. కానీ ఇప్పుడు 
మాత్రం సుదూర ప్రాంతాల నుండి కన్నడిగులు కాలినడకన 
పెద్దగా రావడం లేదు. తిరుపతి పరిసర ప్రాంతాలు, 
చిత్తూ రు జిల్లా లో నివసించే కన్నడిగులు మాత్రమే ఎక్కువగా 
నడక యాత్ర ద్వారా శ్రీవారిని దర్శించు కుంటున్నారు. 
బ్రహ్మోత్సవాలలో గరుడసేవకు, రథసప్తమి ఉత్సవానికి 
కన్నడిగులు అధికంగా హాజరవుతారు. భాష-ప్రాంతంతో 
సంబంధం లేకుండా, నడకదారి యందలి భక్తు లందరిలోనూ 
అపరిమితమైన భక్త్ యావేశాలు పెల్లు బుకుతూ ఉంటాయి. 

మెట్లమార్గ మంతా దిక్కులు పిక్కటిల్లే గోవిందనామ స్మరణతో 
మార్మోగిపోతూ, అడుగడుగు దండాలతో తిరుణాళ్ళను 
తలపిస్తూ  ఉంటుంది. మోకాళ్ళపై మెట్లెక్కే భక్తు లు కొందరైతే, 
మెట్టు మెట్టుకు  పసుపుకుంకుమలు అలంకరించే వారు 
మరికొందరు!

ముక్కుపచ్చలారని పసివారు, అలవోకగా మెట్లెక్కే యువతీ 
యువకులు, ఆయాసంతో ఆపసోపాలు పడే నడివయస్కులు 
మనుమల సాయంతో పళ్ళబిగువున నడకసాగించే 
వయసు మళ్ళినవారు ఇలా అన్ని వయసులవారు మనకు 
నడకయాత్రలో తారసిల్లు తారు.

అలిపిరి మార్గం:
తిరుపతి నుంచి తిరుమలకు చేరుకోవడానికి ప్రస్తు తం 

ఉపయోగంలో ఉన్న రెండు మార్గా లలో, భక్తు లు అధికంగా 
వెళ్ళేది అలిపిరి మార్గంలోనే. తొమ్మిది కిలోమీటర్ల పొడవైన 
ఈ మార్గం 3550 మెట్లు  కలిగి ఉంటుంది. ‘‘శ్రీవారిమెట్లు ’’ 
మార్గంతో పోల్చితే, అలిపిరి మార్గంలో వెయ్యికి పైగా 
మెట్లు  ఎక్కువ. దూరం కూడా అధికమే! అయినా, తిరుపతి 
పట్టణానికి అతి చేరువలో నుండటం, దారిపొడవునా అనేక 
రసరమ్య భరిత ప్రకృతి దృశ్యాలు చారిత్రక విశేషాలు 
ఉండటం, మధ్య మధ్యలో మెట్లు  ఎక్కే అవసరం లేకుండా 
చాలా భాగం నడకదారి ఉండి అలసట తక్కువగా 
అనిపించడం వంటి కారణాల వల్ల ఈ మార్గం ఎక్కువగా 
ప్రసిద్ధి చెందింది.

సులభతరమైన సోపానాలు:
గ్రానైట్‌ దిమ్మలతో చేయబడి, మెట్లన్నీ దాదాపు 

తొమ్మిదంగుళాల ఎత్తు , ఒక అడుగు వెడల్పు కలిగి ఉంటాయి. 
ప్రతి ఐదారు మెట్లకు నాలుగైదు అడుగుల వెడల్పు కలిగిన ఒక 

పెద్ద మెట్టు  ఉండటంతో, అలసట తక్కువగా అనిపిస్తుం ది. 
మెట్లన్నీ దాదాపు 12 అడుగుల పొడవుంటాయి. దారి 
మధ్యన ఉన్న స్టెయిన్లెస్‌ స్టీల్‌ రైలింగ్‌ మెట్లెక్కే వారికి ఊతంగా 
పనిచేస్తుం ది. బాటకు ఇరువైపులా కొద్దిసేపు కూర్చొని 
విశ్రాంతి తీసుకోవడానికి వీలుగా, రెండడుగుల మందం 
కలిగిన సిమెంటు అరుగులు ఉంటాయి. ప్రతి యాభయ్యవ 
మెట్టు  మధ్యభాగంలో, ఆ మెట్టు  యొక్క సంఖ్య చెక్కబడి 
ఉంటుంది. అలాగే, ప్రతి రెండు-మూడొందల మెట్లకూ, 
బాటకు ప్రక్కగా మనం ఎక్కేసిన మెట్లు , ఇంకా ఎక్కవలసిన 
మెట్లను సూచించే బోర్డు లు ఉంటాయి. ఒక్కో బోర్డు  
చూడగానే, ఒక్కో రాజ్యాన్ని జయించినంత సంబరం కలిగి, 
తాజా                  ఉత్సాహాన్ని పుంజుకుంటాం. దాదాపు 
మార్గమంతా సిమెంట్‌ రేకులు, కాంక్రీట్‌ పైకప్పుతో 
యాత్రికులకు ఎండావానల నుండి రక్షణగా  ఉంటుంది. 
మార్గం పొడవునా తినుబండారాలు అంగళ్ళు, మంచినీటి 
ఏర్పాట్లు , శౌచాలయాలు ఉండటంతో భక్తు లకు ఏవిధమైన 
అసౌకర్యం కలుగదు. కాంక్రీట్‌ కప్పును నిలబెట్టే సిమెంట్‌ 
స్తంభాలన్నింటిపై గోవిందనామాలు వ్రాయబడి భక్తి భావాన్ని 
ఇనుమడిరప జేస్తా యి. అలాగే సగం మార్గం దాటిన తరువాత 
బాటకు ప్రక్కగా, గోడలపై విష్ణు సహస్రనామాలు చెక్కబడిన 
గ్రానైట్‌ పలకలు అమర్చబడి ఉన్నాయి. మరి కొంత దూరం 
తరువాత కనకధారా స్తవం కూడా చెక్కబడి ఉంది.

దాదాపుగా మార్గమధ్యలో కానవచ్చే 30 అడుగుల 
ఆంజనేయుని ప్రతిమ వరకూ, సుమారు ప్రతి 200 మెట్లకు 
ఒకటి  చొప్పున దశావతార విగ్రహాలు – మత్స్యావతారం 
మొదలుకొని కల్క్యావతారం వరకు – ఈ మధ్యనే 
ప్రతిష్ఠింపబడ్డా యి. ఈ తరువాత దాదాపు ప్రతి నూరు మెట్లకు 
ఒకటి చొప్పున విష్ణు భక్తిలో మునిగి తేలిన పన్నెండుగురు 
ఆళ్వారుల విగ్రహాలు ప్రతిష్ఠింపబడ్డా యి. � (ఇంకావుంది)

ధారావాహికం

భువనేశ్వరి మారేపల్లి (9550241921)
ఐదవ శ్లో కం 

“నాస్థా  ధర్మే న వసునిచయే నైవ కామోపభోగే
యద్యద్భవ్యం భవతు భగవన్ పూర్వకర్మాను రూపమ్ |
ఏతత్ప్రార్ధ్యం మమ బహుమతం జన్మజన్మాన్తరేపి
త్వత్పాదాంభోరుహ యుగగతా నిశ్చలా భక్తిరస్తు  ||”
ఓ కృష్ణా ! ధర్మమును ఆర్జించ వలెనని గాని, అర్థమును 

కూడబెట్టవలెనని గాని, కామములను అనుభవించ వలెనని 
గాని నాకు కోరిక లేదు. నా పూర్వకర్మములను అనుసరించి 
ఏది ఎలా జరగవలెనో అలాగే జరుగును గాక. ఈ జన్మయందు 
గాని, జన్మాంతరమందు గాని, నీ పాదారవిందముల యందు 
గాని, నాకు నిశ్చలమగు భక్తి కలుగవలెననునది ఒక్కటియే 
అభిమతమగు కోరిక. 

జన్మరాహిత్యము లేదా మోక్షము కంటే కూడా, కృష్ణ భక్తినే 
ముఖ్యముగా ప్రార్థించుచున్నారు కులశేఖరులు. నాలుగు 
పురుషార్థముల కంటే కూడా భగవంతుని యందు ప్రేమయే 
పరమ పురుషార్థమని వారి ఆశయము

స్వామీ! ధర్మము, నిక్షిప్త ధనము మీద నాకు ఆపేక్షలేదు. 
కామానుభవము మీద ఆశలేదు. పూర్వ కర్మానుసారముగా 
ఏది నాకు కలుగుతుందో అది అంతా నాకు కలుగుగాక. 
అయినా సరే జన్మజన్మాంతరముల యందు నీ పాదారవింద 
ద్వయము నందు భక్తి సుస్థిరంగా ఉండాలి అదే నాకు 
కావలసినది.

దానములు చేయడం ద్వారా ఏర్పడిన ధర్మము 
వల్ల ఆర్జించిన పుణ్యంచేత కుంభీపాకాది నరకములు 
తొలగించుకోవాలని కోరికలేదు అంటూ ఈ  శ్లో కంలో 
కులశేఖరాళ్వార్లు  మొదటి పాదంలో “వసుని అనకుండా 
వసునిచయే అన్నారు” అంటే తనకు ధనము నందు 
ఆశలేదని చెప్పకుండా ధనరాశి యందు ఆశలేదు అని 
చెప్పారు. ధనరాశి మీద ఆశలేదు అంటే ధనము వద్దని కాదు 
అర్ధం. శరీరయాత్ర జరగడానికి స్వల్ప ధనము లేనిదే ఎలా?

“నియతం కురు కర్మత్వం కర్మ జ్యాయో హ్యకర్మణః |
శరీరయాత్రాపి చ తే న ప్రసిద్ద్యే దకర్మణః ||”
“నిరాశీ ర్యత చిత్తా త్మా త్యక్త సర్వపరిగ్రహః |
శారీరం కేవలం కర్మ కుర్వ న్నాప్నోతి కిల్బిషమ్ ||”

అంటే శరీర పోషణార్ధమై ధనార్జనకై పాటు పడడం 
దోషము కాదని చెబుతోంది గీత. ధర్మ సాధనము అని 
చెప్పడం చేత శరీరయాత్రకు సరిపడ ధనము ఆర్జించడం 
తగినదే.

“ఆశాపాశశతైర్బద్ధా : కామక్రోధపరాయణాః ।
ఈహంతే కామభోగార్ధ మాన్యాయేనార్ధ సంచయాన్ ।।”
అలాగని ద్రవ్యమునందు అధిక ఆశ కలవారు అసుర 

స్వభావులని చెప్పబడింది. ఇలాంటి కారణాల వల్ల ఆళ్వార్లు  
ధనము నందు అనకుండా ధనరాశి యందు లేదు అని 
చెప్పారు.

మరి కామోపభోగ సుఖములు అనుభవించకూడదా? 
అంటే ‘నాస్థా  ధర్మే న వసునిచయే నైవ కామోపభోగే’ 
కులశేఖరులు ధర్మకామములకు మధ్యలో ధనాన్ని చెప్పడం 
చేత, ధన సాధనమైన ధర్మమందు, ధన సాధనమైన కామము 
యందు ఇచ్ఛలేదు అని అర్ధం సూచిస్తోం ది. జ్ఞా నులైన 
వారు ఇష్టప్రాప్తిని, అనిష్టనివారణాని కోరుకోరు, సుఖమో 
దుఃఖమో భగవంతుడే ఇవ్వాలి అనే అంటారు. శాశించేవాడే 
ఇవ్వాలి లేదంటే అడిగిన ప్రయోజనం ఉండదు. అనుకుని 
కులశేఖరాళ్వార్లు  ఏమి కోరలేదు.

సర్వ శక్తిమంతుడైన పరమాత్మను ఆశ్రయించిన వారు 
వ్యర్థు లుగా అవ్వకూడదు అంటావేమో? ఆలా ఐతే నేను 
కోరేది ఇవ్వండి “మమ బహుమతం జన్మజన్మాన్తరేపి 
త్వత్వాదాంభోరుహ యుగగతా నిశ్చలా భక్తిరస్తు ” 
భగవంతుడిని ఆశ్రయించి ఏదైనా కోరుకుంటే అది ఎలా 
ఉండాలంటే అన్ని ఫలాలకి సరిపోయేదిలా ఉండాలి. కాబట్టి 
ఏ జన్మ ఇచ్చినా కూడా నీ పాదపద్మముల యందు మాత్రం 
నిశ్చలమైన భక్తి నాకు ఎల్లప్పుడూ ఉండేలా కటాక్షించుము 
చాలు. ఏమి కోరుకోని యెడల “అనన్యాశ్చింతయంతో 
మాం యే జనాః పర్యుపాసతే” అన్నట్లే యోగక్షేమములు 
పరమాత్మ తలమీద పడతాయి అని కులశేఖరాళ్వార్లు  
తెలియజేస్తున్నా రు.

కులశేఖరాళ్వార్లు  చెప్పినట్లు  మాతాపితారుల 
సేవలో నిమగ్నమైన పుండరీకుణ్ణి అనుగ్రహించడానికి 
పాండురంగడు స్వయంగా విచ్చేసిన వైనం తెలియచేస్తోం ది.   

పూర్వం ముచుకుందుడనే రాజు అసురులమీద 
యుధ్ధంచెయ్యటంలో దేవతలకు సహాయం చేయగా, దేవతలు 
విజయం పొందారు. ముచుకుందుడు దీర్ఘకాలం యుధ్ధంచేసి 
అలసిపోవటంవల్ల కొంతకాలం విశ్రాంతి తీసుకోదలచి, 
తనని నిద్రలేపినవారు తన చూపుతో భస్మమవుతారనే వరం 
దేవతలద్వారా పొంది ఒక గుహలో నిద్రపోసాగాడు. శ్రీ 
కృష్ణు డు కాలయవనుడనే రాక్షసునితో యుధ్ధంచేస్తూ  అతడు 
ఏ ఆయుధంచేతా మరణించడని గ్రహించి, ముచుకుందుడు 
నిద్రించే స్ధలానికి తీసుకువచ్చాడు. నిదురిస్తు న్నది 
శ్రీకృష్ణు డేననే ఊహతో కాలయవనుడు ముచుకుందుని 
నిద్రాభంగము చెయ్యటం, అతని చూపుపడి మరణించటం, 
ముచుకుందునికి శ్రీకృష్ణ దర్శనం కావటం జరిగాయి. ఆ 
ముచుకుందుడే మరు జన్మలో పుండరీకుడిగా జన్మించాడు.

లోహిదండ నగరములో ఒక మహర్షి దంపతులకు దైవం 
అనుగ్రహించుట వల్ల వారికి మగ సంతానము కలిగెను. ఆ 
బిడ్డకు పుండరీకుడనే నామకరణము చేసినారు. దినదిన 
ప్రవర్థమానుడై పెరుగుతూ పుండరీకుడు సకల విద్యలందు 
ఆరితేరిన వాడయ్యెను . కాని ప్రవర్తనలో అల్లరివాడు. తనకు 
మించిన పండితుడు లేడని గర్వపడుతూ సాటి పండితులను 
చులకన చేసేవాడు. తల్లిదండ్రులు ఇతడిని సన్మార్గములో 
పెట్టడానికి ఎన్నో విధాలుగా ప్రయత్నించి విఫలులైనారు.

అతనికి వివాహము చేసినట్లైతే కొంతవరకు 
బాగుపడవచ్చని మనోహరి అను అమ్మాయిని తెచ్చి 
వివాహము చేెసిరి. నగర శివాలయంలో వైకుంఠ ఏకాదశి 
సందర్బంగా ఒక నర్తకి నృత్య ప్రదర్శనను తిలకించడానికి 
ప్రజలు వెళ్ళిరి. పుండరీకుడు ఆమె నృత్య ప్రదర్శనకు ముగ్డుడై  
ఆమె తన వశం చేసుకోవాలని చెడు సంకల్పము కలిగెను. 
ఆమె పేరు విలసిని. ఆమె పుండరీకుని చూసి వలచింది.

చివరకు పుండరీకుడు ఆమెతోనే ఉంటూ ఇంటిని మరచి, 
తన భార్యను ఇష్టపడకుండా, ఎప్పుడో ఒక సారి వచ్చి కనపడి 
కనపడనట్లు  వస్తుం డేవాడు. భార్య అతనికి ఎన్నో విధాలుగా 
నచ్చచెప్పి విఫలురాలు అయింది. లోలోన కుమిలిపోవడము 
పుండరీకుని తల్లిదండ్రులు గ్రహించి కుమారుని 
మందలించిరి. అందుకు అతడు తల్లిదండ్రులను చితకబాది 
భార్యను తన వెంట తీసుకోని పోయి వేరే కాపురమును 
పెట్టినాడు. పుండరీకుడు తల్లిదండ్రులను విడిచి 4 మాసాలకు 
పైగా అయినది.తనయుడు చెడ్డవాడనిపించుకొని బ్రతుకుట 
భరించలేక ఆ వురు విడిచి పోవడానికి నిశ్చయించుకుని 
కాశీకి బయలుదేరినారు. ఈ వార్త పుండరీకునికి తెలిసింది. 
వేశ్యాలోలుడిగా సంచరిస్తు న్నప్పటికీ తాను కూడ కాశీకి 

వెళ్ళిరావలెనను కోరిక కలిగినది. చదువుకున్న వాడు గనక 
భార్యాసమేతుడై వెళ్ళిన గానీ కాశీకి వెళ్ళిన ఫలితము దక్కదని 
గ్రహించినాడు. తన అండదండలతో బ్రతుకుతున్న వేశ్యలకు 
తన నిర్ణయాన్ని చెప్పినాడు. వారికి అవసరమైన ధనమును 
సమకూర్చి భార్యతో కాశీకి గుఱ్ఱం మీద ప్రయాణము 
సాగించిరి. కాలినడకన ప్రయాణము చేయుచున్న వృద్ధ 
తల్లిదండ్రులను చూడకుండ వారితో మాట్లా డకుండానే 
ముందుకు వెళ్ళాడు. మనోహరి అత్తమామలను చూసి 
మాట్లా డబోవ పుండరీకుడు ఆమెను ఛీదరించుకుని 
ముందుకు ప్రయాణము సాగించినారు.

తల్లిదండ్రులను చులకనగా చూసిన పుండరీకుడు 
ముందుకు వెళ్ళి తమ గుఱ్ఱా న్ని మార్గమధ్యమున వున్న 
కుక్కుటముని ఆశ్రమమునందు ఆపినాడు. కుక్కుట మునిని 
దర్శించి పోవుదమని భార్యకు తెలిపి ఇద్దరు సత్రమున 
దిగి ఆశ్రమములో అడుగు పెట్టినారు. కుక్కుటముని వృద్ధ 
తల్లిదండ్రుల సేవయందు నిమగ్నుడైనాడని అక్కడివారు 
తెలిపారు. కుక్కుటముని చేస్తు న్న సేవను చూసి పుండరీకుడు 
అతనిని హేళనగా చూశాడు. కొద్ది సేపటికి ముని ఆ దంపతుల 
వద్దకు వచ్చి ఆర్యా తామెవరు అని ప్రశ్నించెను. మేము 
కాశికీ పోవుచుంటిమి. ఇంకెంత దూరము పోవలయునో 
తెలియక మిమ్ములను అడుగుచున్నాను. కాశియా అని 
ఒక్క క్షణము యోచించినాడు. క్షమించవలెను. కాశీ అను 
పేరు నేనింతవరకు వినియుండలేదని జవాబిచ్చెను. ఆ 
మాటలకు పుండరీకుడు ఆగ్రహంతో కాశీకి దగ్గరలోనే 
నివాసమేర్పర్చుకొని కాశి గురించి తెలుసుకోలేని అవివేకి 
అని అక్కడి నుంచి వెళ్ళి ఒక మర్రిచెట్టు  క్రింద పరుండినాడు.

సరిగ్గా  అర్థరాత్రి సమయానికి మెళకువ వచ్చి చూసే సరికి 
అక్కడి నుంచి ముగ్గు రు వికారాకృతిలోనున్న స్త్రీలు కుక్కుట 
ముని ఆశ్రమమునకు వెళ్ళి, ఒక స్త్రీ ఆశ్రమము ముందు 
శుభ్రముగా చిమ్మినది. మరియొక స్త్రీ కల్లాపి  చల్లినది. మూడవ 
స్త్రీ ముగ్గు లు దిద్దినది. అంతలోనే అంతటి వికృతాకారములో 
ఉండిన స్త్రీలు దేవలోకమునుండి దిగివచ్చిన అప్సరసలుగా 
మారినారు. వెంటనే ఆ స్త్రీలు పని ముగించుకొని వచ్చిన దారినే 
వెళ్ళినారు. వారిని అడ్డగించి పుండరీకుడు మీరు ఎవరమ్మ 
అని ప్రశ్నించెను. మేము ఎవరైతే నీకేమి, పూర్వజన్మ పుణ్యము 
వలన మా దర్శనము మీకు లభ్యపడినది. అంతటితోనే తృప్తి 
చెందుము. నీవంటి దౌర్భాగ్యునకు పవిత్రమైన మా పేర్లను 
చెప్పజాలము అనినది ఒక స్త్రీ.

మీ దర్శన భాగ్యమున మానవుడుగా జీవిస్తు న్న నా 
పాపములు పటాపంచలైనవి. మీరెవరో సెలవిచ్చి నన్ను 

ధన్యుడిని చేయండి అని వేడుకున్నాడు పుండరీకుడు.
నా పేరు స రస్వతీ, ఈ ఇద్దరి పేరు యమున, గంగలు 

మానవులు మాలో స్నానమాచరించి వారి పాపములన్నియు 
మా తలకు చుట్టుచుం డిరి. ఆ భారమును పోగొట్టుకొ ని 
పవిత్రులుగా తిరిగి పోవుచున్నాము.

కుక్కుట ముని వలన మీ పాపములు పోవుట 
ఆశ్చర్యముగానున్నదే. పాపులకు అందులోని పరమార్థము 
ఎట్లు  తెలియును. కుక్కుటముని సామాన్యుడు కాదు. 
అలనాడు మాతాపితరులకు చేయుచుండిన సేవలే 
అతని జన్మ పవిత్రముగా చేసినది. కడుపు నందు కల్మషం 
పెంచుకొని పుణ్యక్షేత్రములు తిరిగినంత మాత్రమున జన్మ 
పవిత్రము కానేరదు. తల్లిదండ్రుల సేవను మించిన మహాశక్తి 
వేరొకటి లేదు. అందుచేతనే అటువంటి మహామహుని సేవ 
చేసి తరించే భాగ్యము మాకు కలిగినది. అటులనా అన్నాడు 
పుండరీకుడు. కని పెంచిన తల్లిదండ్రులను మించిన దైవము 
వేరొకరు లేరు. వారికి సేవ చేయుటకన్నా వేరొకటి లేదు. 
ఇందుకు నీవు భిన్నంగా నడుచుచుంటివి. క్రితం జన్మలో 
చేసుకున్న పుణ్యం కుడా నీవు నీ తల్లిదండ్రులకు పెట్టిన 
క్షోభ కారణముగా ఈ జన్మమందు హరించిపోవుచున్నది. 
ఇంతకన్నను మేము చెప్పగలిగినది ఏది లేదు. 
పాపఫలితమును అనుభవించుము.

పుండరీకుడు వారి బోధలోని నిజానిజాలను గ్రహించి 
వెంటనే కాలినడకన ప్రయాణమైన తల్లిదండ్రుల వద్దకెళ్ళి తన 
తప్పును క్షమించమని వారి పాదాల పై పడెను. తనయునిలో 
వచ్చిన మార్పును చూసి ఆ తల్లిదండ్రులు సంతోషపడిరి. 
తన తల్లిదండ్రులను పూజించుకుంటూ అక్కడనే ఆశ్రమాన్ని 
ఏర్పాటు చేసుకొనెను. అతని దీక్ష క్రమేపి ప్రబలమైనది.

ఒకసారి తన భక్తు ని పరీక్షించదలచిన పాండురంగడు 
పుండరీకుడు మాతాపితరుల సేవ చేస్తు న్న సమయంలో వచ్చి 
బయటనుంచి పిలిచాడు. పుండరీకుడు తానప్పుడు బయటకు 
వస్తే తన మాతా పితరులకు నిద్రా భంగమవుతుందని, 
అందుకని కొంతసేపు వేచి వుండమని తన చేతికి 
అందుబాటులో వున్న ఒక ఇటుకని విసిరి దానిమీద వేచి 
వుండమంటాడు. భక్త వశుడైన పాండురంగడు పుండరీకుడు 
బయటకు వచ్చేదాకా ఆ ఇటుకమీదే నుంచుని వుంటాడు. 
పుండరీకుని భక్తికి, మాతా పితరుల సేవాతత్పరతకు మెచ్చి 
వరము కోరుకోమనగా, అక్కడ ఇటుకమీద నుంచున్నట్లు గానే 
భక్తు లకు దర్శనమిచ్చి బ్రోవమని కోరాడు. విఠలుడు అనే 
పేరు విట్టు  లోంచి వచ్చిందంటారు. విట్టు  అంటే కన్నడంలో, 
మరాఠీలో ఇటుక. అందువలన అప్పటి నుండి స్వామిని 

విఠలుడు అని పిలుస్తా రు. అప్పటి నుంచి శ్రీమహావిష్ణు వు 
లక్ష్మీ సమేతునిగా పాండురంగనిగా శిలా రూపము దాల్చి 
అచ్చట స్థిరపడి భక్తు లను అనుగ్రహిస్తున్నా డు. ఇప్పుడు 
అది పండరిపురముగా వెలసి భక్త కోటిని ఆకర్షించుచున్నది. 
గర్భగుడిలో ఎతైన అరుగు మీద పాండురంగ స్వామి 
రెండుచేతులు నడుం మీద పెట్టుకు ని ఠీవిగా నిల్చుని వున్న 
స్వామి వారి అందాన్ని చూడటానికి మన రెండు కళ్ళు 
చాలవు. పాండురంగస్వామివారి పాదాలపై మన శిరస్సు 
పెట్టి నమస్కరించుకుంటాము పాండురంగస్వామి వారి 
పాదాలను స్పర్శించి నప్పుడు మనకు ఎంతో ఆనందంగా 
ఏదోతెలియని తృప్తి కలుగుతుంది. పుండరీకుడి కోసం 
వచ్చి ఎండలో నిలబడి, నిలబడి ఎంత నల్లగా అయ్యావు 
తండ్రీ అని అనిపిస్తుం ది. భక్తు ల మీద ఆయనకున్న ప్రేమకు 
ఆనందంతో మన కళ్ళు చెమరిస్తా యి. ఇక్కడ స్వామివారిని 
తులసీదళాలతో పూజిస్తా రు.

భగవంతుడు కనులకు కనబడితే ఉన్నతులు కూడా 
చతుర్విధ పురుషార్ధములు సాధించిన తమ జీవితం ధన్యం 
కావలెనని కోరుకుంటారు. అవేమీ వద్దు  కమలాక్షునర్చించే 
జ్ఞా నం, బుద్ధి ఇస్తే చాలని కోరుకుంటున్నారు.

ఓం నమో భగవతే వాసుదేవాయనమః

శక్తిహస్తం విరూపాక్షం శిఖివాహన షడాననం
దారుణం త్రిపురోగఘ్నం భావయే కుక్కుటధ్వజం !!
బ్రహ్మణ్య అనేపదానికి సంస్కృత భాషలో బ్రహ్మజ్ఞా నాన్ని 

తెలుసుకున్న ఉత్తముడు అని అర్ధం. ఈయనను స్కందుడు, 
క్రౌంచధారణుడు, కుమారస్వామి, కార్తికేయుడు, 
శరవణభవుడు మొదలైన నామాలతో కొలుస్తా రు. 
శతాబ్దా లుగా కొనసాగుతున్న భారతదేశంలోని అనేక 
సంస్కృతుల కలయికతో ఏర్పడినదే సుబ్రహ్మణ్యారాధన. 
ఈయనలో శైవ మరియు వైష్ణవ మతాలు మనకు కనిపిస్తా యి. 
శైవమత పురాణాల ప్రకారం స్కందుడు శివుని పుత్రుడు 
కనుక ఈయన శైవమతానికి చెందినవాడు. భగవద్గీతలోని 
విభూతియోగములో శ్రీకృష్ణు డు ‘‘సేనానీ నామహం స్కన్ద’’ 

అనగా ‘‘సేనానులలో స్కందుడను నేనే’’ అని చెప్పడం 
ద్వారా ఈయన విష్ణ ాంశ సంభూతునిగాను, వైష్ణవమతానికి 
చెందినవాడుగాను పేర్కొనవచ్చును. శివకేశవులకు బేధం 
లేదని చెప్పటానికి సుబ్రహ్మణ్యస్వామి ప్రత్యక్ష నిదర్శనం. 
స్కాందపురాణములో కార్తికేయుని వివరంగా వర్ణించటం 
జరిగింది.

మార్గశిర శుద్ధ షష్టి తిథిని సుబ్రహ్మణ్య షష్టి అని 
వ్యవహరిస్తా రు. శ్రీపరమేశ్వర తేజస్సు షట్కృత్తికల గర్భంలో 
ప్రవేశింపగా, వారు దానిని భరింపలేక గంగాతీరాన 
విడువగా ఆరు ముఖాలతో, అమితమైన తేజస్సుతో 
సుబ్రహ్మణ్యుడు ఉద్భవిస్తా డు. అందువలన ఈయనను 
షణ్ముఖుడు అని వ్యవహరిస్తా రు. పరమేశ్వరుడు, పార్వతీదేవి 

శ్రీ సుబ్రహ్మణ్యారాధన
డా।। దేవులపల్లి పద్మజ

తమ తమ శక్తివంతమైన ఆయుధాలను ఈయనకు 
ప్రసాదిస్తా రు. వాటి ప్రభావంతో తారకాసురుని సంహరించి 
లోకాలను కాపాడతాడు. దేవతల కోరిక మేరకు స్కందుని 
దేవతల సేనానిగా పరమేశ్వరుడు నియమిస్తా డు. ఈ శుభ 
సందర్భంలో దేవేంద్రుడు తన కుమార్తె అయిన దేవసేనతో 
అతి వైభవంగా వివాహం జరిపిస్తా డు. సుబ్రహ్మణ్యుడు 
తాను వలచిన వల్లీదేవిని కూడా వివాహం చేసుకుంటాడు. 
వల్లీదేవి ఇచ్ఛాశక్తిగాను, దేవసేన క్రియశక్తిగాను 
వ్యవహరింపబడతారు. ఇదే సాంప్రదాయాన్ని కొనసాగిస్తూ , 
నేటికీ సుబ్రహ్మణ్య షష్టినాడు సుబ్రహ్మణ్యస్వామివారికి వల్లీ, 
దేవసేన సహితంగా వివాహం జరుపుతుంటారు.

శ్రీ సుబ్రహ్మణ్యారాధన అత్యంత విశేషమైనది. ఇది అతి 
నియమ నిష్టలతో కూడుకున్నది. వివాహ సమస్యలకు, 
సంతానప్రాప్తికి, అనారోగ్యసమస్యలకు, జాతకంలోని కుజ 
మరియు కాలసర్పదోషాలకు సుబ్రహ్మణ్యారాధన విశేష 
ఫలవంతమైనది. ఉదయాన్నే తలస్నానం చేసి, తడి బట్టలతో 
స్వామివారికి పాలు, పువ్వులు, వెండి పడగలు, పండ్లు  
మొదలైనవి సమర్పిస్తా రు. రోజంతా ఉపవసించి, రాత్రివేళ 
ఫలహారం చేస్తా రు. మద్య మాంసాదులు స్వీకరింపరాదు. 
నాగప్రతిష్ట చేయటం ద్వారా సంతానప్రాప్తి కలుగుతుందని 
భక్తు ల విశ్వాసం. తమ తమ కోరికలు తీరిన భక్తు లు 
స్వామివారికి కావడి రూపంలో మ్రొక్కులు చెల్లించుకుంటూ 
ఉంటారు. తాంత్రిక విధానములో కూడా సుబ్రహ్మణ్యుని 
ఆరాధించే విధివిధానాలు మనకు కనబడతాయి. కాని అవి 
శాస్త్ర విధివిధానాలతో చేయకపోయినట్లయితే తీవ్రమైన 
చెడు ఫలితాలు సంభవిస్తా యని పెద్దలు చెబుతారు. 
అందువలన తాంత్రిక విధివిధానాల ద్వారా కాకుండా 
సౌమ్య పద్ధతులలో శ్రీస్వామివారిని కొలుచుట సర్వదా 
శ్రేయస్కరము. సుబ్రహ్మణ్యస్వామివారి జన్మ నక్షత్రము 
కృత్తిక. ఆషాడమాసంలో వచ్చే కృత్తికా నక్షత్రము నాడు 
స్వామివారిని అర్చిస్తే కుజ సంబంధమైన చెడు ప్రభావాలు 
తొలగి సుఖ శాంతులు కలుగుతాయి. స్వామివారిని ప్రసన్నం 
చేసుకోవటానికి స్కంద షష్ఠి వ్రతం అత్యంత ఉపకరమైనది.

భారతదేశంలో అనేక ప్రముఖ సుబ్రహ్మణ్య 
దేవాలయాలున్నాయి. తమిళనాడులోని పళని, స్వామిమలై, 
తిరుత్తణి, తిరుప్పరన్‌ కుండ్రం, తిరుచ్చందూర్‌ మరియు 
పలముదుర్‌సోలై అనే ఆలయాలు, కర్నాటకలో కుక్కి 
సుబ్రహ్మణ్యస్వామి, ఘాటి సుబ్రహ్మణ్య అనే దేవాలయాలు, 
ఆంధ్రప్రదేశ్‌లోని మోపిదేవి క్షేత్రము, గుజరాత్‌లోని 
భుజంగనాగ్‌ ఆలయము కార్తికేయుడు ప్రధాన దైవంగా 

పూజలందుకుంటున్న పుణ్యక్షేత్రాలుగా భాసిల్లు తున్నాయి. 
సుబ్రహ్మణ్యస్వామిలో జ్ఞా న, వైరాగ్య, బల, కీర్తి, సంపద, 

దైవశక్తి అనే ఆరు లక్షణాలు కనబడతాయి. స్వామివారి 
ధ్యజమైన కోడిపుంజు (కుక్కుటము) ఉదయించే జ్ఞా నాన్ని 
మరియు ప్రకాశాన్ని సూచిస్తుం ది. తామస లక్షణాలైన 
అహంకారం, గర్వం, డాంబికం మొదలైన లక్షణాలకు 
ప్రతీకమైన నెమలిని అధిరోహించటం ద్వారా, వాటిని 
అదుపుచేసే శక్తిసమన్వితుడుగా కొలువబడుతున్నాడు. 
‘‘శరవణభవ’’ అనికూడా స్వామివారిని కీర్తిస్తా రు. ఈ 
నామంలోని అక్షరాల ప్రాముఖ్యత క్లు ప్తంగా తెలుసుకుందాం. 
‘శ’ ప్రజాకర్షణ శక్తికి, ‘ర’ సౌభాగ్యానికి, ‘వ’ శారీరిక 
సమస్యల పరిష్కారానికి, ‘ణ’ శత్రునాశనానికి, ‘భ’ జీవిత 
మాధుర్యానికి, ‘వ’ దుష్టశక్తు ల నిర్మూలనానికి సంకేతంగా 
పేర్కొంటారు. ఈయన ఆయుధము పేరు ‘శక్తి’. దీనినే 
వేలాయుధము అనికూడా పిలుస్తా రు.

పరమేశ్వర వాహనమైన నందీశ్వరుడు అగస్త్య మహర్షికి 
ప్రసాదించిన స్కందకుమార అష్టో త్తరాన్ని భక్తి, శ్రద్ధలతో 
పఠించిన వారి సమస్యలన్నీ. తొలగిపోతాయని స్కాంద 
పురాణము మనకు వివరిస్తుం ది. శ్రీశంకరాచార్యులవారు 
రచించిన ‘‘సుబ్రహ్మణ్య భుజంగం’’ మానవాళికి 
మహత్తరమైన వరము. అనారోగ్యంతో బాధపడుతున్న 
శ్రీ శంకరాచార్యులవారు తిరుచందూర్‌ క్షేత్రములో 
స్వామివారిని దర్శించి, తన్మయత్వం చెంది తన శారీరిక 
బాధలను సైతం మరచి ‘‘సుబ్రహ్మణ్య భుజంగం’’ అనే 
సోత్రాన్ని ఆశువుగా పఠిస్తా రు. తక్షణమే ఆయనకు 
అనారోగ్యంనుంచి ఉపశమనం కలుగుతుంది. కార్తికేయుని 
మనస్ఫూర్తిగా, భక్తిశ్రద్ధలతో కొలిచేవారి కొంగుబంగారమై, 
ఏదో ఒక రూపంలో వచ్చి సమస్యలను పరిష్కరిస్తా డు. 
నిండు మనస్సుతో అయిదు మంగళవారములు 
సుబ్రహ్మణ్యస్వామిని మందారపూవులతో అర్చిస్తే మంచి 
సంతానం కలుగుతుందనీ శాస్త్రవచనం.

ఆపద్భాంధవ సుబ్రహ్మణ్యం అనాథరక్షక సుబ్రహ్మణ్యం 
సద్గు రునాథ సుబ్రహ్మణ్యం ఓం గురునాథ సుబ్రహ్మణ్యం 
పార్వతీపుత్ర సుబ్రహ్మణ్యం పరమదయాళ సుబ్రహ్మణ్యం 
సుబ్రహ్మణ్యం సుబ్రహ్మణ్యం షణ్ముఖనాథ సుబ్రహ్మణ్యం
ఈ సుబ్రహ్మణ్య షష్ఠి తిథినాడు మరియు ప్రతి 

మంగళవారము నాడు భక్తిశ్రద్ధలతో స్వామివారి ఆరాధన 
చేసి తరిద్ద ాం, మన సాంప్రదాయాలను ముందు తరాలవారికి 
అందిద్ద ాం.

* * *

రమకు యుక్తవయస్సు రానందునను, కొన్ని పరిస్థితులు 
అను కూలించని కారణమువల్లను ఆమెను కాపురమునకు 
కొనిరాలేదు. కొంత జాగయ్యెను. అయినను పుండరీకుడు 
వివాహమునకు పూర్వమే దుష్టు ల సాంగత్యదోషమున 
అదుపుదప్పి పరభామలపొందు మున్నగు వ్యసనములకు 
అలవాటు పడెను. ఆనోట ఆనోట పుండరీకుని ప్రవర్తనము 
తల్లిదండ్రుల దృష్టికి చేరెను. పుత్ర వ్యామోహము 
బలీయమైనందున  కుమారుని అదుపుచేయజాలరైరి. ఇక 
జాగుచేయుట సమంజసముకాదని దలచిన తల్లిదండ్రులు 
కోడలిని కాపురమునకు రప్పించిరి. రమ రూపవతి, 
సుగుణవతి. భర్తయనిన మిగులప్రేమ, అభిమానముగల 
ఉత్తమురాలు. అయినను పుండరీకుడు భార్యయెడ 
ఆకర్షితుడు కాలేదు. ఆమెను సంతోష పరుపకుండెను. 
‘అతని మనము వారకాంతలయందు మిగుల లగ్నమై 
యుండెను. రమ తన భర్తప్రవర్తనమును మార్చుటకు 
ప్రయత్నించినది. కుమారుడు తప్పకమారి బాగుపడునని 
వృద్ధు లైన తల్లిదండ్రులు ఎదురుచూచుచుండిరి. కాని 
వెలయాలువైపునకే పుండరీకుని వ్యామోహము దినదిన 
మధికమగు చుండెను.

వయోవృద్ధు లైన తల్లిదండ్రులు తెల్లవారురaమాున 
నిద్రమేల్కొని, ప్రభాతసేవ చేసికొనుట వారి నిత్యకృత్యము. 
భగవంతుని గూర్చిన గీతములు, కీర్తనలు పాడుకొనుట 
ప్రభాతసేవ యందురు. వుండరీకుడు దానిని వలదనినాడు. 
అందువల్ల తనకు నిద్రాభంగమగునని, ప్రభాతసేవ 
నిషేధించినాడు. కుమారుని సుఖసంతోషములకు 

ఆటంకము కలుగునని ప్రభాతసేవ మానుకొనిరి. అయినను 
వుండరీకునికి వేశ్యలయందు వ్యామోహము రవ్వంతయు 
తగ్గినది కాదు. ధనమును దోచిపెట్టుచుం డెను. ఆభరణములు 
చాటుమాటగ గొనిపోయి భోగముదానికి యిచ్చుచుండెను. 
చోరత్వమునకుగూడ పాల్పడసాగెను, జారుడైనవాడు 
చోరుడగును. అసత్యవాది యగును. నీతి బాహ్యుడగును. 
మత్తు పానీయములకు దాసుడగును. ఇవియన్నియు ఒక 
దానినొకటి ఆశ్రయించుకొని యుండును.

ఒకనాటి అర్ధరాత్రి అందరు నిదురించు సమయమున 
ఇనుప పెట్టెతెరచి, ఆభరణములన్నియు మూటగట్టుకొ ని 
దొంగవలె పారిపోవ ప్రయత్నించెను. అంతలో ఏదో 
అలికిడికాగా తల్లి మేల్కొని ‘‘దొంగ దొంగ’’ అని 
కేకలిడెను. నల్లనిముసుగులో పారిపోవుచున్నవ్యక్తిని, 
గట్టిగపట్టుకొనె ను. కొంతతడవు పెనుగులాట సాగెను. 
ఆ పెనుగులాటలో పుత్రుని చేతివుంగరముజారి ఆమెచేత 
చిక్కెను. నగలమూట క్రింద జారిపడెను. పుండరీకుడు 
తప్పించుకొని పారిపోయెను. అంతలో ఇంటిలోని 
మిగిలినవారు అలజడికి లేచివచ్చిరి. దీపములు వెలిగెను. 
తల్లి తనచేతిలోని ఉంగరమును చూచినది. అది తన 
పుత్రుని అంగుళీయకము. అది గ్రహించిన వృద్ధమాత 
నోటమాటరాక శిలాప్రతిమవలె నిలచిపోయెను. ‘‘అయ్యా! 
ఎంతటి ఘోరము? ఇపుడేమి చేయుదును? తనముద్దు ల 
తనయుని దొంగయని చెప్పుటెట్లు ? చెప్పిన వృద్ధు డైన 
తండ్రి తట్టుకొ నగలడా? ఆతడులేక తను జీవించుటెట్లు ? 
కోడలి ముందు తనపుత్రుని ‘దొంగ’ అని అనుట తగునా? 

భక్త పుండరీకుడు
పి.ఎల్​.ఎన్​. మూర్తి

పూర్వము జాహ్నుడు అను బ్రాహ్మణోత్తముడు కలడు. అతడు వేద వేదాంగ పారగుడు. గొప్పజ్ఞా ని 
విష్ణు భక్తుడు. అతని భార్య లక్ష్మి. వారిది శుద్ధ శ్రోత్రియ కుటుంబము. వారికి పుత్రుడొకడు 

జన్మించగా, వానికి పుండరీకుడని పేరిడి, అల్లా రుముద్దు గ పెంచిరి. బాల్యమున విద్యాభ్యాసము 
గావింప చక్కగ విద్యల నభ్యసించెను. క్రమముగా పెరిగి పెద్దవాడయ్యెను. యుక్తవయస్సు 

వచ్చినందున పుండరీకునకు రమ అను కన్యారత్నమును కూర్చి వివాహమొనర్చిరి.

ఆ లేత హృదయము ఎంత అల్లా డును? అటుల మనమున 
చింతించి మారుపలుకక మూగవోయి నిలుచుండెను. కడుపు 
రంపపుకోత కోయుచుండ తరంగములవలె పొంగిపొరలు 
దుఃఖపుటలలను అణచుకొని మౌనము వహించెను.

అంతలో భర్త అచ్చటకు చేరెను. కోడలు రమయు వచ్చెను. 
నగలమూట ఆమెచెంతనే యుండెను. అత్తగారేయింతటి 
సాహసమునకు పూనుకొనినదని వూహించెను. అంతలో 
బయటినుండి పుండరీకుడు లోనికివచ్చి, ఏమియు 
దెలియనివానివలె ఆశ్చర్యమందెను. అత్తగారిపై ‘‘దొంగ’’ 
అను వాదువేసి, రమ చాలహీనముగ మాటలాడెను. 
‘‘క్షణముగూడ మాతోకలిసి వుండవలదు. వేరుగ 
వెళ్లిపొండి.’’ అని కఠినముగ మాటలాడెను. సత్యాసత్యములు 
తెలిసిన పుండరీకుడు, ఏమియు మాటలాడక మిన్నకుండెను. 
తల్లియెడ జాలి, అభిమానము, ప్రేమ, దుఃఖము 
పొంగివచ్చుచున్నను, ఏమియు వారింపజాలని వాడయ్యెను. 
వృద్ధు డైన జహ్నుడు సత్యము గ్రహించిన వాడయ్యును, 
మారుమాటాడక, భార్యలక్ష్మితో గూడి స్వగృహములో వేరు 
కాపురము పెట్టెను. ఆహా! విధి ఎంతబలీయము? యోగులను, 
భక్తు లను తల్లిదండ్రులుపూజించి అర్చించుచుండ, 
తగదని పుండరీకుడు వారలను తరిమి గొట్టెను. అంతేగాక 
తల్లిదండ్రులనుకూడ యింటి నుండి వెడలగొట్టెను. ఎంతటి 
నిర్దయుడు? ఎంతటి పాషాణ హృదయుడు? వృద్ధు లైన 
తల్లిదండ్రులను ఆదరించి పోషించి పూజించవలసియుండ 
కట్టు బట్టలతో యింట నుండి తరిమివేయుట ఎంతటి 
పాపకార్యము? ఎంత దారుణము? ఎంత ఘోరాపరాధము? 
జన్మయిచ్చిన మాతాపితరులు దైవసమానులు. అట్టివారిని 

పాపమని యెంతమాత్ర మెంచక, అవమానపరచి, 
వీధులపాలు గావించిన తనయుడు వుండిననేమి, 
లేకున్ననేమి?

అంతట జాహ్నవీ దంపతులు  గ్రామము వదలిపోయి 
వనములచేరి, అందొక చోట పటకుటీర మేర్పరచుకొని 
ఎటులో జీవనము గడుపుచుండిరి. వారి రెండవ కుమారుడు 
తల్లిదండ్రులకు తోడునీడై, వారలను సేవించుచుండెను.

పుండరీకుడు వేశ్యాలోలుడై, మధుపానమత్తు డై 
చాల నీచస్థితికి దిగజారెను. స్వగృహమును వేశ్యకు 
వ్రాసియిచ్చినాడు. ఆదేమని ప్రశ్నించగా భార్యను నిందించి 
కొట్టి హింసించసాగెను. చివరకు భర్తవేధింపులకు 
తాళజాలక భార్య రమ పుట్టినింటికి చేరెను. కాని అక్కడకూడ 
ఆమెకు ఆదరణ లభించలేదు. శాంతి కరవయ్యెను.

ఇల్లు  వాకిలిగాని, ధనముగాని, ఆభరణములుగాని 
లేక పుండరీకుడు బికారి అయ్యెను. ఈ లోకమున 
ధనమున్నంతవరకే గౌరవము. అదిలేనివాడు గడ్డిపోచకు 
కొరగాడు. ఒకనాడు సర్వస్వము తానేయని నమ్ముకొనిన 
వేశ్యాంగన పుండరీకుని ఇంటినుండి తరిమికొట్టెను. 
నిలువనీడలేక పుండరీకుడు వీధులపాలయ్యెను. 
దారితెన్నులేక అడవులబడి పోయెను.

గ్రామములోని పెద్దలు కొందరు సానిచేసిన 
మోసమును గ్రహించి, దానిని న్యాయస్థా నమున నిలబెట్టిరి. 
పూర్వాపరములు విచారించిన న్యాయనిర్ణేతలు వేశ్యకు 
దేశబహిష్కరణము, పుండరీకుని గృహము, ఆస్తి ఆతనికి 
దక్కునట్లు  న్యాయ నిర్ణయము జేసిరి. ఏనాటికైనను 
ఆస్తిసర్వస్వము పుండరీకునకుగాని, వృద్ధదంపతులకుగాని, 
వారి వంశీయులకుగాని దక్కునట్లు  నిర్ణయము జరిగెను.

వీధులపాలైన పుండరీకుడు అడవులపాలై 
పోవుచుండెను. ఒకచోట సుందరాంగనలు మువ్వురు 
అందు సంచరించుచుండిరి. వారలను గాంచిన 
పుండరీకుడు. మోహావేశమున చలించినవాడై వారిని 
పట్టుకొనె ను, వెంటనే వారు దేహకాంతిని పోగొట్టుకొ ని 
వికారరూపులైరి. అంతవారు, ‘‘ఓరీ మూర్ఖ! మేము 
గంగ, యమున, సరస్వతులము. పరమపవిత్రులము. 
మానవాళి పాపములను హరించి వారలను పవిత్రులనుగా 
చేయుచుందుము. అట్టి మేము స్వేచ్ఛగా అప్సరకాంతల 
రూపముల విహరించుచుండ మమ్ములను స్పృశించి 
మలినపరచితివి. ఇందులకు ఫలము అనుభవింతువు.’’ 
అని వారు అందుండి యెందో పోయిరి. కామమోహితుడైన 
పుండరీకునకు వారిమాటలు రుచించలేదు. వారిని 

వెంబడిరచ  సాగెను. అటుల పోవుచు ఒక కొండగుహ 
యందు, తపస్సమాధి యందున్న మునిని గాంచెను. ‘‘ఓయీ! 
నీవు నా ప్రియురాండ్రను చూచితివా?’’ అని ప్రశ్నించెను. 
సమాధి నిష్టయందున్న మునిపుంగవుడు ఎంతకు బదులు 
ప లుకడయ్యెను. అందులకు ఆగ్రహించి కోపావేశమున 
పుండరీకుడు, మునిని ఎగిరి కాలితో తన్నబోయెను. 
వెనువెంటనే పుండరీకుడు నేలబడెను. మోకాళ్ల వరకు 
రెండుకాళ్లను పోగొట్టుకొనె ను. అది గ్రహించిన పుండరీకుడు 
పెద్దగ రోదించసాగెను. తప్పు దెలిసికొని ముని పాదములబడి 
విలపించెను. క్షమించి రక్షించుమని తన కన్నీటితో 
మునిపాద పద్మములను ప్రక్షాళనము జేసెను. వనమంతయు 
ప్రతిధ్వనింప గుండెలవయునట్లు  ఆక్రోశించెను.

అంత మునియు ఆతనియందు జాలికలిగినవాడై 
‘‘కుమారా! యోగదృష్టి వలన నీగతమంతయు 
గ్రహించగలిగితిని. కడు వృద్ధు లైన నీతల్లిదండ్రులను 
గుర్తించి వారిపాదసేవ చేయగలిగితివేని, తిరిగి నీవు నీ 
కాళ్లను పొందగలవు. అనవరతము హరినామము చేయుచు 
నీతల్లిదండ్రులను చేరుకొనుము. వారిని సేవించి ధన్యుడవు 
గమ్ము. అనంతరము పరమపదమును పొందగలవు, 
పొమ్ము!’’ అని పలుక, పుండరీకునకు జ్ఞా నోదయమయ్యెను.

కాళ్లు  లేనివాడయ్యును, పుండరీకుడు నేలబడి దొర్లు చు, 
ప్రాకుచు, రోదించుచు, తల్లిదండ్రులను కీర్తించుచు హరినామ 
స్మరణముచేయుచు నిద్రాహారములుమాని మాతాపితరులను 
వెదకసాగెను, కొండలు, కోనలు, నదీనదములు 
దాటుచు సాగిపోయెను. ఒకపరి గిరిశిఖరమునుండి జారి 
క్రిందకుపడెను. అపుడు అదృశ్యరూపమున శ్రీమహావిష్ణు వే 
పుండరీకుని రక్షించెను. కాని తనను ప్రాణాపాయము 
నుండి కాపాడిన సర్వవ్యాపకుడైన శ్రీమహావిష్ణు వును 
గాంచలేకపోయెను. అటుల పుండరీకుడు తల్లిదండ్రుల 
కొరకు అన్వేషించుచుండగా, ఒకరోజు మాతాపితరుల 
దర్శన భాగ్యము లభించెను. భోరుభోరున విలపించుచూ తన 
కన్నీటి ధారలతో తల్లిదండ్రుల పవిత్ర చరణారవిందములను 
కడిగెను. ఆ మరుక్షణమే పుండరీకునకు కాళ్లు  రాగా 
తల్లిదండ్రులు ఆనందించిరి. పుండరీకునకు పరమానందము 
కలిగెను. నాటి నుండి పుండరీకుడు తల్లిదండ్రుల 
పాదసేవచేయుచు హరినామ సంకీర్తనలతో కాలము 
గడపసాగెను.

పుండరీకుని భార్య రమ పుట్టినింటి నుండి 
తనభర్తవద్దకురాగా అచ్చట తనభర్త కానరాలేదు. ఎవరిని 
ప్రశ్నించినను వివరములు తెలియనందున, రమ తిరిగి 

ఎచ్చటికో వెళ్ళిపోయెను. ఒక దినమున పుండరీకుడు 
తండ్రితో కలసి శ్రీకృష్ణు ని ఆరాధించుచుండగా, 
పుండరీకునకు దివ్యానుభూతికలిగెను. భగవంతునియందు 
అంతర్ముఖుడై పరమానందాన్ని పొందగలిగెను. 
పరమనిష్టా గరిష్టు లైన మహాయోగీంద్రులకు కూడా 
అసాధ్యమైన బ్రహ్మజ్ఞా నాన్ని పొందగలిగెను. శ్రీకృష్ణు ని 
దివ్యలీలావినోదములను గానముచేయుచు తన్మయమును 
పొందుచూ ఆనందానుభూతులలో నోలలాడెను.

అంతట పుండరీకుని భార్య, తనభర్త కొరకు 
వెదకుకొనుచు వచ్చి ఒకచోట స్పృహదప్పి పడిపోయెను. 
సాధుపుంగవులు కొందరు ఆమెను ఆశ్రమమునకు 
గొనివచ్చిరి. ఆమెనుగాంచిన అత్తమామలు, పుండరీకుడు 
మిగుల ఆనందించిరి. కొంతతడవునకు రమ తెలివిగలిగినదై 
తన అపరాధమును మన్నించుమని అత్తమామల చరణముల 
వ్రాలి ప్రార్ధించెను. వారును ఆమెను ఓదార్చి ఆదరించిరి.

ఒక దినమున పుండరీకుడు తండ్రి పాదములను ఒత్తు చు, 
సేవలు చేయుచుండెను. ఆ సమయమున, వెలుపలనుండి, 
‘‘పుండరీకా! ఒకపరి రమ్ము’’ అని పిలుపు వినవచ్చెను. 
అంతట పుండరీకుడు ‘‘స్వామీ! మీరెవరో నాకుతెలియదు. 
నేనిపుడు వచ్చినచో, నాతండ్రికీ నిద్రాభంగ మగును. కనుక 
కొంచమాగుడు’’ అని బదులు పలికెను.

‘‘పుండరీకా! నేను పండరీనాథుడను, పాండురంగడిని’’, 
అని పలుకుచుండ, ఆమాటలు తండ్రికివినబడెను. 
త్రుళ్లిపడిలేచి, వేగముగ వెలుపల నిలచియున్న పాండురంగని 
దర్శించెను. పుండరీకుడును ఆదివ్యమంగళ విగ్రహుని 
దర్శించెను. ఇరువురును సాష్టాం గ దండప్రణామము 
లాచరించి, దేవదేవుని పలురీతుల కీర్తించిరి. స్వామియు 
ఆనందించి, ‘‘పుండరీకా! నీకేదేని వరమునిత్తు ను, 
కోరుకొనుము,’’ అని పలుక, ‘‘మహానుభావా! స్వామి! నా 
తల్లిదండ్రులకు ముక్తిని ప్రసాదించుడు. తమరు దర్శనమిచ్చి 
నిలచిన యీప్రదేశము తమ పేరుతో ‘‘పండరీక్షేత్రం’’ 
అని సార్ధకమగునట్లు  వరమనుగ్రహించుడు’’, అని 
వేడుకొనగ, ‘‘అట్లే యగునుగాక’’ అని వరమనుగ్రహించెను. 
పుండరీకునితోపాటుగ అందరిని తనలో ఐక్యమొనర్చుకొని 
ముక్తిని ప్రసాదించెను. పాండురంగనిగ రూపుదాల్చి. ఆ 
ప్రదేశమును పండరీ పురముగ సార్ధకత చేకూర్చెను. కారణ 
జన్ముడైన పుండరీకుడు పరమ భాగవతోత్తముడై పురాణ 
ప్రసిద్ధు డై వెలుగొందెను.  నామదేవుడు, మీరాబాయి, 
సక్కుబాయి మున్నగువారును పాండురంగని భక్తు లలో 
అగ్రగణ్యులే.

ధర్మధ్వజుడు, కుశధ్వజుడు అని ఇద్దరు రాజులుండేవారు. 
వారిద్దరూ లక్ష్మిదేవిని ఉపాసించి కఠినమైన తపస్సు చేశారు. 
కుశధ్వజుని భార్యపేరు మాలావతి, పరమ సాధ్వి. ఆమె 
కుమార్తె లక్ష్మీ అంశతో జన్మించింది. పుడుతూనే స్పష్టంగా 
వేద మంత్రాలు పలకడం చూసి పండితులు ఆమెకు ‘వేదవతి’ 
అని నామకరణం చేశారు. పుడుతూనే ఆ కన్య స్నానం 
చేసి తపస్సు చేసేందుకు వనానికి వెళ్లిపోయింది. ఆ కన్య 
ఉగ్ర తపస్సులో ఉండగా ఆకాశవాణి ‘సుందరీ! సాక్షాత్తూ  
శ్రీహరి నీ మరు జన్మలో భర్త కాబోతున్నాడు. దేవతలు 
కూడా ఆయనను ఉపాసించలేరు. అలాంటిది శ్రీహరినే 
భర్తగా పొందబోతున్న అదృష్టశాలివి’’ అని పలికింది. అది 
విన్న తర్వాత వేదవతి గంధమందిన పర్వతం పైకి చేరి 
మరింత పట్టు దలగా తపస్సు చేయసాగింది. అక్కడే ఒకసారి 
రావణుడు కనిపించాడు. వేదవతి అతిలోక సౌందర్యవతి. 
ఆమెను చూసి రావణుని మతి చలించిపోయింది. ఆవిణ్ణి 
చెయ్యి పుచ్చుకొని లాక్కుపోదాము అనిపించింది. రావణుని 
భామిలకు ఆమె క్రోధితురాలయింది. తన తపోబలంతో 

రావణునికి ఇంకా వేరే చెడ్డ ఆలోచనలు రాకుండా స్థంభింప 
జేసింది. అది చూసి రావణుడు శక్తిని ఉపాసించాడు. శక్తి 
ఉపాసన ఎప్పుడూ విఫలం కాదు. అది సిద్ధపరచడానికి 
వేదవతి రావణుని శ్లా ఘించింది. పరలోకంలో ఈ స్తు తి 
పొందగలవు అని చెప్పి శాపం కూడా పెట్టింది. 

‘‘దుర్మార్గు డా! నీ కారణంగానే నా బంధువుల చేతిలో 
నశించిపోతావు. నీలో నన్ను చూసి కామవాంఛ రేగింది. నా 
శక్తి చూడు’’ అని యోగం ద్వారా శరీర త్యాగం చేసింది. 
రావణుడు ఆమె మృత శరీరాన్ని గంగలో పడవేసి భోరు 
భోరుమని ఏడ్చాడు. 

ఆ దేవియే వేదవతియే మరుజన్మలో జనకపుత్రి 
అయింది. సీత అని పేరు గాంచింది. వేదవతి మహా 
తపస్సంపన్నురాలు. అందువలనే శ్రీహరి శ్రీరామచంద్రుడై 
ఆమెను వివాహమాడాడు. సీత శ్రీరామునితో చాలా కాలం 
భోగభాగ్యాలనుభవించింది. 

శ్రీరాముడు పితృవాక్య పరిపాలన కోసం అడవికి 
వెళ్లా డు. సీతా లక్ష్మణులతో కలిసి సముద్ర తీరాన ఉన్నప్పుడు 
బ్రాహ్మణ వేషధారి ఐన అగ్నిదేవుని దర్శనం అయింది. 
రాముని చూసి సత్యప్రేమి ఐన శ్రీరామునితో సత్య వచనం 
పలికాడు. ‘నా ప్రార్తన ఆలకిస్తా రో సీతాపహరణ సమయం 
ఆసన్నమయింది. జగజ్జనని సీతను నాలో స్థా పించి ఛాయా 
సీతను తీసుకొని మీరు అడవికి వెళ్ళండి, తిరిగి సమయం 
వచ్చినపుడు నేను ఆమెను మీకు అప్పగిస్తా ను. అప్పుడే ఆవిడ 
పరీక్ష అనే  లీల కూడా జరగవలసి ఉంది. దేవతలు ఈ 
కార్య నిర్వహణకే నన్ను ఇక్కడికి పంపారు. నేను సాధారణ 
బ్రాహ్మణలని నెంచు స్వయం అగ్నిదేవుణ్ణి!’’

శ్రీరామచంద్రుడు ఈ వార్త విని దుఃఖించి లక్ష్మణునితో 
ఏమీ చెప్పకుండా అంగీకరించాడు. సీతని అగ్నిదేవుడి 
చేతుల్లో  పెట్టా డు. అగ్ని రూపంలోంచి ఆమె అవయవాలు, 
గుణగణాలు అన్నీ నిజం సీతన పోలి ఉన్నాయి. 
గుప్త రహస్యాన్ని బయటపెట్టవద్దని మాయా సీతను 
వారించాడు శ్రీరాముడు. లక్ష్మణునికి కూడా ఈ రహస్యం 
తెలియకూడదనుకున్నాడు. రావణుడు మాయాజాలం 
కల్పించి మారీచుణ్ణి బంగారు లేడిలా మార్చి సీత ఎదుటికి 
పంపాడు. స్వర్ణమృగం కోసం సీత రాముణ్ణి పంపింది. 

త్రిహాయణి  డా॥ యం. అహల్యాదేవి

మారీచుడు  రాముణ్ణి దూరం తీసుకుపోయాడు. శ్రీరాముడు 
బానంతో కొట్టి మారీచుణ్ణి పడేశాడు. 

పో తూ పోతూ రాముడి గొంతుకతో ‘‘హా! లక్ష్మణా! హా 
లక్ష్మణా!!’’ అన్నాడు. రాముడి గొంతువిని సీత లక్ష్మణుడిని 
రాముని వద్దకు పంపింది. ఇక్కడ రావణుడు మోసం 
చేసి సీతను ఎత్తుకు  వెళ్ళాడు. రామ లక్ష్మణులు దుఃఖంతో 
విలపిస్తూ  గోదావరీ నదీ తీరానికి వస్తా రు. అక్కడే వారికి 
సీత సమాచారం తెలుస్తుం ది. వానరసేనతో సముద్రంపై 
వారథి నిర్మిస్తా రు. లంక చేరారు. రావణునితో ఘోర యుద్ధం 
జరిగింది. రావణుడు బంధు సమేతంలో మృత్యులోకం 
చేరాడు. తరువాత సీతకి అగ్నిపరీక్ష జరిగింది. వెంటనే 
అగ్నిదేవుడు నిజం సీతను రామునికి అప్పగించాడు. 
ఛాయాసీత నమ్రతతో చేతులు జోడిరచి ‘‘మహానుభావులారా! 
దయచేసి నేనిప్పుడేం చేయాలో చెప్పండి’’ అంది. 

శ్రీరామచంద్రుడు, అగ్నిదేవుడు ‘దేవీ! నువ్వు తపస్సు 
చేసుకునేందుకు పుణ్యప్రదమైన పుష్కర క్షేత్రానికి వెళ్లు . 
దాని ఫలితంగా నీవు స్వర్గ లక్ష్మివి అయ్యే సౌభాగ్యం నీకు 
కలుగుతుంది’ అన్నారు.

ఛాయాసీత పుష్కర క్షేత్రంలో చాలా కాలం తపస్సు 

చేసింది. తర్వాత ఆమెకు స్వర్గ లక్ష్మి అయ్యే అదృష్టం 
కలిగింది. ఆ ఛాయాసీత ద్రుపదరాజు యజ్ఞ వేదిక నుంచి 
ఉద్భవించింది. ఆమె పేరు ‘ద్రౌపది’ అన్నారు. అయిదుగురు 
పాండవులు భర్తలైనారు. 

సత్య యుగంలో కుశధ్వజుని పుత్రి కళ్యాణి వేదవతి, 
త్రేతాయుగంలో సీతగా మారి శ్రీరాముని అనుచరిగా, 
ద్వాపర యుగంలో ద్రుపద పుత్రి ద్రుపద కుమార్తె గనుక 
ద్రౌపది అని పిలువబడిరది. అందుచే ఆమెకు మరోపేరు 
త్రిహాయణి. మూడు యుగాలలోనూ ఆమె ఉంది. 

నారాయణుడిని నారదుడు అడిగాడు. ‘ద్రౌపదికి 
అయిదుగురు భర్తలెలా అయ్యారు?’ అని. నారాయణుడు 
చెప్పాడు. శ్రీరామచంద్ర ప్రభువు అగ్ని దేవుల ఆజ్ఞా నుసారం 
సీత శివోపాసన చేసింది, పతి కోసం. ‘హే భగవాన్‌! 
ముక్కంటి! నాకు పతిని ప్రసాదించండి, అనే మాట ఆమె 
నోటి నుండి ఐదుసార్లు  ఉచ్ఛరించిందట. శివుడు ఛాయా 
సీత ప్రార్థన విని వరమిచ్చాడు. నీకు అయిదుగురు భర్తలు 
లభించుగాక!’ అని.

ఈ విధంగా త్రేతాయుగలో ఛాయా, ద్వాపర యుగంలో 
ద్రౌపది పంచభరత్ృక అయింది.

ఆచార్య సద్బోధన
జీవితంలో ఈతి బాధలు, కష్టా లు వచ్చినప్పుడు 

ఆస్తికులైన వారు ‘దేవుడు నన్ను పరీక్షిస్తున్నా డు’ అనడం 
మనం వింటూ ఉంటాం. మన కష్టసుఖాలు మనం 
చేసుకున్న కర్మ ఫలాలు అని శాస్త్రా లు చెబుతున్నా, జ్ఞా నులైన 
పెద్దలు వివరిస్తున్నా  మనం విశ్వసించం. మంచి జరిగితే 
మన కృషికి ఫలితం అని మనను మనం మెచ్చుకుంటాం. 
చెడు జరిగితే ‘ఇది అన్యాయం!’ ‘భగవంతుడు చిన్న చూపు 
చూసాడు’ అని తప్పు దేవుడి మీదికి నెట్టేస్తాం .

నిజానికి మన కష్టసుఖాలకు భగవంతునికి ఎలాంటి 
సంబంధమూ లేదు. మనం చేసుకున్న ప్రారబ్ద కర్మ మనకు 
కష్టసుఖాలను కలుగ చేస్తుం ది. నిజంగా చూస్తే అది మన 
మంచికే. అనుభవించడం ద్వారానే కర్మ క్షయం. కర్మ 
సంపూర్ణంగా తొలిగిపోతేకాని సంసారబంధం పోదు 
కదా! భగవత్ప్రాప్తి కలుగదు కదా! కైంకర్యం లభించదు 
కదా! అందువలన సుఖ దుఃఖముల అనుభవం కర్మను 
నశింపచేసి మనను భగవంతునికి దగ్గరగా తీసుకు 

వెళ్తున్నా యన్నమాట.
అయితే నిజంగా సుఖ దుఃఖ అనుభవాలు మన 

పుణ్యపాప రూపమైన కర్మను నశింపచేస్తాయా ?
అవునంటున్నాడు పరాశర మహర్షి విష్ణు పురాణంలొ. 

సందర్భం రాసక్రీడ. అనుభవం ఒక గోపికది. కృష్ణున్ ని 
కలవాలనే కోరిక. బయటకు వెళ్ళాలంటే పెద్దవాళ్ళ భయం. 
ఇంట్లో  నిర్బంధించబడి తీవ్ర దుఃఖాన్ని అనుభవిస్తుం ది 
ఒకవైపు. కాని ఆమె మనసంతా కన్నయ్యతో నిండి ఉంది. 
కృష్ణ స్మరణతో కలిగిన స్వచ్ఛమైన ఆనందం మరోవైపు.

ఆ పరమాత్మయందు చిత్తముంచుట వలన కలిగిన 
స్వచ్చమైన సంతోషము వలన సకల పుణ్యసముదాయము 
క్షీణించగా, ఆ పరమాత్మను పొందనందు వలన కలిగిన 
మహాదుఃఖము వలన సకల పాతకములు లయము 
చెందినవి.

ఆ ఒక్క అనుభవంలోనే ఆ గోపిక జన్మజన్మలుగా 
చేసుకున్న కర్మ క్షీణించి పరమాత్మ సాంగత్యం 
పొందగలిగిందన్న మాట.

‘అన్నీ మన మంచికే’ అన్న మన పెద్దల మాట నిజమే 
కదా!

ధారావాహికం

- పి. వేంకట 
రామిరెడ్డి

ఎనిమిదవ అధ్యాయము

శ్రీ వేంకటేశ్వరుని పెద్దజాలరితో పోల్చుట అనునిత్యము 
అనంతాళ్వార్​, శ్రీ వేంకటేశ్వరుని ఆజానుబాహు పర్యంతము, 
కమల, రం గు, సౌరభముల వెదజల్లే పుష్పమాలలతో 
అలంకరించి, నఖశిఖం పర్యంతము చూచుకుని, తనలో 
తానే మురిసి పోయెడివాడు.

పుష్పాలంకరణల పిదప, అనంతాళ్వాన్‌, శ్రీ 
వేంకటేశ్వరుడు, ఇరువురునూ. ఎదురు బొదురుగ 
కూర్చుని, ఎన్నెన్నో విషయములు, సరస సంభాషణములు, 
వివిధ ఆధ్యాత్మిక విషయముల అనునిత్యము 
ముచ్చటించుకునెడివారు.

ఎవ్వరికి, కనిపించక, అందరిని తన మాయా 
మోహపుటాటలు బంధించి, ఆడిరచేటి, ఆ శ్రీవేంకట 

గత సంచిక తరువాయి



  ఏప్రిల్​ 2023  53

నారాయణు డు, చివరకు అనంతాళ్వాన్ల మోహమున 
చిక్కుబడిపోయెను. బృందావనమున రాధమ్మ రాకకై 
ఎదురు చూచేటి, శ్రీమురళీకృష్ణు ని తీరాయె మన తిరుమల 
గోవిందుని పరిస్థితి. గోపికల, గోపబాలుర, గోవుల, ఎప్పుడూ 
తన వెంట త్రిప్పుకునేటి గోపబాలుడు, తిరువేంకటకృష్ణు డు, 
అను దినము అనంతాళ్వాన్‌ ఎప్పుడెప్పుడు వచ్చునా, 
తన పుష్పాలంకరణల ఎప్పుడు పూర్తి గావించి, తనతో 
కూర్చుండి, మాటలాడునాయని వేచి చూచేటి స్థితికి, ఆ 
శ్రీహరి, మురహరి, శ్రీ వేంకటహరి చేరెను.

సాధారణముగ, బృందావనమున తాను కాన్పించకున్న 
రాధాదేవి, గోపికలు, చివరికి అచ్చోటి వృక్షములు క్రిమి 
కీటకాదులు, వీచే వాయుదేవుడు, వర్షించే మేఘపు రాశులు, 
తనకై బెంగపెట్టుకు నేటి తీరు చూచి, వాని అవ్యాజమైన 
ప్రేమను చూచి, తనలో తానే నవ్వుకునెడివాడట శ్రీ 
గోపాలుడు. అంతటి శ్రీ వేంకటకృష్ణు డు నేడీ, తిరుమల 
గిరుల చేరి, అనంతాళ్వాన్ల రాకకై ఎదురు చూడ మొదలిడెను.

తాన్‌ పరిస్థితి, ఇందులకు భిన్నమేమియును కాదు. 
ప్రాతఃకాలమున సంధ్యాదికార్యక్రమముల పూర్తి 
గావించుకుని, మూతికి నొక వస్త్రము ప కట్టుకు ని, చేత 
పూల బుట్ట నొకదానిని తగిలించుకుని, వివిధ పుష్పములు 

దండిగ ప కోసి, మండపమున చేర్చి, రక రకముల 
పుష్పమాలికలు, పలు వైనముగ కట్టి బుట్టన పెట్టుకు ని, 
తనకై శ్రీ వేంకటేశ్వరుడు ఎదురు చూచుచుండేనేమోయని, 
పరుగు, పరుగున ఆనందనిలయము చేరెడివాడు.

రోజూ పుష్పమాలికలు తెచ్చి, పలురకములుగా 
అలంకరించే అనంతాళ్వాన్‌, ‘‘ ఒకనాడు, తన చేతుల 
స్వయముగా పెంచిన సువాసనలు వెదజల్లేటి పెద్ద కురువేరు 
తీగనొకదానితో, పలువైన ముగ, చిత్ర, విచిత్రముగ, 
కడు ఆకర్షణీయమగు పెద్ద ప గజమాలనొకదానిని కట్టి, 
తెచ్చి, శ్రీ వేంకటేశ్వరుని కిరీటము నుండి, శంఖు, చక్ర 
లి భుజకీర్తు ల, అభయ, కటి వరదహస్తముల మీదుగ, 
పద్మపీఠముపై నిలచియున్న పద్మనాభుని పద్మపాదముల 
వరకు అటు, నిటు వేలాడునట్లు  ఆజానుబాహు పర్యంతము 
అలంకరింప, పద్మావతి ప్రియ వల్లభుడు, సిరిపతి, శ్రీపతి, 
శ్రీ వేంకటపతి, చిరునవ్వుతో, సంతోషముతో స్వీకరించి, 
తన అందచందములు ఎట్లు న్నవని అనంతాళ్వాన్‌ ప్రశ్నింప, 
అనంతాళ్వాన్‌ ఆనందనిలయుని ఆపాద మస్తకము చూచి, 
ఇట్లు  పలికెను.

స్వామీ! శ్రీ వేంకటనాధ! నా కన్నులకు, నీవిపుడు, 
భుజముపైన వలను తగిలించుకున్న పెద్ద జాలరి వోలే 
కాన్పించుచున్నావు. ఏలయన అటు, నిటు విస్తరించిన 
కురువేరు తీగల చివరలు మా వంటి సంసారమను మోహపు 
సముద్రమున చిక్కుపడిన చిన్న, చిన్న చేపలను ఇట్టే పట్టి 
ఎప్పటికప్పుడు, మా జన్మ సంస్కారముల సరిదిద్ది, జనన, 
మరణ, చక్రభ్రమణములు తప్పించ, జాలి, దయలతో 
మా అజ్ఞా నముల తొలగించ మాకై, ఇలపై వెలసి, నిలచి 
ఒక పెద్దవలను, తమరి బాహుమండలముల మోయు, 
జాలరివోలే, నన్నీ భవసాగరమునీదించి, అద్దరి చేర్చ వచ్చిన 
భగవన్నారాయణుడవు, భావన్నారాయణుడవై, శ్రీ వేంకట 
నారాయణుడవై కాన్పించుచున్నావయ్యా అనియె.

ఈ మాటలు విన్నంతనే, శ్రీ వేంకటేశ్వరుని మది ఆనంద 
డోలికల, ఊగ, అనంతాళ్వాన్‌ ను గట్టిగ, కావలించుకుని, 
మనసార ఇట్లనియె అనంత, ఈ అధర్మపు కలిసి నన్నింతలా 
అర్థము చేసుకుని, అనుక్షణము, నన్ను సంతషింపచేయ 
చూసేటి, నీకంటే నాకు పెద్ద బంధుడెవ్వడు కలడయ్యా యని 
పలికి, పరమాత్ముడు, పరమానంద

భరితుడయ్యి, సంతషించెను.
ఇతిః శ్రీమాన్‌ అనంతాళ్వాన్ల దివ్య చరితము
శ్రీ వేంకటేశ్వరుని పెద్దజాలరితో పోల్చుట యనెడి
ఎనిమిదవ అధ్యాయము సంపూర్ణః

శ్రీ పరాశరుడు అంటున్నాడు..
భగవంతుని  చేష్టలను చూచినందువలన ఆ దేవకీ 

వసుదే వులు జ్ఞా నవంతులైరి. తిరిగి హరి వారికి మోహాన్ని 
కల్గించాడు. వారు సంసార మోహితులైనారు. కృష్ణు డన్నాడు` 
ఓ తండ్రి! నాకు చాలా కుతూహలంగా ఉంది. మీరు 
కంసునికి భయపడినట్లున్నా రు. తల్లిదండ్రులను 
పూజించకుండా గడిపిన కాలమంతా వ్యర్థమైనది. అట్లా  
కాలాన్నిగడిపేవారు అసజ్జనులు. గురువును, దేవతలను, 
బ్రాహ్మణులను,తల్లిదండ్రులను పూజించే ప్రాణులు సార్థక 
జన్మ కలవారు. దీన్ని దాటి ప్రవర్తించినందుకు నన్ను 
క్షమించండి. కంసుని పరాక్రమంతో మీరు పరవశులైనారు 
అని పరాశరుని మాట` అని పలికి, క్రమంగా వారిద్దరికి 
నమస్కరించి, చక్కగా పూజించి, పుర గౌరవమును 
చేశారు. పిదప కంసుని భార్యలు, భూమిపై చంపబడి ఉన్న 
కంసుని చూచి దుఃఖించారు. వాని తల్లు లు దుఃఖించారు. 
వారు చాలా అస్వస్థు లైనారు. మారి పశ్చాత్తా పపడి, వారిని 
ఓదార్చాడు. తానూ దుఃఖించాడు. కృష్ణు డు పిదప ఉగ్రసేనుడి 
బంధవిముక్తు ని చేశాడు. కొడుకు చనిపోయినందున ఈతనిని 
రాజ్యమందు పట్టా భిషేకం చేశాడు. పట్టా భిషిక్తు డైనాక 
అతడుతన కొడుకునకు ప్రేత కార్యాలు చేశాడు. అట్లాగే  
అక్కడ చనిపోయిన వారికి ప్రేత కార్యాలు చేశాడు. 

ప్రేత కార్యాలు చేసిన సింహాసనాసీనుడైన ఈతనితో 

కృష్ణు డన్నాడు ` ఓ ప్రభూ! నేనేమి 
చేయాలో సంశయించకుండా 
చెప్పండి! యయాతి శాపం 
వల్ల ఈ వంశం రాజ్యపాలనకు 
అయోగ్యమైనది. ఐనా నేను 
సేవకుణ్ణి ఉండగా దేవతలనైనా 
ఆజ్ఞాప ించండి, నరులొక లెక్కా 
అని పరాశరుడంటున్నాడు! అని 
పలికి, వాయువును స్మరించాడు. 
వాయువు వెంటనే వచ్చాడు. ఒక 
పనికై అవతరించిన భగవంతుడైన 
శ్రీకృష్ణు డు ఇట్లన్నాడు. ఓ వాయు! 
నీవు వెళ్ళు, ఓ ఇంద్ర నీకు గర్వం 
తగదు అని చెప్పు, నీ సుధర్మ 
సభను ఉగ్రసేనునికివ్వు. ఇది 
రాజార్హమైనది. ఉత్తమ రత్నము. 
దీనిపై యాదవులు కూర్చోవచ్చును, 
అని శ్రీ పరాశరుడంటున్నాడు 

అని అనగా వాయువు వెళ్ళి ఇంద్రునితో అంతా చెప్పాడు. 
ఆ ఇంద్రుడు ఆ సుధర్మ అనుపేరుగల సభను వాయువుకు 
ఇచ్చాడు. వాయువు తెచ్చిన దివ్యమైన ఆ సింహాసనాన్ని 
యాదవులు అనుభవించారు. అది అన్ని రత్నాలతో నిండినది. 
కృష్ణు ని భుజశక్తితో అనుభవించారు. అన్నీ తెలిసిన 
వారైనా, అన్నిటి జ్ఞా నం కలవారైనా ఆ యదూత్తములకు, 
వీరులకు, శిష్యాచార్య క్రమాన్ని తెలియజేయదలచి, కాశి 
దేశం వాడు, అవంతీపురంలో ఉన్న సాందీపనిని, బాలురు, 
ఉపనయనం చేయబడిన వారైన బలరామకృష్ణు లు విద్య 
కొరకు ఆశ్రయించారు. బలరామకృష్ణు లు వేదాభ్యాసము 
చేయాలనుకున్నారు. అతనిని గురువుగా తలచి తాము 
శిష్యులుగా అతనిని చేరారు. అందరికి ఆ వీరులు, 
ఆచార క్రమాన్ని తెలియజేశారు. రహస్యములతో కూడిన 
ధనుర్వేదాన్ని సంగ్రహ పూర్వకంగా చదివారు. అరవై నాలుగు 
రోజులలో (రాత్రి పగలు) నేర్చారు. అది ఆశ్చర్యకరము. జరుగ 
వీలులేని, మనుష్య సాధ్యము కాని వారి పనులను సాందీపని 
చూచి, వారు సూర్యచంద్రులని, వారే విద్యాభ్యాసాన్నికై 
వచ్చారని తలచాడు. అంగములతో కూడిన నాల్గు  వేదాలను 
అన్ని శాస్త్రా లను, అన్ని అస్త్రములకు చెందిన విశేషాలను 
చెప్పినంత మాత్రముననే వారు గ్రహించారు. ఆర్య! మీకు 
గురుదక్షిణ ఏమివ్వాలో చెప్పండని వారు గురువునడిగారు. 
ఆ బుద్ధిమంతుడు, ఇంద్రియములకు అతీతమైన వారి కర్మను 

ధారావాహికం

చూచి, లవ ణ సముద్రంలో ప్రభాసంలో ఉన్న చనిపోయిన 
పుత్రుని తెమ్మని కోరాడు. వారు అస్త్రా లు ధరించి సముద్రాన్ని 
చేరారు. అర్ఘ్ యాన్ని చేత ధరించి సముద్రుడన్నాడు, నేను 
సాందీపని కొడుకును చంపలేదు అని. పంచ జనుడనే దైత్యుడు, 
శంఖము రూపముగా కలవాడు ఈ పల్లివాడిని తీసుకెళ్లా డు, ఓ 
రాక్షస సంహారక! వాడు నా నీటిలోనే ఉన్నాడు అని. 

పరాశరుడంటున్నాడు ` కృష్ణు డు అప్పుడు నీటిలోపలికి 
వెళ్ళి ఆ పంచజనుని చంపి, వాని ఎ ముకల వల్ల ఏర్పడ్డ 
శంఖాన్ని తీసుకొన్నాడు. ఆ శంఖ ధ్వని వినగానే దైత్యుల 
బలమంతా నీరుగారిపోయింది. దేవతల తేజస్సు పెరిగింది. 
అధర్మము నశించింది. ఆ పాంచజన్యాన్ని పూరించి హరి 
రాయలు యమపురానికి వెళ్ళి యముని బలవంతులై 
జయించి, యాతన యందున్న ఆ పిల్లవానిని తెచ్చి 
ఇదివరలో ఉన్న శరీరంతోనే కృష్ణ బలరాములు పిల్లవాన్ని 
తండ్రికిచ్చారు. తిరిగి మధురకు వచ్చారు ఆ బలవంతులు. 
ఉగ్రసేనుడు రాజుగా పాలిస్తున్నా డు. అక్కడున్న స్త్రీ పురుష 
జనాన్నంతా వారు ఆనంద పరిచారు అని విష్ణు పురానము 
పంచమాంశమందు ఇరువది ఒకటవ ఆధ్యాయము 
సమాప్తము. 

ఆధ్యాయము: 22. 
శ్రీ పరాశరుడు చెబుతున్నాడు –
మహా బలవంతుడైన కంసుడు జరాసంధుని 

కుతురులను పెళ్ళి యాడాడు. వారి పేర్లు  అస్తి, ప్రాప్తి అని. 
వారి భర్తను చంపిన కృష్ణు ని చంపుటకు పెద్ద సైన్యము 
కలిగి బలవంతుడైన మగధ రాజు జరా సంధుడు వచ్చాడు. 
అతడు మధురకు చేరి వారిని అడ్డగించాడు. ఇరుమది 
అక్షేహిణుల సైన్యంతో  వారి నడ్డగించాడు. బలరామకృష్ణు లు 
తక్కువ సైన్యం కల్గిన, ఆ బలవంతులు, బలమైన సైన్యంతో 
సమంగా పోరాడినారు. వారు త్వరగా ఇట్లనుకున్నారు. 
పురాతనమైన ఆయుధాలు తెచ్చుకోవాలని, వెంటనే కృష్ణు ని 
శార్‌ఙ్గము, అమ్ముల పొది, అక్షయ బాణములు ఆకాశం 
నుండి వచ్చాయి. కౌముదకి కూడా వచ్చింది. బలరామునకు 
నాగలి ఆకాశం నుండి వచ్చింది. అతనికిష్టమైన ‘రోకలి’ 
వచ్చింది. యుద్ధంలో మగధాధిపతిని ఓడిరచి ఈ ఇద్దరు 
వీరులు, బలరామ కృష్ణు లు నగరానికి వచ్చారు. ఆ 
దుర్మార్గు ని జయించాక, వాడు ప్రాణాలతో వెళ్ళిపోయాక 
జయించాననుకున్నాడు కృష్ణు డు. వాడనుకోలేదు తిరిగి 
బలంతో వచ్చాడు వాడు. వీరి చేతిలో ఓడిపోయి తిరిగి 
పోయాడు. ఇట్లా  పద్దెనిమిది సార్లు  యుద్ధం చేశాడు. 
కృష్ణు డు సైన్యాన్ని నడపగా యాదవులతో జరాసంధుడు 

యుద్ధం చేశాడు. ఈ యుద్ధా లన్నిటిలో యాదవుల చేతిలో 
జరాసంధుడు ఓడిపోయాడు. జరాసంధుడు, కొద్ది సైన్యంతో 
ఓడి, మరలిపోయాడు. ఎన్ని మార్లైనా యాదవ బలాన్ని 
గెలువలేక పోయాడు. దీనికి కారణం, విష్ణ ్వాంశjైున కృష్ణు డు 
యాదవులలో            ఉండటమే. మనుష్య ధర్మాన్ని ఆచరించే 
కృష్ణు ని లీల ఇది. అనేక రూపాలైన అస్త్రా లను శత్రువులపై 
విడిచాడు. అతడు సంకల్పంతోనే జగత్తు ను సృష్టించగలడు. 
నశింపచేయగలడు. అట్టి దానికి శత్రువర్గాన్ ని 
నశింపజేయటము ఎంత పని. ఐనా మనుష్య ధర్మాన్ని 
అనుసరించాడు కృష్ణు డై మనుష్యులలో పుట్టా డు కనుక, 
ఈతడు బలవంతులతో సంధి చేసుకుంటాడు. బలహీనులతో 
యుద్ధం చేస్తా డు, సామదాన భేద ములను ప్రదర్శిస్తా డు. 
దండపాతము చేస్తా డు. ఎప్పుడో ఒక చో పలాయనం 
చిత్తగిస్తా డు. ఇట్లా  మనుష్య చేష్టలను అనుసరిస్తా డు. ఇది 
ఆ జగత్పతి లీల. తన ఇష్టం వచ్చినట్లు  ప్రవర్తిస్తా డు. (అని 
విష్ణు  మహా పురాణంలో పంచమాంశలో ఇరువది రెండవ 
అధ్యాయము సమాప్తము) 

ఇరువది మూడవ అధ్యాయము:
శ్రీ పరాశరుడు అంటున్నాడు:
సభలో ద్విజుడైన గార్గ్యు ని, అతని బావమరిది షండుడ 

అని నిందించాడు. అందరు యాదవుల ఎదుట ఈ మాట 
అన్నాడు. వారంతా నవ్వినారు. దానితో అతడు కోపగించి 
దక్షిణపథానికి పోయి (దిక్కుకు), సుతుని కొరకై, యాదవుల 
నందరిని భయపెట్టే కొడుకు కావాలని తపమాచరించాడు. 
శివుని ఆరాధిస్తూ  ఇనుము పొడిని తిన్నాడు. శివుడు 
ఆనందించి, ఈతనికి పన్నెండవ నెలలో వరమిచ్చాడు. 
సంతానము లేని యవన రాజు శివుని సంతోషపరిచాడు. 
అతడు భార్యతో కలిసినాక అతనికి నల్లని కొడుకు పుట్టా డు. 
కాలయవనుడనే అతనిని, యవన రాజు తన ఐశ్వర్యానికి 
రాజుగా చేసి అడవికివెళ్ళాడు. వాడి వక్షస్సు వజ్రము యొక్క 
అంచువలె చాలా కఠినంగా ఉండేది. అతడు పరాక్రమ 
మదంతో పిచ్చివాడై భూమిపై బలవంతులైన రాజులెవరని 
నారదుని అడిగాడు. యాదవులు బలవంతులని నారదుడు 
చెప్పాడు. వేలకోట్ల మ్లేచ్ఛు లతో కలిసి, ఏనుగులు, గుర్రాలు 
రథములతో కూడి, యుద్ధం చేశాడు. ప్రతి రోజు అతడు 
తన వాహనం విరిగిపోగా తిరిగి పోయేవాడు. ఓ మైత్రేయ 
(యాదవులపై అసూయతో మధురపై దండెత్తే వాడు. 
యాదవులందరు నశిస్తుం టే కృష్ణు డు ఆలోచించాడు. మగధ 
రాజు యవనునితో యుద్ధం చేయవచ్చును కాని మగధ రాజు 
బలం తక్కువ. కాలయవనుడు బలవంతుడు. ఈ రకంగా 

యాదవులకు రెండు  విధాలుగా ఆపద వచ్చింది. కనుక 
యాదవులకు, శత్రువులు ప్రవేశించరాని కోటను నిర్మిస్తా నని, 
ఆడవాళ్ళు కూడా అక్కడ యుద్ధం చేయవచ్చును. వృష్ణి 
వంశమువాళ్ళు కూడా యుద్ధం చేస్తా రు. నేను మత్తు డనో, 
ఇంకా అధికంగా మత్తు డనో, నిద్రపోవడమో, రాజ్యం విడిచి 
దూరం పోవడమో జరిగినా త్వరలో బలవంతులు దుష్టు లు 
యాదవులను అవమానించరాదు అని భావించి కృష్ణు డు 
యోజనముల కొలది భూమిని, సముద్రమును యాచించాడు. 
పన్నెండు పట్టణాలు గల ద్వారకా నగరాన్ని అక్కడ 
నిర్మించాడు. గొప్ప గొప్ప ఉద్యానాలు, పెద్ద పెద్ద ప్రాకారాలు 
/కోటలు నూర్ల కొలది చెరువులు, మేడలు, ఇండ్లు  కలిగి 
ఇంద్రుని అమరావతి నగరంలా ఉన్నదానిని / పట్టణాన్ని 
నిర్మించాడు. మధురలో ఉన్న వారిని అక్కడికి తెచ్చాడు 
కృష్ణు డు. కాలయవనుడు మధురకు వచ్చాడు. కోట బయట 
సైన్యం ఉంచి దగ్గర ఆయుధాలు లేకుండా వెళ్ళాడు. వాళ్ళిద్దరు 
కృష్ణు డు, కాలయవనుడు పరస్పరం చూసుకున్నారు.  
కృష్ణుణ్ణి  గుర్తెరిగి వాడు కృష్ణుణ్ణి  కొట్టా డు. కృష్ణు ని వాడు 
వెంబడిరచాడు. పరమాత్మ యోగుల మనస్సులకు కూడా 
అందని వాడు కదా. వాడు వెంబడిరచగా కృష్ణు డు ఒక 
గుహలోకి ప్రవేశించాడు. అక్కడ ముచుకుందుడనే రాజు 
నిద్రించి ఉన్నాడు. యవనుడు కూడా గుహలోకి చేరి నిద్రించిన 
రాజును చూచి కృష్ణు డనుకొని / భావించి తెలివి తక్కువతో 
కాలితో తన్నినాడు. ముచుకుందుడు లేచి యవనుని 
చూచాడు. అతడు చూచినంత మాత్రాన యవనుడు, 
చూపులలోని అగ్నితో మరణించాడు. అతని కోపంతో 
క్షణలో భస్మమైనాడు. అతడు దేవాసురుల యుద్ధంలో వెళ్ళి, 
అసురులను చంపి, నిద్ర కరువై చాలా కాలం నిద్రపోవాలని 
వరం కోరాడు, దేవతలను. దేవతలన్నారు ` నిద్రపోతున్న 
నిన్ను ఎవరు లేపుతారో వారు నీ శరీరంలోని అగ్నితో 
భస్మమైపోతారు అని. ఇట్లా  అతనిని చంపి, కృష్ణు ని చూచి  నీ 
వెవరని అడిగాడు. కృష్ణు డు అన్నాడు ` నేను చంద్రవంశంలో 
పుట్టినాను. వసుదేవుని కొడుకును. యదు వంశము వాడిని 
అని ముచుకుందుడు కూడా అక్కడ వృద్ధ గార్గ్యు ని మాటలను 
స్మరించాడు. అది జ్ఞప్తికి వచ్చి, సర్వేశ్వరుడైన కృష్ణు నికి 
నమస్కరించి, నీవు విష్ణు వు అంశ. ఇది వరలో గార్గ్యు డు 
చెప్పాడు. ఇరువది ఎనిమిదవ యుగంలో, ద్వాపర యుగం 
చివర యదు వంశంలో హరి జన్మిస్తా డని అన్నాడు. అతడే 
ఈతడు సందేహము లేదు, నరులకు ఉపకారం చేయటానికి 
వచ్చావు. నేను నీ తేజస్సును సహించలేను. నీ మాట నీటితో 
నిండిన మేఘ ధ్వనివలె గంభీరమైనది. నీ కాలి ఒత్తిడితో 

భూమి క్రుంగిపోతున్నది. దేవాసురుల గొప్ప యుద్ధంలో 
దైత్య సైన్యంలోని గొప్ప భటులు నా తేజస్సును సహించలేదు, 
నీ తేజస్సును నేను చూడలేకపోతున్నాను. సంసారంలో 
జన్మించిన ప్రానికి నీవే శరణము, నన్ను అనుగ్రహించు. 
ప్రపన్నుల బాధను తీర్చేవాడ, నా అశుఎభాన్ని తొలగించు, 
నీవే సముద్రాలు, పర్వతాలు, నదులు నీవే, అడవులు 
నీవే, భూమి, ఆకాశము, వాయువు, నీరు, అగ్ని మనస్సు, 
బుద్ధి, సూక్ష్మ ప్రాణాలు, ప్రాణేశుడవు, పురుషుడవు నీవే, 
పురుషునికన్న వేరైనది, జన్మ వికారాలు లేనిది, శబ్దా దులు 
లేనిది, ముసలితనము లేనిది, కొలవరానిది, నాశము 
లేనిది, వృద్ధి నాశములు  రెండు లేనిది, అది బ్రహ్మి నీవు 
ఆద్యంతములు లేనివాడివి. నేనుండే దేవతలు, పితరులు 
యక్ష గంధర్వ కిన్నరలు, సిద్ధు లు, అప్సరసలు వచ్చారు. 
మనుష్యులు పశువులు, పక్షులు, పాములు వగైరా, 
మృగములు, అన్నీ వృక్షాలు, గతంలోనివి రాబోయే 
కాలంలోనివి, ఇక్కడున్న చరాచరాలు, రూపం క లవి, రూపం 
లేనివి, సూక్ష్మమైనవి, స్థూ లమైనవి, అదంతా నీవే. జగత్కర్తవు 
నీవు. నీవు లేకుండా ఏదీ లేదు, నేను ఈ సంసార చక్రంలో 
తిరుగుతూ, తాపత్రయాలతో బాధనొందుతూ, ఎక్కడా 
సుఖము పొందలేదు. ఎండమావులలో జలాశయంలా 
దుఃఖాలే సుఖాలని భావిస్తున్నా ను. సైన్యము, ధనము,మిత్ర 
వర్గము,సంతానము, భార్య, భృత్యులు,శబ్దా ది విషయాలు, 
ఇవన్నీ సుఖమనుకొని స్వీకరించాను. ఇది నాశం లేనిది. 
పరిణామంలో ఇవన్నీ నన్ను తపింపచేస్తున్నా యి. దేవలోక 
గతిని పొందినా దేవగణమైనా, నానుండి సహాయం 
కోరుతున్నారు. శాశ్వత సుఖమెక్కడ, నిన్ను ఆరాధించకుండా 
ఈ లోకాలన్నిటికి పుట్టు క, ఉనికి లేదు.దేనివల్ల శాశ్వత సుఖం 
లభిస్తుం ది. నీ మాయతో మా మనస్సుమూఢమైంది. జన్మము, 
మరణము, ముసలితనము వగైరా పొంది తాపములొంది 
చివర యముని చేరుతున్నారు. పిదప తమ కర్మానుగుణంగా 
అతి దారుణమైన జన్మ నరకమందు పడుతున్నారు. నీ 
స్వరూపం తెలియని వారు. దుసఖమందుతున్నారు. నాకు 
విషయవాంఛ ఎక్కువ. నీ మాయతో మోహమందాను. 
మమత, అనే గోతిలో పడి తిరుగుతున్నాను. నేను నిన్ను 
శరణు వేడుతున్నాను. ఓ పరమేశ్వర! అవధి లేని, ఇంత 
అని చెప్పరాని పరమ పదాన్ని కోరుతున్నాను. సంసారంలో 
తిరుగుతూ బాధపడుతూ నా మనస్సు కాలిపోయింది. 
నిర్వాణమందు, శాశ్వత స్థా నమందు కోరిక కలిగింది. (అని 
శ్రీ విష్ణు  మహా పురాణంలో పంచమాంశలోఇరువది మూడవ 
అధ్యాయము సమాప్తము)  

నిర్వహణ:
డా. మరింగంటి లక్ష్మణాచార్యులు

మీ ప్రశ్న 
జిజ్ఞా స కలిగిన ఆధ్యాత్మిక ప్రశ్నలకు సమాధానాలు.
భక్తులు తమ ప్రశ్నలను మా పత్రికకు రాయగలరు.

– ఎడిటర్, శ్రీవేంకటేశం

మా సమాధానం

1.	 గురువుగారూ! రోజూ నిద్రావస్థ పొందే జీవుడు 
ఆ స్థితిలో పరమాత్మచే గాఢముగా కౌగలించుకోబడినాడు, 
ఆయన ఒడిలో నిద్రించాడని శాస్త్రము చెప్తున్నా ఆ విషయం 
మనకెందుకు అనుభవంలోకి రాదు? అసలు దీన్నెలా 
తెలుసుకోవాలి? 

- తిరు గోదా గిరిజ, ఉప్పల్
జవాబు : మంచి ప్రశ్న. దీన్ని తెలియడానికి ఒక 

ఉదాహరణ చెప్తా . లోకంలో తేనెటీగలు ఒక తేనెపట్టు ను 
పెట్టి వివిధ దిక్కులకు పోయి అనేక చెట్ల పూవుల నుండి 
తేనె తెచ్చి ఆ తేనెతుట్టెలో భద్రపరుస్తా యి. అలా తెచ్చినవన్నీ 
కలిసిపోతాయి. ఆ మధు బిందువులకు తాము ఏ వృక్ష 
సంతతికి చెందినవో తెలియనట్లు గానే ఈ ప్రజలు ఆ సత్ 
శబ్దముతో తెలుపబడే పరమాత్మ ఒడిలో నిద్రించినా, అతనిచే 
గాఢాలింగమును పొందినా తాము భగవంతుణ్ణి పొందామని 
తెలుసుకోలేరు. ఆ పొందిన సమయములో పరమాత్మతో 
ఉన్నామని గాని, తిరిగివచ్చిన తరువాత తాము పరబ్రహ్మం 
నుండి తిరిగి వచ్చామని గాని తెలుసుకోలేరు. ప్రతి జీవాత్మా 
తనలో అంతర్యామిగా ఉన్న పరమాత్మ దగ్గరే సేద తీరుతూ, 
తిరిగి మేల్కొన్న తరువాత తమ తమ లౌకిక పనులలో 
లీనమవడానికి ఎలాంటి విరోధమూ కలగడం లేదు. కారణం 
ఆ పరబ్రహ్మము అతి సూక్ష్మాతి సూక్ష్మమై (అణోరణీయాం...) 
ఈ సకల చరాచర జగత్తుకు  అంతర్యామిగా ఉన్నది. అందుకే 
మనమంతా బ్రహ్మాత్మకులం అని తెలుసుకోవాలి. కారణ 
బ్రహ్మము ఆ పరమాత్మ. మనమంతా కార్యబ్రహ్మలం. 
ఏతావాతా రెండూ ఒక్కటే. ఇదే ‘తత్త్వమసి’లోని అంతరార్థం. 

2.	 మోక్ష సాధనకై మన జీవన విధానం ఎలా ఉండాలని 
భగవద్రామానుజులు చెప్పారు?

- మరింగంటి చక్రవర్తి, తాడేపల్లిగూడెం
జవాబు : భగవద్రామానుజులు కారణజన్ములు. వారు 

పది రకాలుగా మన జీవన విధానం ఉంటేనే  మోక్షం 
లభిస్తుం దని చెప్పారు. అవి –

1.	 ఆచార్య సమాశ్రయణం చేసి మంత్రోపదేశం పొందాలి.
2.	 ఆచార్యుల సమక్షంలో వివిధ సందేహాలను 

సంపూర్ణంగా తప్పక నివృత్తి చేసుకోవాలి.
3.	 సదా మోక్షేచ్ఛతో ఉండి దానికై నిరంతరం పెద్దలు చూపే 

మార్గంలో నడవాలి.
4.	 భగవంతుడైన నారాయణుని పట్ల సర్వస్య శరణాగతి 

చేయాలి. ఆచార్య ముఖతః విని ఆయన ద్వారా, భగవద్ 
గుణానుభవం చేసుకుంటూ కష్టా లను, బాధలను 
పరీక్షలుగా భావించాలి.

5.	 ప్రారబ్ధ కర్మలు నిర్మించడానికి ఆ దైవమే మనకు కష్టా లు, 
పేదరికము కల్పిస్తున్నా డని నమ్మి, నీవు నాకేదిచ్చినా 
సమ్మతమే. కారణం నీవు నా వాడవే అనే భావన దైవం 
పట్ల కలిగి ఉండాలి.

6.	 ఇంద్రియాలన్నిటినీ భగవోన్ముఖం చేసి బురదలో 
తామరలా లోకంలో జీవిస్తూ  కర్మల ఫలితం 
భగవానునికి అర్పించాలి.

7.	 దేహాభిమానం, ఆత్మాభిమానాలు వదిలేసి మనం 
పరమాత్మ సొత్తు  అని భావించాలి. మన చుట్టూ  
ఉన్న ప్రాణికోటి అంతా మనలాంటి జీవాత్మలే అని 
తెలుసుకోవాలి.

8.	 ఈ చరాచర జగత్తు  అంటే బ్రహ్మమయమే అని గ్రహించి 
తదనుగుణంగా ప్రవర్తించాలి.

9.	 అంతర్యామి అయిన పరమాత్మోపాసన ఆరంభించి 
దానిలో భాగంగానే ఆత్మసాక్షాత్కారం జరుగుతుందని 
తెలుసుకోవాలి.

10.	ఇదే మన అంతిమ జన్మ. ఈ జన్మలోనే మనకి మోక్షం 
వస్తుం దని దృఢంగా నమ్మి, నిర్భయంగా ఉండి 
‘‘భగవత్ భాగవత శేషత్వమేవగతిః’’ (భగవత్ 
భాగవతుల సేవయే తప్ప మనకు మరోగతి లేదు) అని 
త్రికరణశుద్ధిగా భావించాలి. 

*  *  *  *  *

కలియుగ వేంకటేశ్వరస్వామి 
ఆగ్రహం చెందడమేంటి, ఇదెప్పుడు 
జరిగిందని ఆశ్చర్యపోతున్నారా.. దేవుళ్ళు 
ఆగ్రహం చెందితే ఏమి చేయగలము.. 
వారి ఆగ్రహాన్ని ఆపడం మానవ 
సాధ్యమా.? అస్సలు సాధ్యం కాదు.

అలాంటి సంఘటనే పవిత్ర పుణ్యక్షేత్రం 
తిరుమలలో జరిగింది.

క్రీ.శ.1339లో జరిగిన స్వామివారి 
ఏకమూర్తి విగ్రహాన్ని (ఉగ్ర శ్రీనివాసమూర్తి 
) బ్రహ్మోత్సవాల సమయంలో తిరుమల 
మాడవీధుల్లో  ఊరేగించారట. అప్పుడు ఒక 
అపవిత్రమైన ఘటన చోటుచేసుకుందని 
పురాణాల్లో  ఉన్నాయి. మాడావీధుల్లో  
ఒక చిన్న నిప్పు కణికగా ప్రారంభమైన 
అగ్ని, జ్వాలగా మారి తిరుమల మాడా 
వీధుల్లో  ఒకమూల అగ్నిగుండంలా ప్రత్యక్షమైందట. ఆ 
తరువాత వేగంగా మంటలు విస్తరించాయట. భక్తు లు ఏం 
జరుగుతుందో తెలుసుకునే లోపే మాడావీధుల్లో ని ఆస్తు లను 
ధ్వంసం చేసేసిందట ఆ అగ్ని.

అప్పుడు అక్కడున్న రాజులు, భక్తు లు, పూజారులు, 
సంగీతకారులు ఈ ఘటనతో భయాందోళనకు 
గురయ్యారట. అనూహ్య రీతిలో జరిగిన ఈ సంఘటనతో 
అందరూ ఆశ్చర్యపోయారట.

బ్రహ్మోత్సవాల్లో  జరగరాని తప్పు (విధానపరమైన 
లోపాలు) ఏదో జరగడం వల్లనే శ్రీవారే ఆగ్రహం వ్యకత్ం 
చేస్తూ  ఇలా చేసి ఉంటారని పండితులు నిర్ణయానికి వచ్చి అదే 
విషయాన్ని అందరికి చెప్పారట. ఇదంతా జరుగుతుండగానే 
ఒక్కసారిగా ఆలయం మహద్వారం ముందు ఒక భక్తు డు 
గట్టిగా అరుస్తూ  కనిపించాడట. ‘‘భక్తు లారా..!’’ అంటూ 
గట్టిగా అరిచారట. దీంతో ఆ భక్తు డిని చూసిన రాజులు, 
పండితులు మోకాళ్ళుపై కూర్చుని ఆ భక్తు డికి నమస్కారం 
పెట్టడం ప్రారంభించారట. బ్రహ్మోత్సవాలలో నా ఏకమూర్తి 
( ఉగ్ర శ్రీనివాసమూర్తి) విగ్రహాన్ని ఊరేగించడం మంచిది 
కాదు.

పవిత్ర కార్యక్రమాలు జరుగుతున్న 
సమయంలో నా దేవేరులు లేకుండా ఎలా 
ఊరేగిస్తా రు.

ఇవన్నీ మీకు తెలియదా.. ఇలా 
చేయడం ఇప్పటికైనా మానేయండి.

నా విగ్రహంతో పాటు ఏకమూర్తి 
విగ్రహాన్ని ఆలయంలో ఉంచాలని 
చెప్పారట.

అంజనాద్రి పర్వతం వెనుక 
(మలయప్పకొనలో ) మూడు విగ్రహాలు 
ఉంటాయి. వాటిని తీసుకొచ్చి ఉత్సవాలు 
చేయండని భక్తు డిలోని స్వామివారు 
చెప్పారట. ఆ సందేశం వినే లోపే 
అస్సలు విషయం అర్థమైందట భక్తు లకు. 
ఆ భక్తు డిలో ప్రవేశించింది సాక్షాత్తు  
తిరుమల వెంకన్నే అని భావించి 

ప్రణమిల్లా రట. అంతటితో భక్తు డి నుంచి స్వామివారు 
నిష్క్రమించాడు.

భక్తు ని నుంచి స్వామి వెళ్ళగానే అప్పటివరకు విధ్వంసం 
సృష్టించిన అగ్నిగోళం తనంతట తానుగా అదృశ్యమై 
పోయిందట. దీంతో భక్తు లు గోవిందా.. గోవిందా అంటూ 
గోవింద నామస్మరణలు చేశారట.

ఆ తరువాత పండితులు అంజనాద్రి వెనుకకు వెళ్ళి 
గాలించగా ఒక రాతి మాటున వెంకటేశ్వరస్వామి ఆయన 
దేవేరులు శ్రీదేవి, భూదేవి విగ్రహాలు లభించాయట. వాటిని 
కళ్యాణోత్సవం, వసంతోత్సవం, సహస్ర దీపాలంకరణ సేవ, 
పుష్పయాగం వంటి సేవలకు ఉపయోగిస్తూ  వచ్చారట.

అప్పటి నుంచి ఇప్పటి వరకు ఆ విగ్రహాలనే ఆయా 
ఉత్సవాలకు ఉపయోగిస్తున్నా రట. ఏకమూర్తి విగ్రహాన్ని 
ఆలయంలో స్వామి పక్కనే పెట్టా రట. అందుకే 
బ్రహ్మోత్సవాలను నిర్వహించే సమయంలో ఆలయ 
పండితులు ఎంతో జాగ్రత్తగా నిర్వహిస్తుంటా రు

అలా దొరికిన విగ్రహలే నేటి.. మలయప్ప స్వామి 
విగ్రహం.... 

ఓం నమో వెంకటేశాయ

తిరుమలలో శ్రీ వేంకటేశ్వరుని ఆగ్రహంఏం జరిగిందో తెలుసా..?!!

గౌరముఖ 
మహర్షి

గౌరముఖుడు శమీక మహామునికి ప్రియశిష్యుడు. సమస్త 
వేదశాస్త్రా లు శమీకుడి దగ్గర నేర్చుకున్నాడు. గొప్ప తపశ్శాలి 
కూడా. విద్య పూర్తయ్యాక గురువు అనుమతి తీసుకుని వేరొక 
చోట ఆశ్రమం నిర్మించుకుని ముని కుమారులని శిష్యులుగా 
చేసుకుని ఉంటున్నాడు.

గౌరముఖ మహర్షి ఆశ్రమం అద్భుతంగా ఉంది. ఆ 
పుణ్యాశ్రమం మోక్షలక్ష్మికి పుట్టిల్లైన అమృతంతో నిండిన 
సముద్రంలా ఉంది. గురువు యజ్ఞం చేస్తు న్నప్పుడు 
శిష్యులు వెళ్ళి సమిధలు కావాలంటే చెట్ల కొమ్మలే 
అందిస్తా యి.  చెట్లు  నీడల్లో  కూర్చుని శిష్యులు 
వేదపారాయణ చేస్తూ  ఎక్కడైనా 
మర్చిపోతే అక్కడి చిలుకలు 
అందిస్తా యి.  అక్కడి కోయిలలు 
వాటి చక్కటి స్వరాలతో దేవతల్ని 
ఆహ్వానిస్తా యి. బెదిరిపోయి 
పారిపోతున్న లేడిపిల్లలకి ముని 
భార్యలు లేతగడ్డిని నోటికి 
అందిస్తా రు. అక్కడి చెట్ల ఆకులు 
ఎక్కడ ఉపయోగించకుండా 
పోతాయో అని అసలు ముదరవు.

అక్కడి పువ్వులు పూజ మొదలు 
పెట్టే ముందు పూస్తా యి. ఋషుల భార్యలు 
ఆరేసుకున్న చీరలు చిరిగిపోతాయేమో అని వాళ్ళు 
చీరలు తీసుకునేవరకు చెట్లు  కదలవు. అక్కడి మునులు 
ఎప్పుడూ అగ్నిలా ప్రకాశిస్తూ , అందరూ స్నేహంగా గొప్ప 
తేజస్సుతో ఉన్నారు. వాళ్ళకి గౌరముఖ మహర్షే పెద్ద గురువు, 
దైవం కూడా. 

గౌరముఖ మహర్షి అందమైన జడలు కట్టిన జుట్టు తో, 
శరీరమే సత్త్వగుణమేమో అన్నట్లు  విభూతి నిండిన శరీరంతో, 
ఆపకుండా చేసే మంత్ర జపంతో, మెడలో రుద్రాక్ష మాలతో, 
కౌపీనం కట్టుకు ని ప్రక్కన కమండలం, దండం పెట్టుకు ని 
చెట్టు నీడన కూర్చుని శిష్యులకి పరతత్త్వాన్ ని గురించి చెప్తూ  
ఉన్నాడు.

ఒకనాడు దుర్జయ మహారాజు 
వేటాడి అలసిపోయి గౌరముఖుడి 

ఆశ్రమానికి వచ్చి సాష్టాం గ 
నమస్కారం చేశాడు. 
గౌరముఖుడు ఆ రాజుకి 
సత్కారాలు చేసి కొంచెం ఆగి 
సేదతీరి వెళ్ళమన్నాడు. రాజు 

నా సైన్యంతో ఎక్కడ ఉండాలి అని 
అడిగాడు.
గౌరముఖ మహర్షి గంగలో స్నానం 

చేసి విష్ణు వుని ప్రార్థిస్తే విష్ణు వు ప్రత్యక్షమై 
ఒక మణినిచ్చాడు. దాన్ని ఆశ్రమానికి తీసుకువచ్చి 

పూజ చెయ్యగానే అందమైన భవనాలతో ఒక నగరం 
ఏర్పడింది. 

దుర్జయరాజు తన సైనికులతో అక్కడ విశ్రాంతి 
తీసుకున్నాడు. మర్నాడు ఉదయమే లేచి మహర్షికి 
నమస్కారం చేసి బయలుదేరాడు. వెంటనే నగరమంతా 
మాయమైపోయింది.

అదంతా చూసిన దుర్జయ మహారాజుకి అసూయ కలిగి 
ఎలాగైనా ఆ మణిని తీసేసుకోవాలని బుద్ధి పుట్టింది. ఒక 
సైనికుడిని పంపి గౌరముఖ మహర్షిని అడిగి ఆ మణిని 
తీసుకు రమ్మన్నాడు.

గౌరముఖుడు సైనికుడిని మందలించాడు. రాజు 
సేనాపతిని పిలిచి సైన్యాన్ని తీసుకుని ఆశ్రమం వెనుకనుంచి 
మణిని తీసుకురమ్మన్నాడు. ఆ మణిలోంచి వేలకు వేలు 
సైనికులు వచ్చి వాళ్ళని చంపారు. దుర్జయరాజు తన 
దగ్గరున్న సేనతో తానే స్వయంగా యుద్ధా నికి వెళ్ళాడు.

గౌరముఖ మహర్షి విష్ణు మూర్తిని ప్రార్థించాడు. 
విష్ణు మూర్తి తన చక్రంతో నిముషంలో అందరినీ చంపేశాడు. 
నిముషంలో అందరినీ వధించాడు కాబట్టి ఆ ప్రదేశానికి 
‘నైమిషం’ అనే పేరు వచ్చింది. విష్ణు మూర్తి యజ్ఞపురుషుడుగా 
అక్కడే ఉండిపోయాడు. మహర్షి దినచర్యలో ఉండిపోయాడు.

కొంతకాలం తర్వాత గౌరముఖ మహర్షి ‘ప్రభాసం’ 
అనే సోమతీర్థా నికి వెళ్ళి విష్ణు మూర్తికి పూజ చేస్తుం డగా 
మార్కండేయ మహర్షి అక్కడికి వచ్చాడు. గౌరముఖుడు 
ఆయన్ని సాదరంగా తీసుకువచ్చి దర్భాసనం మీద 
కూర్చోబెట్టి అతిథి పూజలు చేసి మహాత్మా! మీరు రావడం 
నాకు చాలా ఆనందంగా ఉంది. ఏం పనిమీద వచ్చారో 
చెప్పండన్నాడు.

మహర్షీ! మీకేమన్నా సందేహాలుంటే అడగండి చెప్తా ను 
అన్నాడు మార్కండేయుడు. స్వామీ! పితృదేవతలున్నారు 
అంటారు కదా! వాళ్ళెవరు తెలియజేయండి అన్నాడు.

మార్కండేయుడు ఇలా చెప్పాడు. మహర్షీ! మొత్తం 
విశ్వానికి తండ్రి విష్ణు వు. అతని వల్ల బ్రహ్మ పుట్టా డు. బ్రహ్మ 
ఏడుగురు ఋషుల్ని సృష్టించి తననే పూజ చెయ్యమన్నాడు. 
కానీ వాళ్ళు ఆత్మలో పరమాత్మనే ధ్యానిస్తున్నా రు. బ్రహ్మకి 
వాళ్ళమీద కోపం వచ్చింది. 

వాళ్ళకి బ్రహ్మజ్ఞా నం పోవాలని శపించాడు బ్రహ్మ. వాళ్ళు 
ఏడుగురు వంశోద్ధా రకుల్ని కని స్వర్గా నికి వెళ్ళిపోయారు. 
వాళ్ళకు పిల్లలు శ్రాద్ధకర్మలు చేశారు. వాళ్ళు దేవతలకి 
పితృదేవతలై నూఱు యాగాలు సనాతన లోకంలో 
ఉండి, మళ్ళీ బ్రహ్మచారులుగా పుట్టి యోగసిద్ధిని పొంది 
యోగబలంతో యోగులందరికీ యోగాభివృద్ధి ఇస్తుంటా రు. 
అందుకే వాళ్ళకి శ్రాద్ధం పెట్టా లి. సప్తలోకాల్లో నూ 
పితృదేవతలుంటారు. భూలోకంలో ఉన్న ప్రజలు, 
భువర్లో కంలో ఉన్న పితృదేవతల్ని పూజ చేస్తా రు. భువర్లో కం, 
సువర్లో కం, మహాలోకంలో ఉన్న వాళ్ళు జనలోకంలో 
ఉన్నవాళ్ళని పూజ చేస్తా రు. జనలోక వాసులు, తపోలోక 
వాసులు, సత్యలోకంలో ఉన్న పితృదేవతల్ని పూజ చేస్తా రు. 
దీని గురించి అంతకన్న వివరంగా చెప్పడం ఎవరికీ సాధ్యం 
కాదు అన్నాడు మార్కండేయుడు. 

పితృదేవతల్ని ఎప్పుడెప్పుడు పూజ చెయ్యాలో చెప్తా ను 

విను అన్నాడు మార్కండేయుడు. వ్యతీపాతము, ఆయనము, 
విష్ణు వత్తు , చంద్ర, సూర్యగ్రహణాలు, సంక్రమణం మొదలైన 
పుణ్యదినాల్లో నూ, నక్షత్ర గ్రహ పీడలప్పుడూ, కొత్త ధాన్యాలు 
ఇంటికి వచ్చినప్పుడు చెయ్యాలి. డబ్బు లేకపోతే తిలతర్పణం 
ఇస్తే చాలు. అదీ చాతకానప్పుడు ఒక ఆవుకి ఒకపూటకి 
సరిపడ గడ్డి ఇచ్చినా చాలు. అదీ చెయ్యలేనప్పుడు సూర్యుడు 
మొదలైన లోకాన్ని రక్షించేవాళ్ళకి ఏదైనా ఒక అడవిలాంటి 
ప్రదేశానికి వెళ్ళి చేతులు పైకెత్తి నమస్కారం పెట్టి గట్టిగా ‘నా 
వల్లకాదు’ అని చెప్పినా చాలు అని చెప్పాడు.

ఇంకా మార్కండేయుడు ఇలా చెప్పాడు. పితృకర్మ 
చెయ్యడానికి యోగి యతి, శిష్యుడు, సోమయాజి, 
ఋత్విజుడు, సోదరి కొడుకు, అల్లు డు, మేనమామ అర్హు లు. 
నపుంసకుడు, దొంగ, నిందితుడు, రోగి, ఆ గ్రామ యాచకుడు 
అర్హు లు కారు.

గౌరముఖుడు భృగువంశంలో వాడని చెప్పి అతడిని 
ఆశీర్వదించి విష్ణు మూర్తిలో ఐక్యమయ్యే విధానం చెప్పి 
వెళ్ళిపోయాడు మార్కండేయుడు.

మార్కండేయుడు చెప్పినవి శ్రద్ధగా విని చాలా 
సంవత్సరాలు పితృదేవతా పూజ చేసి శ్రీహరినే మనస్సులో 
తల్చుకుంటూ గొప్ప తపస్సు చేశాడు గౌరముఖుడు. 
ఒకనాడు కోటి సూర్యుల కాంతితో విష్ణు మూర్తి ప్రత్యక్షమై 
గౌరముఖ మహర్షిని తనలో ఐక్యం చేసుకున్నాడు.

గౌరముఖ మహర్షి కథ వల్ల తెలిసిందేమిటంటే 
మనం నిష్ఠగా శుద్ధిగా ఉండి మంచి మనస్సుతో ఉంటే 
మనచుట్టూ  పరిసరాలు కూడా ఆహ్లా దంగా ఉంటాయి. 
మన మనస్సు కూడా సంతోషంగా ఉంటుంది. అసూయతో 
ఎదుటివాడికి ఉన్నదాన్ని చూసి ఏడిస్తే మనకు ఉన్నది 
నాశనం అయిపోతుంది. ఓంకార స్వరూపమైన పరమాత్మని 
మనస్సులో ఎప్పుడూ ధ్యానం చేస్తూ  మన పనులు 
చేసుకుంటూ పోతే భగవంతుడు మనకి సహాయపడతాడు.

మార్కండేయుడు ఎంత బాగా చెప్పాడు. పితృదేవతల 
గురించి, వాళ్ళకు తర్పణాలివ్వడం గురించి, తద్దినాలు అంటే 
వాళ్ళకి పూజ చేసి నైవేద్యం పెట్టడమేనని, వాళ్ళు కూడా 
దేవతలేననీ, అది ఎవరు పెట్టచ్చు, ఎవరు పెట్టకూడదు, 
ఏయే రోజుల్లో  పెట్టా లి అని ఎంత బాగా తెలిసేలా చెప్పాడో 
మార్కండేయ మహర్షి. పితృదేవతల్ని తృప్తి పరచడం వల్ల 
మనకి ఎంతో పుణ్యం. దాన్ని మాత్రం మానకూడదు. శక్తి 
లేనివాళ్ళు ఎలా చెయ్యచ్చు అన్నది కూడా మార్కండేయుడు 
వివరంగా గౌరముఖ మహర్షి ద్వారా మనకి తెలియజేశాడు.

* * *

పెళ్లి  విందు తయారీ : స్వామివారి కల్యాణం చదివితే 
కలియుగంలో మధ్యతరగతి కుటుంబాలలో కల్యాణం 
చెయ్యడమెంత కష్టమో తెలుస్తుం ది.  కుబేరుడు నుండి అప్పు 
దొరికి, అన్నీ పెళ్లి సరుకులు తెచ్చాక ఇవన్నీ తెచ్చుకోవడం ఒక 
ఎత్తు  , వచ్చేవాడు మనఇంటికి భోజనానికి లేక వస్తా డా ? ఇప్పటి 
కిప్పుడు ముహూర్తం పెట్టు కుంటే వంట బ్రాహ్మణుడు ఎక్కడ 
దొరుకుతాడు ? అనుకున్నారు. స్వామి అగ్నిహోత్రుని వంక 
చూస్తే “ నేను చేస్తా ను స్వామి! ” అన్నాడు . కానీ వంటపాత్ర 
సామానులేవి ? అన్నాడు అగ్నిదేవుడు.

అగ్నిదేవుడు, వంట చేయడానికి పాత్రలు కావాలనడంతో 
వేంకటాచలం మీదనున్న తీర్ధా లలో వంట వండండి అంటాడు 
శ్రీనివాసుడు. నిజమే జనాన్ని బట్టి పాత్రలు వాడతాం. వందల్లో  
వస్తే పెద్దపెద్ద పాత్రలు వాడవలసి వస్తుం ది. కానీ ఈయన పెళ్ళికి 
సమస్త బ్రహ్మాండం అంతా దిగివస్తుం ది. కొన్ని కోట్ల మంది 
వస్తా రు. అంతమందికి వండడానికి పాత్రలు ఏం సరిపోతాయి. 
పైగా సృష్టిలో ఉన్న సమస్త పుణ్యతీర్ధా లు తిరుమలలో కొలువై 
ఉన్నాయి.

అగ్నిహోత్రుడు పాపనాశనంలో పైన చింతపండు పిసికి 
పోసేయండి . కింద నేను పులుసు చేసేస్తా ను అన్నాడు. ఒక్కో 
తీర్ధంలో / సరోవరంలో ఒక్కో వంటకం వండుతారు.

స్వామి పుష్కరిణిలో @ అన్నం, పాపనాశనంలో @ పప్పు, 
ఆకాశగంగలో @ బెల్లం పరమాన్నం,  దేవతీర్థంలో @ కూరలు, 
తుబురతీర్ధంలో @ పులిహోర, కుమార తీర్ధంలో @ భక్ష్యాలు 
(బూరెలు, పూర్ణా లు, బొబ్బట్లు  వంటివి), పాండుతీర్ధంలో 
@ పులుసు, ఇతర తీర్ధాల్లో   @ లేహ్యాలు మొదలైని తయారు 
చేయమని స్వయంగా శ్రీనివాసుడే అగ్నిదేవుడిని ఆజ్ఞాపి స్తా డు. 
అన్నిటిలోనూ పప్పులు, పులుసులు, చక్కెర పొంగళ్లు , కట్టు  
పొంగళ్లు , జీలకర్ర పొంగళ్లు  , ఎన్నో రకాల పొంగళ్ళు , పులిహోర 
పొంగళ్ళు చేసారు . వడ్డన చేయాలి కూర్చోమని అన్నారు . 

భోజనాల బంతులు వేంకటాచలం నుండి శ్రీశైలంవరకు 
వేశారు. భోజనాలు సిద్ధం అయిన తరువాత నివేదనకు 
ఏర్పాట్లు  చేస్తా డు బ్రహ్మదేవుడు.  "నైవేద్యం పెట్టిన తరువాతే 
అతిథులందరీకి వడ్డన. 

"నా ఇంట్లో  శుభకార్యానికి వచ్చిన అతిధులకు భోజనం 
పెట్టకుండా నేను భోజనం చేయడం తగదు, అది సంప్రదాయం 
కాదు" అంటాడు స్వామి. మన ఇంట్లో  శుభకార్యం జరిగినప్పుడు 
అందరూ భోజనం చేశాక మనం భోజనం చేయడం విధి. 

మనకు అది ఎప్పుడు గుర్తుం డడం కోసం స్వామి పలికిన 
మాటలవి. మరి నివేదన చేయని పదార్ధా లను అతిధులెవ్వరూ 
ముట్టు కోరు, మరి నివేదన ఎవరికి చేయాలి? అంటాడు బ్రహ్మ.   
ఇదే కొండ (శేషాచలం) మీద, అహోబలంలో (ఈనాడు 
అహోబిలం) నరసింహస్వామికి నివేదన చేసి అందరీకి నైవేద్యం 
వడ్డించండి అంటాడు శ్రీనివాసుడు. సాక్షాత్తు  బ్రహ్మ అహోబల 
నరసింహస్వామికి నివేదన చేస్తా రు. (తిరుమల కొండ 
శేషాచలం పర్వతం మీద ఉంది. శేషాచలం అంటే సాక్షాత్తు  
ఆదిశేషుడు. వీటిని ఆకాశం నుంచి చూసిన పాము ఆకారంలో 
ఈ కొండలు దట్టమైన అడవులతో కనిపిస్తా యి. శేషాచలం 
కొండలు చిత్తూ రు జిల్లా  నుంచి కర్నూలు జిల్లా వరకు వ్యాపించి 
ఉన్నాయి. 

ఆదిశేషుడి తలపై శ్రీనివాసుడి, నడుమ భాగాన అహోబిల 
నృసింహుడు, తోక భాగాన శ్రీశైలంలో మల్లిఖార్జు నుడు 
భ్రమరాంభ సమేతంగా వెలసి ఉన్నారు. చక్కగా శివుడు 
అతిధులందరినీ కూర్చోబెట్టే బాధ్యత శివుడు తీసుకున్నాడు. 
పాండు తీర్ధం (గోగర్భం డ్యాము నుంచి దక్షిణగా కొద్ది రూరంలో 
ఉంది. ఇప్పటికి చూడవచ్చు) నుంచి శ్రీశైలం వరకు విస్తళ్ళను 
(ఆకులను) ఆశీసులు చేశాక అందరికి ఒకేసారి వడ్డించారు.

భోజనాలు వడ్డన : ముందు విస్తళ్ళపై నీరు చల్లి, తుడిచి, 
పాత్రశుద్ధికి కొంత నెయ్యి వడ్డించి, సంస్కారపూర్వకంగా 
ఉప్పు, శాస్త్రం ప్రకారం ఇతర పదార్ధా లు వడ్డించారు. వడ్డన 
పూర్తి అయ్యాక అగ్నిదేవుడు వడ్డన పూర్తయ్యిందన్న విషయం 
శ్రీనివాసుడికి చెప్పగా, అందరిని ఉన్నంతలో ఏర్పాట్లు  చేసాను, 
లోటుపాట్లు  ఉంటే మన్నించి అందరూ భోజనాలు చేయండి 
అని వేడుకున్నాడు. అందరి భోజనాలు ముగిశాకా, అందరికి 
దక్షిణతామ్మూలాలు శ్రీనివాసుడు ఇచ్చాడని పురాణ వచనం. 
అందరూ భోజనాలు చేసి , బ్రేవుమని త్రేన్చి కూర్చున్నారు . 
అందరినీ భోజనమైందా అని పేరు పేరునా అడిగిన తరువాత  
శ్రీనివాసుడు,వకులమాత, మన్మథుడు,  లక్ష్మీదేవి, శివుడు, 
బ్రహ్మ, గరుత్మంతుడు, ఆదిశేషుడు కలిసి భోజనం చేశారు. 
వీరి భొజనాలు మిగిసేసరికి సూర్యాస్తమయం అయిందని 
పురాణంలో కనిపిస్తుం ది.

అందరి భోజనాలు పూర్తయ్యాక, రాత్రికి అక్కడే 
గడిపేసి,తెల్లవారుఝామునే మంగళవాయిద్యాల నడుమ 
మగ పెళ్ళివారి బృందం ఆకాశరాజు ఇంటికి నారాయణవనం 
బయలుదేరింది. ...!

శ్రీనివాసుడి పెళ్లి భోజనాలు

తిరుమలలో శ్రీ వారికి ప్రతిరోజు నివేదించే నైవేద్యాలు 
ఇలాంటి గంగాళంలో మాత్రమే ఎందుకు నివేదింప 
బడుతున్నాయి..?? ఈ గంగాళం వెనక ఉన్న కథ ఏమిటి..??

1800 ప్రాంతంలో తిరుమలలో దాదాపు శ్రీవారి 
కైంకర్యాలకు, నైవేద్య నివేదనకు, భక్తు లకు ప్రసాదాల 
వితరణ కోసం ప్రముఖంగా వెదురు బుట్టలు వాడేవారు.

అపట్లో  భక్తు లకు హోటల్స్‌ లేవు కనుక.... తిరుమలలో 
భక్తు లకు బుట్టల్లో  ప్రసాదాలు పంచిపెట్టేవారు. అవే ఆనాటి 
భక్తు లకు కడుపు నింపేవి. అక్కడక్కడా రామానుజా 
కూటముల ద్వారా కూడ అన్న సంతర్పణ కూడా జరిగినా 
ఆలయంలో పంచి పెట్టె ప్రసాదాలే ఆ నాటి భక్తు లకు ప్రధాన 
ఆహారం. 1800 ప్రాంతంలో అప్పటి మద్రాస్‌ ప్రెసిడెన్సీలో 
పని చేస్తూ  బ్రిటిష్‌ ప్రభుత్వం వారి ఈస్ట్‌ ఇండియా కంపెనీ లో 
గవర్నర్‌ గా పని చేసిన అధికారి పేరు.. ‘‘థామస్‌ మన్రో’’.

దక్షిణ భారతదేశం మరియూ ప్రముఖంగా రాయలసీమ, 
కంచి ప్రాంతాలు ఆయన ఎలుబడి కింద ఉండేవి. ఈయన 
నిక్కచ్చిగా క్రైస్తవ పద్ధతులు పాటించే విదేశీయుడు... మన 
హైందవ సనాతన ధర్మం పట్ల ఎటువంటి గౌరవ భావం 
లేనివాడు.. ఉద్యోగ రీత్యా చాలా సార్లు  తిరుమల వచ్చినా... 
ఒక్కసారి కూడా శ్రీవారి దర్శనం చేసుకోకుండా తిరిగి 
వెళ్లిపోయేవాడు. అప్పట్లో  తిరుమలలో భక్తు లకు గుడి బయట 
ప్రసాదాలు పెద్ద మొత్తంలో పంచిపెట్టేవారు ( అవే వారికి 

భోజనాలు ).. అప్పట్లో  శ్రీవారికి ప్రధాన ప్రసాదంగా పొంగలి, 
పులిహారా, దద్దో జనం మొదలైన వంటలు సమర్పించేవారు. 
(అప్పటికి లడ్డు  ప్రధాన ప్రసాదం కాదు.)

ఆ ప్రసాదాలను భక్తు లు ఎంతో భక్తితో అక్కడ నేల మీద 
కూర్చుని నేరుగా చేతులతో తన్మయత్వంలో తినడం చూసి 
థామస్‌ మన్రోకి ఒకరకమైన అసహ్యం వేసింది...

స్వతహాగా విదేశీయుడు కావున... అలా నేరుగా చేతులతో 
ప్రసాదాలు తినడం చూసి అది ఆరోగ్యకరమైన పద్దతి కాదు 
అని, శుచి శుభ్రత లేకుండా అలా అందరూ కలిసి ఓకేదగ్గర 
నేరుగా ప్రసాదాలు చేతితో తినడం వల్ల లేనిపోని అంటు 
వ్యాధులు, కడుపు నొప్పులు వచ్చే ప్రమాదాలు ఉన్నాయి 
అని... మన ఆలయ సంప్రదాయం, ప్రసాదాలు పట్ల 
ఒకింత చులకన భావం కలిగిన థామస్‌ మన్రో వెంటనే తన 
అధికారం ఉపయోగించి నేరుగా తిరుమలలో భక్తు లు శ్రీవారి 
ప్రసాదాలు తినకుండా ఆదేశాలు ఇచ్చాడు..

శ్రీవారి లీల ప్రభావంతో ఏ కడుపు నొప్పిని సాకుగా 
చూపించి ప్రసాదాలు థామస్‌ మన్రో రద్దు  చేశారో... అదే 
తీవ్రమైన కడుపు నొప్పి ఆయనకి వచ్చి ఎన్ని రకాలుగా వైద్యం 
చేయించినా తగ్గకుండా ఆతని ఆరోగ్యం క్షీణించి, పూర్తిగా 
అనారోగ్యంతో మంచం పట్టినాడు.

‘అనుకోని పరిస్థితుల్లో  అతనికి మంత్రాలయం 
రాఘవేంద్రస్వామి వారి మీద ఎనలేని భక్తి శ్రద్ధ గురి 

శ్రీవారి ఆలయంలో
మన్రో గంగాలాలు

శ్రీ వేంకటేశ్వర మహామంత్ర పీఠం సంకల్పించిన 
మొత్తం 111 శ్రీనివాస కళ్యాణాలలో భాగంగా 

గత నెలలో నిర్వహించిన కళ్యాణాలు

38వ కళ్యాణం 
తేది 25`03`2023 ఆదివారం ఉ॥ 11 గం॥ల 

నుండి శ్రీబాలాజీ ఫంక్షన్‌ హాల్‌, వెల్దుర్తి  గ్రామం 
(తూఫ్రాన్‌ దగ్గర) వాసవి ఆర్యవైశ్య సంఘం, వెల్దుర్తి  
వారి ఆధ్వర్యంలో జరిగింది. 

39వ కళ్యాణం: 
తేది 12`03`2023 ఆదివారం ఉదయం 

గం॥10.30  నుండి హైదరాబాద్‌లోని అణుపురం 
కాలని వాసుల ఆధ్వర్యంలో రాధిక థియేటర్‌ వద్ద నున్న 
అణుపురం కమ్యూనిటి హాల్‌లో, అత్యంత వైభవంగా 
వైఖానసాగయోకత్ంగా జరిగింది. 

40వ కళ్యాణం: 
తేది 18`03`2023 , శనివారం ఉదయం 

11.00 గం॥ల నుండి సిద్ధిపేట జిల్లా లోని అప్పనపల్లి 
గ్రామములో జరిగింది. దీనిని చిలుకోటి రాం 
రెడ్డి మరియు కుటుంబ సభ్యులు నిర్వహించారు. 
వైఖానసాగయోకత్ంగా , అన్నమాచార్య కీర్తనల మధ్య 
జరిగింది. కళ్యాణానంతరం అన్నప్రసాద వితరణ 
జరిగింది. 

41వ కళ్యాణం: 
తేది 19`03`2023, ఆదివారం ఉదయం 11.00 

గం॥ల నుండి కామారెడ్డిలో మణికంఠ భక్తసమాజం 
ఆధ్వర్యంలో ముఖ్యంగా శ్రీమాన్‌ పట్నం రమేశ్‌ దేవేంద్ర 
దంపతుల ఆధ్వర్యంలో అత్యంత వైభవోపేతంగా, 
అన్నమయ్య కీర్తనల మధ్యన, వైఖానసాగమోకత్ంగా 
జరిగింది.

కుదిరింది. అతను ఆ ఆలయంకి ఎన్నో కైంకర్యాలకు ధన 
సహాయం చేసినా ఆయన కడుపు నొప్పి మాత్రం తగ్గక నరక 
యాతన అనుభవించేవాడు.

అతనిలో వచ్చిన ఆధ్యాత్మిక పరివర్తనకి, సనాతన 
ధర్మం పట్ల భక్తిని గమనించిన మంత్రాలయ పీఠాధిపతులు 
ఆయన తిరుమల శ్రీవారి పట్ల, ఆయన ప్రసాదాల పట్ల 
చేసిన ఘోరమైన తప్పుని తెలియజేసి, శ్రీవారి క్షేత్ర మహిమని 
వివరించారు. శ్రీవారి ప్రసాదాల మహిమ తెలుసుకున్న 
థామస్‌ మన్రో.. శ్రీవారి పులిహార నేరుగా తన చేతితో తిన్న 
వెంటనే కడుపునొప్పి మటుమాయం అయింది..

‘‘తప్పు తెలుసుకున్న థామస్‌ మన్రో... శ్రీవారికి కైంకర్యాల 
కోసం, నైవేద్యాలు సమర్పణ కోసం చాలా గంగాళాలు 
సమర్పించాడు మరియూ తిరుపతి శ్రీవారి భక్తు లకు మళ్ళీ 
మునుపటి లాగా ప్రసాదాలు పంచి పెట్టేలా వాటిని భక్తు లు 
నేరుగా ఆలయం దగ్గరే తినేలా తిరిగి ఉత్తర్వులు ఇచ్చాడు......

ఎంత పశ్చాత్తా ప పడినా, ఎన్ని గంగాళాలు 
దేవస్థా నానికి సమర్పించినా శ్రీవారి దర్శనానికి మాత్రం 
నోచుకోలేకపోయాడు.

మనోవ్యధతో మంచం పట్టి నేరుగా నీ సేవలో పాల్గొ నే 
అదృష్టం లేదా స్వామి అని ఎన్నో విధాల శ్రీవారిని ప్రార్థిస్తూ  
1827 లో ప్రాణం వదిలాడు.

అతని భక్తికి మెచ్చిన శ్రీనివాసుడు ఆనాటి నుండి 
ఈనాటి వరకు తన అన్ని రకాల ప్రసాదాలను కేవలం 
ఆ గంగాళాలులోనే స్వీకరిస్తున్నా డు... ఈ గంగాళలను 
ఇప్పటికీ ‘‘మన్రో గంగాళాలు’’ అనే పేరుతో దేవస్థా న పూజా 
కైంకర్యాలలో చలామణీలో ఉన్నాయి...

శ్రీవారి దర్శనానికి నేరుగా నోచుకోకపోయినా ఆయన 
పేరు మీదే ప్రసాదాల పాత్రలు ఉండేలా శ్రీవారు అతనికి 
ఎప్పటికీ తరిగిపోని చిరకీర్తిని కలిగించి ఒక రకమైన చిరకీర్తి 
ప్రసాదించాడు.

తెలుసుకోవాలన్న శ్రద్ధ, భక్తి ఉండాలే గాని తిరుమలలో 
పరమాత్మ గూర్చే కాదు ఆ పరమాత్మునికి నివేదించే ప్రసాదాల 
లోనే కాక ఆ ప్రసాదాల పాత్రల వెనక కూడా ఎంతో విలువైన 
ఆధ్యాత్మిక మహిమలు, శ్రీవారి లీలలు, చరిత్ర కలదు.

భక్తితో శ్రీనివాసుని తెలుసుకునే ప్రయత్నం చేస్తే 
తిరుమలగిరిలో అడుగడుగున, ప్రతి గడపకి, ప్రతి చెట్టుకి  ప్రతి 
ఒక్క చిన్న ప్రదేశం వెనక ఎంతో తెలుసుకోవాల్సిన ఆధ్యాత్మిక 
చరిత్ర దాగి ఉంది... శ్రీనివాసుడి గురించి తెలుసుకోండి 
..నలుగురికి తెలియజెప్పండి..

ఓం నమో వెంకటేశాయ

శ్రీ వేంకటేశ్వర మహామంత్రపీఠం ఆధ్వర్యంలో

శ్రీనివాస కళ్యాణాలు

తిరుమల శ్రీవేంకటేశ్వరుని కరుణా కటాక్షములు అందరికీ లభించాలని ‘కరోనా’ లాంటి మహమ్మారి నుండి లోకాన్ని 
స్వామివారు రక్షించాలనే ఉద్దేశ్యంతో, భగవంతునికి మరియు ఆయన భక్తులకు సేవచేయాలన్న లక్ష్యంతో

 ‘‘శ్రీనివాస కళ్యాణాలు’’ అనే కార్యక్రమమును చేపట్టా ము.
కలియుగ దైవమైన తిరుమల శ్రీవేంకటేశ్వరునికి ప్రతి సంవత్సరం 7 కళ్యాణాల కంటే తక్కువ కాకుండా కనీసం 111 

కళ్యాణాలను వివిధ ప్రాంతాలలో ఉచితంగా నిర్వహించాలని సంకల్పించాము.
ఆహ్వానించిన భక్తు ల ప్రాంతములో అనగా వారి వారి ఊరు, అపార్టుమెం ట్ లేదా ఇంటివద్దనే నిర్వహించెదము. శ్రీవారి 

కళ్యాణమును శాస్త్రో కత్ంగా నిర్వహించుటకు అన్ని ఏర్పాట్లు  అనగా విగ్రహాలను, బ్రాహ్మణులను, ఇతర సామగ్రిని 
మేమే ఏర్పాటు చేసెదము. కళ్యాణముతో పాటు వీలైతే అన్నమయ్య కీర్తనలు, ప్రవచనములను కూడా ఏర్పాటు 

చేయగలము. భక్తు లలో శ్రీవేంకటేశ్వరస్వామి పట్ల భక్తి భావమును, శరణాగత తత్త్వమును ప్రోత్సహించుచు, స్వామివారి 
సేవాభాగ్యమును మరియు ఆశీస్సులను అందించుటే మా లక్ష్యం. 

శ్రీవారి కళ్యాణమును తమ ప్రాంతము, ఊరు, ఇంటి వద్ద నిర్వహించుటకు ఆసక్తికల భక్తులు మమ్మల్ని సంప్రదించవలెనని 
మనవి. భక్తులకు అనువైన రోజున ‘నమో వేంకటేశాయ’ రథం యుక్తంగా విచ్చేసి శ్రీనివాస కళ్యాణమును 

నిర్వహించుదుము. (హైదరాబాద్‌‌ మరియు పరిసర ప్రాంతాలలో మాత్రమే)

శ్రీవేంకటేశ్వర పాదసేవకుడు 
పుల్లగూర్ల సాయిరెడ్డి 

(గోవిందదాసు)

ఫోన్: 040-27175050
సెల్: 93482 12354

E.mail: srivenkatesham@gmail.com
Website:Srivenkatesham.org

శ్రీవేంకటేశ్వర
మహామంత్రపీఠం

ఉచిత శ్రీనివాస కళ్యాణాలను నిర్వహించండి! 
శ్రీవారి కృపకు పాత్రులుకండి!!

వృషభరాశి కృత్తిక 2,3,4, రోహిణి 1,2,3,4 పాదములు, 
మృగశిర 1,2 పాదములు. 

మేషరాశి అశ్వని 1,2,3,4 పాదములు, భరణి 1,2,3,4 
పాదములు, కృత్తిక 1వ పాదము తులారాశి చిత్త 3,4 పాదములు, స్వాతి 1,2,3,4 

పాదములు, విశాఖ 1,2,3 పాదములు.

వృశ్చికరాశి విశాఖ 4వ పాదము, అనూరాధ 1,2,3,4 
పాదములు, జ్యేష్ఠ  1,2,3,4 పాదములు.

మిథునరాశి మృగశిర 3, 4 పాదములు, ఆరుద్ర 1,2,3,4 
పాదములు, పునర్వసు 1, 2, 3 పాదములు. ధనూరాశి మూల 1,2,3,4 పాదములు, పూర్వాషాఢ 1, 2, 3, 4 

పాదములు, ఉత్తరాషాఢ 1వ పాదము.

కర్కాటకరాశి పునర్వసు 4వ పాదము, పుష్యమి 1,2,3,4 
పాదములు, ఆశ్లేష 1,2,3,4 పాదములు. మకరరాశి ఉత్తరాషాడ 2,3,4 పాదములు, శ్రవణం 1,2,3,4 

పాదములు, ధనిష్ట  1,2 పాదములు

సింహరాశి మఘ 1,2,3,4 పాదములు, పుబ్బ 1,2,3,4 
పాదములు, ఉత్తర 1వ పాదము కుంభరాశి ధనిష్ట  3,4 పాదములు, శతభిషం 1,2,3,4 

పాదములు, పూర్వాబాద్ర 1,2,3 పాదములు.

కన్యారాశి ఉత్తర 2,3,4 పాదములు, హస్త 1,2,3,4 
పాదములు, చిత్త  1,2 పాదములు మీనరాశి పూర్వాభాద్ర 4వ పాదము, ఉత్తరాభాద్ర 

1,2,3,4 పాదములు, రేవతి 1,2,3,4 పాదములు.

ఈ రాశి స్త్రీ, పురుషులు బంధుమిత్రులతో చాలా  జాగ్రత్తగా ఉండాలి. 
వ్యాపారాల్లో  ఆర్థికంగా ఒత్తిడి ఉంటుంది. ఉద్యోగంలో మాటపట్టింపులు. 
విద్యార్థు లు ఇష్టంగా కష్టపడి చదవండి. ప్రతి విషయంలో ఏదో ఒక సమస్య 
ఉంటుంది. వినాయక, సరస్వతి పూజలు, నవగ్రహ ప్రదక్షిణలు చేస్తే 
మంచిది.

ఈ రాశి స్త్రీ పురుషులకు ఈ నెల అనుకూలంగా ఉంటుంది. బంధు మిత్రుల 
కలయిక, పాత బాకీలు వసూలయ్యే అవకాశం ఉంది. శుభకార్యాలపై శ్రద్ధ 
వహించిన అనుకూలంగా ఉంటుంది. అకస్మిక ధన సంపాదనకు ప్రయత్న 
లోపం ఉండరాదు. నవగ్రహ ప్రదక్షిణలు, జపాలు చేసుకొనుట వలన 
శుభప్రదంగా ఉంటుంది.

ఈ రాశి స్త్రీ పురుషులకు సామాన్యంగా ఉంటుంది. ప్రతి విషయంలో చాలా 
జాగ్రత్తలు పాటించాలి. అతి నమ్మకాలు పనికిరావు. ఎవరికి ఏ విధమైన 
హామీలు ఇవ్వొద్దు . ఆరుద్ర నక్షత్రంలో మహాన్యాస రుద్రాభిషేకం, నవగ్రహా 
ప్రదక్షిణలు, గురువులను సేవించడం మంచిది.

ఈ రాశి స్త్రీ పురుషులకు అనుకూలంగా ఉన్నట్లు గా ఉంటుంది. కానీ చేసే 
పనిలో ఏదో ఒక సమస్య వచ్చి అంతరాయం ఏర్పడుటకు అవకాశం ఉంది. 
చాలా జాగ్రత్తగా చాకచక్యంగా కార్యసాధనలో నిర్ణయం తీసుకోవాలి. నవ 
గ్రహ ప్రదక్షిణలు, జపములు, దానములు ఆచరించండి.

ఈ రాశి స్త్రీ పురుషులకు సామాన్య ఫలితాలు ఉంటాయి. ప్రతి విషయంలో 
జాగ్రత్తగా మాట్లా డాలి. తక్కువగా మాట్లా డి, ఎక్కువ పనిచేయడం వలన 
పంతాలు, పట్టింపులు ఉండవు. నవగ్రహ జపాలు, కేతు పారాయణం, 
చిత్రగుప్తునికి బుధవారం పూజలు చేయడం వలన అకస్మిక ధన లాభం 
ఉంది.  

ఈ రాశి స్త్రీ పురుషులకు చాలా వ్యతిరేకంగా ఉంటుంది. మీరు మాట్లా డే 
ప్రతి మాట బయటివారికి తప్పుగా అర్థం అవుతుంది. అనారోగ్యం, 
భార్యాభర్తల మధ్య అగాదం రాకుండా జాగ్రత్తలు పాటించాలి. నిరంతరం 
ఏదో తెలియని ఒత్తిడి ఉంటుంది. నవ గ్రహ ప్రదక్షిణలు శివారాధన, 
అమ్మవారి నామం జపించండి.

ఈ రాశి స్త్రీ పురుషులకు సామాన్యంగా ఉంటుంది. అయినా మీరు 
అనుకున్న కార్యాలు నెరవేరుతాయి. కార్యదీక్ష కలిగి ముందుకు సాగండి. 
ఇది సాధారణ విషయమే కదా అని నిర్లక్ష్యం చేయొద్దు . భవిష్యత్‌ 
ప్రణాళికను చక్కగా ప్లాన్‌  చేసుకోండి. దైవారాధన, నిత్య దీపారాధన చాలా 
అవసరం.

ఈ రాశి స్త్రీ పురుషులకు సామాన్యంగా ఉంటుంది. ప్రతి విషయంలో 
సామరస్యంగా అవాంతరాలు రాకుండా అప్రమత్తంగా ఉండాలి. మీకు 
శని ప్రభావం తీవ్రంగా ఉంటుంది. కుజుడు ఇబ్బందులు పెట్టగలడు. 
రాహుకేతువులు గురువు. మహాన్యాస రుద్రాభిషేకం, నవగ్రహ ప్రదక్షిణాలు 
చేస్తే ఆరోగ్యంగా ఉంటారు.

ఈ రాశి స్త్రీ పురుషులకు సామాన్యంగా ఉంటుంది. కుటుంబ సభ్యులకు 
మీరు అర్థం కారు. పిల్లల కోర్కెలు అర్థం కావు. ఏ మాత్రం నిర్లక్ష్యంగా 
ఉన్న సమర్థించుకోవడానికి కష్టంగా ఉంటుంది. అందరిని కూర్చొబెట్టి 
పరిస్థితులు చేయి దాటిపోకుండా, రాజీ మార్గంలో జాగ్రత్తలు తీసుకోనాలి. 

ఈ రాశి స్త్రీ పురుషులకు అనుకూలంగా ఉంటుంది. ఆదాయ వనరులకు 
లోటు ఉండదు. మానసిక ఒత్తిడి ఉంటుంది. వాహనం, గృహం, వివాహ 
ప్రయత్నాలు ఫలిస్తా యి. సంఘంలో కొంత వ్యతిరేకత ఉంటుంది. తక్కువగా 
మాట్లా డగలరు. నవగ్రహ ప్రదక్షిణలు, జపాలు చేయడం మంచిది.

ఈ రాశి స్త్రీ పురుషులకు అనుకూలంగా ఉంటుంది. ఆర్థికంగా చక్కటి 
ప్లాన ింగ్‌ చేసుకోనుట వలన స్థలం కొందామా? ఫ్లా ట్‌ కొందామా? పొలం 
కొందామా? అని ప్లాన్‌  చేసుకుంటూ ఉంటారు. ఆభరణాల విషయంలో 
తొందరపాటు లేకుండా బాగా ఆలోచించి నిర్ణయం తీసుకోవాలి. ఆర్భాటం 
లేకుండా ప్లాన్‌  చేయండి.

ఈ రాశి స్త్రీ పురుషులకు సంతృప్తికరంగా ఉంటుంది. మాటకు కట్టు బడి 
సంఘంలో పేరు ప్రఖ్యాతి పెంచుకునేందుకు సమయం. వ్యక్తిగత 
విషయాల్లో  కొన్ని జాగ్రత్తలు తప్పకుండా పాటించండి. తొందరపాటు వలన 
చేతికి వచ్చిన అవకాశాన్ని పోకుండా చూసుకోగలరు. సూర్యనమస్కారాల 
వలన అనంతమైన శక్తి వస్తుం ది.

శ్రీ వేంకటేశం
ఆధ్యాత్మిక మాసపత్రి క

ఇం.నెం. 1-1-53, వీధి నెం.1,
హబ్సీగూడ, హైదరాబాద్‌-500007,

ఫోన్‌: 040-27175050
Email: srivenkatesham@gmail.com

ఈ ప్రశ్నలన్నింటికీ ఇదే పేపరు మీద కొట్టివే తలు లేకుండా సమాధానాలు రాసి ఈనెల 20వ తేదీలోగా మాకు 
పంపగలరు. మీ చిరునామాను స్పష్టం గా రాయాలి. సరియైన సమాధానాలు వ్రాసిన వారిలో లక్కీడిప్‌ ద్వారా ఒకరిని 

ఎంపిక చేసి వారికి ‘శ్రీవారి పాదాలు’ బహుమతిగా ఇవ్వబడతాయి.

ఈ క్రింది ప్రశ్నల జవాబుల కోసం గత నెల సంచికను పరిశీలించండి

గత నెల ప్రశ్నలకు కరెక్టు  సమాధానాలు

సరైన సమాధానాలు రాసినవారు లక్కీడిప్‌ ద్వారా 
స్వామివారి పాదాలు పొందిన విజేత

1.	 మనస్మృతి ధర్మానికి వేటిని లక్షణములని పేర్కొన్నది?
2.	 బ్రహ్మ – జగత్తు ను ఎప్పుడు సృష్టిం చాడు?
3.	 చిత్త  నక్షత్రంతో కూడిన పౌర్ణమి గల మాసమేది?
4.	 అరిషడ్వర్గా లంటే ఏమిటి?
5.	 మనోవాక్కాయ కర్మలలో ఏది ప్రధానమైనది?
6.	 సత్యవంతుని ప్రాణరక్షణకు సావత్రి చేపట్టి న వ్రతమేది?
7.	 జీవిత ధ్యేయం అంటే ఏమిటి?
8.	 శూర్పణఖది ఏ ప్రాంతం?
9.	 కోసల దేశంలోని నది ఏది?
10.	 చందన మిశ్రమాన్ని ఏమంటారు?
11.	 పండుటాకును కూడా నవనవలాడించే తీర్థమేది?
12.	 విష్ణు వు ఏ వృక్ష మధ్య భాగంలో ఉంటాడు?
13.	 యాదవులకు దక్కిన సింహాసనమేది?
14.	 గౌతమ ముని ఆశ్రమం ఎక్కడుంది?
15.	 అహల్య గౌతముల కొడుకు ఎవరు?

1. శివరాత్రి 2.  శివరాత్రి అర్థరాత్రి వేళ 3. లింగం 4. 58 రోజులు
5.  సాగర గర్భంలో 6. ధర్మ పక్షులుగాను, జ్ఞా న పక్షులుగాను

7.  ఓంకారం 8. మోక్షాన్ని ప్రసాదించేవాడు 9. శివలింగంలో 
10. సమస్త పురాణాల సారం శ్రీ మహా భాగవతమని చెప్పింది. 

11. భగదత్తు డు 12.  13. వ్యూహ లక్ష్మీదేవి 14.  శక్తి మహర్షి
15.  శ్రీకృష్ణు డు

పి. యశోద

1.	 _____________________________________
2.	 _____________________________________
3.	 _____________________________________
4.	 _____________________________________
5.	 _____________________________________
6.	 _____________________________________
7.	 _____________________________________
8.	 _____________________________________
9.	 _____________________________________
10.	 _____________________________________
11.	 _____________________________________
12.	 _____________________________________
13.	 _____________________________________
14.	 _____________________________________
15.	 _____________________________________

పేరు: ________________________________
చిరునామా: ___________________________
____________________________________
____________________________________
____________________________________
ఫిన్‍కోడ్‍: _____________________________
ఫోన్‍: _______________________________

పి. యశోద

మీ విజ్ఞానం
నిర్వహణ: డా.పి. లలితవాణి






